
10.000 metroko errepide proba 
16:30ean hasiko da Soraluzen; 
Euskal Herriko Txapelketa izen-
datu dutenetik lehen aldiz egin-
go da. Hitzordua aprobetxatuta, 
ESAITek herri kirolen erakus-
taldia antolatu du Bergaran eta 
haurrendako moto txikien las-
terketa ere egingo dute.  |  21

Zapatuan korrituko dute antxintxika 
krosa, bailarako probarik jendetsuena 

JOSETXO ARANTZABAL

Emakumezko bat Oñatiko 
hilerrian, hilobi bat txukuntzen.

Bihar, Domu Santu Eguna, hilerrian dituzten lagun eta
senitartekoak bisitatuko dituzte askok, ohiturari jarraituz.   |  4

Hilerriak gertu DauDe 

Herrirak deitu du azaroaren 10erako, zapatua; 15:30ean hasiko 
da, Euskaldunen plazan. 'Hurbildu bakera' izenpean, preso eta 
iheslariek bizi duten egoera salatuko du.  |  5

lEIrE kOrtAbArrIA  |  OñATi

Etorkizuneko gure herriak gaur 
hasten dira forma hartzen; eta, 
gaur egun aldatzen dabiltzan 
moduak ikusita, igarri dezakegu 
oinezkoaren lagunagoa izango 
dela herri hori; egoteko edo jolas-
teko espazioak nagusituko dire-
la eta elkarrekin hobeto lotuta 
egongo direla; eta ingurumenari 
kasu handiagoa egingo zaiola, 
espazio berdeak eta errekak herri-
tarrendako berreskuratuz. Espa-
zio horiek, gainera, irisgarriagoak 
izango dira. Hori dena, alde prak-
tikoa ahaztu gabe: aparkaleku 
nahiko eta ondo kokatuta, eta 
herrian samur ibiltzeko moduko 
bideak.

Ideal horretaraino nola aile-
gatu, hori da kontua. Oñatiko 
Udalak herritarren iritzia batu 
gura du, lehentasunak finkatu 
aurretik. Horretarako, LKS enpre-
sak espazio publikoen gaineko 

azterlana egin zuen eta, hori 
oinarri hartuta, erakusketa publi-
koa egin du Udalak Santa Anan. 
Herriko zortzi espazio publiko 
hobetzeko ideia batzuk azaltzen 
dira, paneletan. Ikusi eta gero, 
norberak galdetegi bat bete deza-

ke, eta Santa Anan bertan dagoen 
kutxan sartu erantzunak. Zortzi 
espazio publiko hobetzeko pro-
posamenak baloratu eta segun 
eta zelako presa edo garrantzia 
duten ordenatu ahal izango ditu 
norberak.

Pertzepzioaren garrantzia 
Erakusketarekin lotuta, gaur, 
eguaztena, hitzaldia egingo du 
LKSko arkitekto Larraitz Sasiai-
nek, Santa Anan bertan, 18:30ean. 
Azterlana nola egin duten azaltzen 
digu: "Hauek begiratu ditugu: 

funtzionaltasuna; espazio bakoi-
tzak inguruarekin dauzkan lotu-
rak; irisgarritasuna; segurtasuna; 
ondo dauden edo ez; eta inpor-
tantea izan da ere pertzepzioa, 
erabiltzen den edo ez… Batzuetan, 
espazio bat oso ondo dago baina, 
zeozergatik, ez da erabiltzen: igual, 
orientazio txarra duelako, edo 
inguruan errepideak dituelako, 
edo ailegatzeko zaila delako… 
Eta, alderantziz, beste espazio 
batzuk itxuraz zaharragoak izan 
daitezke baina erabili egiten dira, 
bere funtzioa betetzen dute".

Oñatiarrek betetzeko inkesta 
horretan, bi faktoreren arabera-
ko puntuazioa eskatzen zaie espa-
zio bakoitzarendako: 0tik 10era 
baloratu behar dute aktuazio 
bakoitzak ze garrantzia duen eta, 
bestetik, zenbateko presa edo 
urgentzia duen. Larraitz Sasiai-
nek dioenez, "hobekuntza batzuk 
premiazkoagoak izan daitezke, 
espazio hori egoera txarrean 
dagoelako, baina beharbada ez 
dira horren garrantzitsuak; eta 
alderantziz, beharbada espazio  
batzuk ez daude horren gaizki, 
baina herrian garrantzitsuak 
dira".

Planteamendu irekiak 
LKSk 24 espazio aztertu ditu. 
Horietatik 14k bere funtzioa ondo 
betetzen dutela baloratu du, eta 
Udalari entregatutako lanean 
beste hamarrak sartu ditu. Ordea, 
erakusketan zortzi daude: Herri-
ko plaza, San Martin, Erremen-
tari plaza, Ramon Irizar, San 
Lorentzoko jolasparkea, Kale-
goiena, Olaiturri eta Etxaluzeko 
plaza. Horiez gain, Errekaldeko 
aparkalekua hobetzeko proposa-
men batzuk jaso ditu Udalak, eta 
baita peatonalizazioa hobetzeko 
eta ibaiari urbanismo aldetik 
kasu handiagoa egiteko propo-
samen batzuk ere, orokorra-
goak. 

Espazio bakoitza hobetzeko 
proposamen batzuk egiten ditu 
LKSk. Sasiainek hauxe dio: "Guk 
planteatzen ditugunak ez dira 
proiektu itxiak, ideiak baizik". 
Adibide bat Errementari plazaren 
gaineko proposamena da: "Mini-
moetako eta maximoetako auke-
rak proposatzen dira. Gaur egun, 
plaza bitan banatuta dago, erre-
pidea pasatzen delako; proposatzen 

etorkizuna 
gaur hasten 
da eraikitzen

Azaroaren 19ra 
arte, zabalik

Santa Anako erakusketa 
ikustera joaten den 
edozeinek bertan dagoen 
inkesta-orria bete eta 
kutxan sar dezake, modu 
anonimoan. Azaroaren 19ra 
arte dago zabalik 
erantzunak uzteko epea. 
Dagoeneko herritar 
batzuek entregatu dituzte 
galdeketa-orriak. 

Besteak beste, 
proposamen bakoitzari 
garrantzi eta urgentziaren 
araberako nota ematea 
eskatzen da.

Galdeketa-kutxa.  |   L.k.

Erreka txokoratuta dago Oñatin.  |   L.k.

LKSren txosteneko zenbait proposamen ez dira erakusketan eta 
galdetegian agertzen. Proposamen orokor bat erreka herriarendako 
hirigintza aldetik berreskuratzean datza, izan ere, txostenak dioenez, 
Oñatik "errekari bizkarra eman" dio. Motxon eta Ultzegin kaleen arteko 
espazioa hobetu eta erreka ertzean 5 metro zabal den pasealekua egitea 
proposatzen du LKSk. 

Ibilbide batzuk berreskuratzeko eta kale batzuk koexistentziakoak 
egiteko proposamen orokorra ere egin du LKSk. Zubibarri eta Ramón 
Irizar kaleak, Santa Marina plaza ingurua, Atzeko Kale osoa, Kale Zahar 
osoa (herrigune bukaeraraino) eta Martzelino Zelaia kalea 
koexistentziakoak egitea planteatzen du; eta dukearen lorategia 
zeharkatuta, ibairantz jotzen duen oinezko ibilbidea berreskuratzea.

Dagoena berreskuratu egin daiteke

San Lorentzoko 
jolasparkea estaltzea

Kalegoieneko jolasparkea estaltzeko 
lanak "oso garbi" ikusten dituen moduan, 
Udalak zalantzak ditu San 
Lorentzokoaren gainean. LKSk beiraz 
estaltzea proposatzen du, igogailuaren 
egiturari lotuta. Bi altuerako estaldura 
arin eta gardena proposatzen du, 
inguruko etxebizitzen lehen solairua 
baino beherago geratuko dena. Udalak 
dio batez ere inguruko bi etxe-blokeetako 
bizilagunekin kontrastatu gura duela 
proposamen hori.

Jolasparkea.

Kirol-pista hobea eta 
lur-azpiko aparkalekua

Proposatzen den ekintza nagusia 
lur-azpiko aparkalekua egitea da. Horrez 
gain, kirol-pistak zaharberritzea 
–askotariko kirolak egiteko pistak ipinita–, 
umeendako jolasparke txikia kentzea 
–gutxi erabiltzen da eta leku hori ondo 
ikusten da lur-azpiko aparkalekurako 
arrapala egiteko– eta lurrazaleko 
aparkalekua txikitzea eta ingurua berriz 
urbanizatzea ere planteatzen ditu 
txostenak. Dena eginez gero, 1.714.700 
euro inbertitu beharko lituzke Udalak.

Olaiturriko kirol-pista. 

Oñatiko Udalak espazio publikoak hobetu gura ditu

Herritarren iritziak batu gura ditu inkesta bidez

Gaur, eguaztena, hitzaldia egingo du LkSk 

Herritarrendako gune gehiago

da errepide hori plazari ematea, 
espazio bakar bat sortuz, eta 
autoek buelta ematea espazio 
horri; gainera, lur azpiko apar-
kalekua eta landare gehiago sar-
tzea. Maximoetakoa da lur-azpi-
ko aparkalekua; minimoetakoa, 
landaretza sartzea eta koexisten-
tziako kalea egitea, hau da, oinez-
koek izatea lehentasuna eta autoak 
ere ibiltzea, baina polikiago edo 
bestelako muga batzuekin". Jaki-
na, aurrekontuak oso desberdinak 
dira bi kasuetan: minimoen proiek-
tua 481.900 euro kostatuko litza-
teke, eta maximoena, 2.218.000 
euro. Erdibideak ere badaude, 

segun eta ze ekintza egitea era-
bakitzen den.

Errementari plaza da espazio 
berri baina erabiltzen ez den 
baten adibidea: "Espaloiko arku-
pean eta plazan bai, badabil jen-
dea, baina erdiko plaza eta ber-
tako kioskoa oso gutxi erabiltzen 
dira. Gure ustez, horren zergatia 
da errepide artean dagoela eta 
ez dela seguru ikusten; bestalde, 
berdegunerik-eta ez dago", esaten 
du LKSko Larraitz Sasiainek.

Diru gutxi gastatuta 
Erakusketan azaltzen den pro-
posamen bakoitzaren aurrekon-

tua ere ipintzen da. Gutxien, 
67.400 euro, kostatuko litzateke 
San Lorentzoko jolasparkea estal-
tzea, eta gehien, 1.714.700 euro, 

Olaiturrin lur-azpiko aparkalekua 
egitea eta gaineko pistak berre-
gitea (Errementari plazako maxi-
moen proposamena kontuan 
hartu barik). Aurrekontu horiek 
azterlanean batzen diren propo-
samen guztiak kontuan hartzen 
dituzte. 

Dena dela, badago gauzak 
hobetzerik ere, gastu handia 
egin gabe. Honela diosku Larraitz 
Sasiainek: "Proposamen bakoi-
tza fasetan egin daiteke. Batzuk 
oso errazak dira eta oso diru 
gutxi kostatzen dira". Batzuk 
dagoeneko egin ditu Oñatiko 
Udalak: adibidez, Foruen plaza-

ko aparkalekua kentzea. Sasiai-
nek dioenez, "orain, espazioa 
beste modu batera ikusten da: 
lehen autoek hartzen zuten leku 
hori guztia orain jendearentza-
ko irabazi da".

Udalak dagoeneko eman duen 
beste pauso bat Kalegoieneko 
jolasparkea estaltzeko proiektua 
egitea da. Horrekin batera, LKSk 
proposatzen du argiteria, berde-
guneak eta hiri-altzariak lekuz 
aldatzea eta Arantzazuko Ama 
kalea koexistentziakoa egitea. 
Estaltzeko obrak aurten bertan 
adjudikatu eta egin gura ditu 
Udalak.

Esanak

"Proposamen 
batzuk diru 
gutxirekin egin 
daitezke" 

l a r r a i t Z  s as i a i n   |   l k s - k o  k i d e a

Plaza, pilotalekua eta 
lorategia, espazio bakar

Herriko plaza hobetzeko pauso batzuk 
eman dira: dukearen lorategia ireki da eta 
aparkalekua kendu da. Beste pauso hauek 
ematea egoki jotzen du txostenak: kiosko 
inguruko berdegunea aldatzea, plazaren 
eta pilotalekuaren arteko lotura lanak 
egin ditzan; eta pilotalekua estaltzea 
"egokia eta bideragarria" den aztertzea. 

Bestalde, dukearen etxeko lorategia 
zeharkatuta, ibai ertzean paseoa 
egokitzea proposatzen da, Ramon Irizar 
kaleraino.

aparkalekua kendu dute.

Errepideak bitan 
banatzen duen plaza

Errementari plaza errepideak inguratuta 
dago eta landaretza gutxi dauka. Arrazoi 
batengatik edo beste batengatik, jendeak 
ez du erabiltzen. Aldiz, arkupe eta 
jolasleku inguruko zatia erabiltzen da. 

Azterlanak honakoa proposatzen du: 
errepidea oinezkoendako edo 
koexistentziakoa egin; plaza erdiko 
kioskoa kendu eta, horren ordez, 
berdegune handia sortu eta umeendako 
jolasak ipini; eta, gura bada, lur-azpiko 
aparkalekua ipintzea. 

Errementari plaza.

ARGAZkiAk: LEiRE kORTABARRiA

Janaria batzeko kanpaina dei-
tu dute Eroski Fundazioak eta  
Gipuzkoako Janari Bankuak  
azaroaren 10erako eta 11rako. 

Zure erosketako pixka bat 
asko da lelopean egingo dute 
kanpaina, Arrasateko Eroski 
hipermerkatuan. 

Eroski Fundazioaren eta 
Espainiako Janari Bankuen 
Federazioaren (Fesbal) arteko 
lankidetza-hitzarmenaren bidez 
egiten dira kanpaina horiek, 
eta orain arte egin diren 29 
kanpainetan, Fundazioak eta 
kontsumitzaileek emandako 
5.000.000 kilo elikagai batu dira. 
Gero, elikagai horiek hainbat 
janari bankutara eraman dira, 

pertsona behartsuekin lan egi-
ten duten elkarteen artean 
banatzeko.

Kontsumitzaile solidarioen 
konpromisoa kontsumitzaile 
horiek saltoki bakoitzean eman-
dako janari kilo guztiei beste 
%20 gehiago gehituz berresten 
du Eroski Fundazioak. Hori 
horrela, Arrasaten bakarrik, 
azken bederatzi urteetan, 50.000 
kilo elikagai eman dizkio Fun-
dazioak Gipuzkoako Janari 
Bankuari, kontsumitzaileekin 
batera.

Fesbalen gaur egun 52 eli-
kagai banku daude, laguntza 
ematen die 7.000 erakunderi 
eta 950.000 lagun baliatzen dira 
laguntza horretaz.

elikagaien bankukoek janaria 
batuko dute eroskin 10ean eta 11n

Boluntarioak lanean Bergarako elikagaien bankuan.  |   GOiENA

mONIkA bElAstEgI  |  ARRASATE

Azaroaren 5etik aurrera, Lurral-
debus txartelak Internet bidez 
kargatzeko aukera izango da, 
www.lurraldebus.net webgunean, 
Gipuzkoako Foru Aldunditik 
aditzera eman berri dutenez. 
Ondoko taulan ikus daiteke txar-
tela sarean kargatzeko jarraitu 
beharreko urratsak.  

Hori horrela izanda ere, Inter-
net bidezko karga egin ostean 
eta erabili aurretik, nahitaez, 
autobus gidariari edo txartel 
saltzaileari karga balioztatzeko 
eskatu beharko zaio. Eskaera 
hori Lurraldebusko autobusetan 
eta Irungo eta Errenteriako hiri
-autobusetan egin ahal izango 
da, ez gainerako hiri-autobusetan 
–Donostia, Arrasate, Hernani 
eta Oiartzungo hiri-autobuse-
tan.

Txartel bakarra erabilita 
%40ko deskontua egiten da txar-
telaren prezioaren gainean, eta 
deskontu hori %90 izatera irits 
daiteke, hilabete naturalean 
metatutako bidaien arabera. 
Txartelak 5 euro balio du.

lurraldebus txartela internetez kargatu 
ahal izango da azaroaren 5etik aurrera
'www.lurraldebus.net'-en kargatu ondoren, balioztatu egin beharko da

1. Sartu www.lurraldebus.
net webguneko Gune 
pribatua delakoan. Ez 
bazaude erregistratuta, 
alta eman; eta, 
horretarako, Lurraldebus 
txartelean azaltzen den 
zenbakia sartu eta 
sarrerako gakoa eskatu.

2. Hautatu Kargak fitxa.
3. Sartu txartelean kargatu nahi 

den zenbatekoa (5 euroren 
multiploak izan behar dute 
eta gehienez 100 euro). 
Webgunean ezin izango da 
kargarik egin txartela 
iraungita edo baliogabetuta 
badago, edo aurretik 
webgunearen bidez eginiko 
beste karga bat gauzatu gabe 
badago (eskatuta eta 
autobusean balioztatu edo 
gauzatu gabe).

4. Hautatu kontu elektroniko 
edo finantza-txartel bat 
duzun banketxea, ordainketa 

egiteko. Ez baduzu, aukeratu 
Beste entitate batzuk. 

5. Banketxearen orrian 
zaudenean, hautatu aukerak 
edo jarraitu zure banketxeak 
agindutako urratsak.

6. Dirua kargatu ondoren, 
inprimatu edo idatzi egindako 
eragiketaren bilaketa kodea. 
Eragozpenik edo zailtasunik 
izanez gero, jarri 
harremanetan Lurraldebus 
gunearekin (943 00 01 17), 
eta kode hori jakinarazi.

7. Kargatutako dirua erabili ahal 
izateko ezinbestekoa izango 

da txartela erostean edo 
autobusean sartzean 
saltzaileari edo gidariari 
adieraztea balioztatu egin 
nahi duzula. Gidariak hori 
egindakoan, txartelen 
makinak automatikoki tiket 
bat (kargaren ziurtagiria) 
inprimatuko du, eta hori 
gordetzea komeni da.

8. Gidariak sare bidezko karga 
balioztatu ondoren, 
txartelean azalduko da 
saldoa, eta erabiltzaileak 
bidaia ohiko moduan 
ordainduko du. 

9. Webgunearen bidezko kargak 
23:00ak baino lehen 
eskatzen direnean, 
biharamuneko 05:00etatik 
aurrera prest egongo dira 
Lurraldebusko ibilgailu 
guztietan baieztatzeko 
(23:00ak ondorengo kargak 
egun bat geroago gauzatuko 
dira).

Txartela kargatzeko jarraitu beharreko urratsak

zurIñE v.d.m.  |  DEBAGOiENA

Garaiak aldatu diren arren, orain-
dik ere herritar askorentzako 
egun bereziak izaten dira gaurko 
eta biharko egunak, eta kanpo-
santura joaten dira asko, euren 
artean ez daudenak gogoratzeko 
asmoz.

Egun osoan irekita 
Ibarreko zenbait herritan ez dute 
ordutegian aldaketarik egingo 
kanposantuetako ordutegiari 
dagokionez. Hala, Oñati, Aretxa-
baleta, Eskoriatza, Aramaio, 
Elgeta eta Gatzagako kasuetan, 
ohi bezala gau eta egun, hogeita 
lau ordutan zehar egongo dira 
hilerrietako ateak zabalik.

Baina bestalde, badira ordu-
tegi jakin bat zehaztu duten 
herriak ere. Bergarako kasuari 
dagokionez, 08:00etan zabaldu eta 
19:30ean itxiko dute hilerria; 
Antzuolan, berriz, 09:00etatik 
21:00etara egongo da irekita; eta 
Arrasateri dagokionez, 08:00eta-
tik 20:00ak bitartean joan ahal 
izango dira herritarrak San Kris-
tobalera. 

arrasaten autobus zerbitzua 
Arrasateko hilerria San Kristo-
bal gainean dagoela jakinda, eta 

gaur eta bihar egongo diren mugi-
mendu ugariak aurreikusita, 
Udalak bertara joateko autobus 
zerbitzu berezia ipini du bi egu-
notarako. Modu horretan, gaur 
10:00etatik 12:00etara eta 15:00e-

tatik 18:00etara orduro irtengo 
da autobusa hilerrira. Bihar, 
eguena, berriz, ordu erdian behin 
izango da garraio publiko zerbi-
tzua, 10:00etatik 13:00ak arte eta 
15:30etik 18:30era.

Ibarreko hilerriak dotore daude egunotan.  |   JOSETXO ARANTZABAL

Domu santu eguna dela-eta ibarreko hilerri 
gehienek ez dute ordutegi berezirik izango
Bergarakoak, Arrasatekoak eta Antzuolakoak ordutegi jakin bat izango dute

z.v.d.m.  |  DEBAGOiENA

Formazio programa bat jarri 
du abian Baketik Fundazioak. 
Ikastaro ezberdinak eskaini-
ko ditu, eta horien helburua  
bizikidetzaren ikuspegi erai-
kitzailea partekatzea eta bul-
tzatzea izango da. Gipuzkoa-
ko udalerri ezberdinetan 
emango dituzte kurtsoak, eta, 
Debagoienean, Arrasaten 
izango da hitzordua, Kultu-
raten. Azaroaren 12an, 19an 
eta 26an 18:30etik 21:00etara 
elkartuko dira eta pertsona, 
gatazka eta berradiskidetzea 
izango dituzte oinarri. Aben-
duan jarraituko du formazioak, 
abenduaren 1etik 13ra lan bat 
egin beharko dute parte har-
tzaileek. Eta abenduaren 
15ean, 10:00etatik 12:30era 
Donostiara joango dira guztiak, 
ikastaroko ondorioak ezagu-
tu eta aurkeztutako lanen 
bateratze-lana eta ebaluazioa 
egiteko.

Doakoa izango da, eta ira-
kasleei, aisialdiko begiraleei, 
elkarteetako arduradunei eta 
gizarte hezitzaileendako da. 
943 25 10 05 zenbakira deitu 
edo info@baketik.org helbide-
ra idatzi behar da.

baketik-ek 
ikastaroak 
egingo ditu 
arrasaten

Euskal preso eta iheslarien ego-
ra salatzeko eta Espainiako eta 
Frantziako gobernuek bakegin-
tzan pauso bat emateko helbu-
ruarekin, Herrirak Hurbildu 
bakera lelopean azaroaren 10e-
rako manifestazioa deitu du, 
Baionan. Frantziako Estatuan 
135 preso daude, eta, hain justu, 
Hollanderen gobernuari espetxe 
politika aldatu, iheslarien egoe-
ra normalizatu eta euren esku-
bideak errespetatzeko eskaera 
egingo diote.

Azaroaren 10ean Baionako 
kaleetan egingo den manifesta-
zioan sei puntuz osatutako alda-
rrikapena egingo dute: presoak 
Euskal Herrira ekartzea, gaixo-
tasun larriak dituzten presoak 
askatzea, bizi osorako espetxe 
zigorrak bukatzea, zigorraren 
bi herenak bete dituzten presoak 
askatzea eta Frantzian baldin-
tzapean askatuak izan daitezkeen 
presoak kaleratzea, isolamendua 
bukatzea eta iheslarien aurkako 
jazarpenak bukatzea. Herrirako 
ordezkarien esanetan, espetxe 
politika aldatzeko ezinbestekoa 

da Baionakoa bezalako ekimenek 
gizartearen babesa izatea. Begoña 
Usandizagak, Xabin Usandizaga 
presoaren arrebak, abuztuan 
Josu Uribetxeberria presoa aska-
tzeko Donostiako ospitalearen 
aurrean egindako mobilizazioak 
izandako eragina eta presoen 
senideek jasotako babesa esker-
tu nahi izan du eta gizarteak 
indarra egiten duenean gober-

nuetan jarrera aldaketak sor 
ditzaketela nabarmentzen du. 

Jarrera aldaketarik ez 
Nahiz eta Aieteko adierazpenak 
urtebete egin, preso eta iheslarien 
senideek ez dute euren familia-
rren egoeran inolako hobekun-
tzarik antzeman, eta kasu asko-
tan euren bizi baldintzak oke-
rrera ere egin dutela salatu dute. 

Usandizaga presoaren kasua dela 
salatu du haren arrebak. Oña-
tiarra Jaengo espetxean dago, 
eta, azkenaldian, bizi izateko 
oinarrizkoak diren gauzen 
murrizketa jasan duela salatu 
du arrebak. Janari gutxi, oina-
rrizko erosketen murrizketak... 
Familiarengandik duten babe-
sarengatik zigortu nahi dituzte-
la dio Usandizagak.

Garikoitz Gartzia Arrietaren 
arrebak presoek ikasketak egi-
teko dituzten murrizketak ere 
salatu ditu. Presoek UNED bitar-
tez egin behar dituzte ikasketak, 
baina Internetik ezin dutenez 
erabili, senideek presoek ikas-
ketak egiteko informazioa, apun-
teak eta azterketak lortu eta 
bisitak aprobetxatzen dituzte 
informazio hori helarazteko.

Iheslarien kasua, berriz, bere-
ziagoa da: bakoitzak egoera bat 
bizi du, eta, horren arabera, seni-
deek baldintza hobeak edo txa-
rragoak bizi dituzte. Itsaso Ruiz 
de Larrinagak aita du iheslari, 
eta haren bizi egoera normaliza-
tu eta Euskal Herrian libre bizi 
izateko eskubidea eskatzen du.

autobuserako txartelak salgai 
Baionako manifestaziora joateko 
autobuserako txartelak ahalik 
eta azkarren hartzeko eskaera 
egin dute, autobus kopurua lehen-
bailehen zehazteko. Hain zuzen, 
txartelak Arrasateko Irati taber-
nan, Oñatiko Arrano eta Oñati 
tabernetan, Aretxabaletako Urbal-
tzen eta Bergarako Arranoan 
eskura daitezte.

Herrirak presoen egoera salatzeko 
manifestazioa egingo du baionan

'Hurbildu bakera' izenpean preso eta iheslarien egoera salatuko dute

Azaroaren 10ean, 15:30ean, Euskadunen plazan hasiko da

Herrirako Iker Sampedro, preso eta iheslarien senideekin.  |   A.M.

mIrArI AltubE  |  ARRASATE

Arrasateko Emaus dendak hiru 
urte bete ditu gaur, urriak 31. 
Jone Barquero arrasatearra da 
bertako arduraduna, eta hiru 
urteotan dendak izan duen ibil-
bidearen berri eman digu.
zenbat langile zaudete?
Zazpi: dendan bi; jasotze zerbi-
tzuan beste bi; tailerrean ere bi; 
eta ni neu.
zelakoak izan dira hiru urteak?
2008an lanean hasi ginenetik 
(zabaldu baino lehen) asko alda-
tu dira kontuak. Arropa-denda-
rekin hasi ginen alboko lokalean. 
2010ean lekuz aldatu eta aurreal-
detik egin genion atea; parkea 
egin berri zegoenez, asko iraba-
zi genuen horrekin. 2011n, arro-
pa-dendatik alboko lokalera 
sarrera egin eta bertan altzariak, 
liburuak… jarri genituen.
gogoraraz iezaguzu zer den Emau-
sen saltzen duzuena.
Era guztietako produktuak ditu-
gu: arropak, oinetakoak, poltsak, 
bufandak… Eta altzarien gunean 
liburuak, oihalak, sukaldeko 

tresnak… eta jakina, era guztie-
tako altzariak.
salmentek gora egin dute?
Bai, asko, arropa salmentak %217 
egin du gora; izan ere, arropa 
izan da beti salduena. Hona iaz-
ko datuak: 3.380 jantzi; 3.090 altza-
ri; 2.500 bazarreko produktu 
–sukaldeko tresnak, izarak, 
eskuoihalak…– eta 400 liburu.
Igoera horretan krisi ekonomikoa-
ren eraginik badago?
Egungo egoeraren aurrean jendea 
gerrikoa estutu beharrean dago 
eta gure dendetan edozein pol-
tsikotara egokitzen diren prezioak 
ditugu, ondo jantzi edo etxea diru 
gutxirekin janzteko modukoak. 
Eta bezero aldaketarik egon den 
igarri duzue?

Bai, bezeroaren profila aldatzen 
joan da; hasieran etorkinak ziren 
gehienak, baina orain bertako 
kontsumitzaile gehiago dago, 
baita kontsumo arduratsuan 
sinesten duen jende gaztea ere.
Pentsatu izan dugu Emaus dela 
kanpotarrendako eta egoera eko-
nomiko txarrean daudenendako; 
aldatu egin da pentsaera hori?
Bai, guztiz. Batetik, jendearen 
egoera ekonomikoa okerragoa 
delako orain, eta bestetik, antzi-
nako altzarien, erlikien… bila 
datozelako beste batzuk. Gainera, 
gero eta jende gehiago dago Emau-
sen filosofian sinesten duena, 
badakite produktu bat berrera-
biltzeak hondakin gutxiago sor-
tzen duela, eta, gainera, lanpostuak 
sortzen ditugula. Horren harira, 
2009an hiru langile ginen Arra-
saten eta hiru urtean zazpi iza-
tera pasatu gara.
Emausek saldu bakarrik ez, jaso ere 
egiten ditu produktuak. Hara era-
mateko ohiturarik hartu dugu?
Bai, etxean behar ez dituen pro-
duktuekin jende asko dator gure-

ra, eta, hala, beste batzuek apro-
betxa ditzakete horiek; batez ere, 
arropa eta oso handiak ez diren 
produktuak dakartzate.
Produktuak jasotzera etxera joa-
teko zerbitzua ere baduzue. 
Bai, honako telefonora deitu behar 
da: 902 45 58 55. Jasotze zerbitzua 
debaldekoa da produktua gure 
dendan salgai jarriz gero. 
behin produktuak jasota, zein iza-
ten da hurrengo pausoa?
Arropa urtaroaren eta jeneroaren 
arabera banatzen dugu. Ondo 
dagoena dendara doa eta balio 

ez duena birziklatu egiten dugu; 
Frantziako lankideek hormetako 
isolatzaileak egiteko erabiltzen 
dute. Altzariekin berdin: ondo 
dagoena, saldu; konponketa txi-
kia behar badu, konpondu; eta 
bestela, Garbigunera bidali. 
Etorkizunean handitzen joateko 
asmoa duzue, ezta?
Bai, Ekocenter izeneko gune han-
dia egiteko asmoa dago. Oraingo 
produktuez gain, etxetresna elek-
trikoak, tresna elektronikoak… 
egongo dira. Horretarako lanak 
2013an hasiko lirateke.

Jone Barquero, Arrasateko Emauseko arduraduna.  |   ZURiñE VELEZ DE MENDiZABAL

Jone barquero | arrasateko emaus topaguneko arduraduna

"geroago eta jende gehiagok 
sinesten du Emausen filosofian"
Emaus Topaguneak orain dela hiru urte zabaldu zituen ateak Arrasaten; 
arropa salmenta %217 igo da ordutik, eta bezeroaren profila asko aldatu da

"Ekocenter izeneko 
gune handia egiteko 
asmoa dago, lanak 
2013an hasita"

ULMAk hezkuntzaren alde-
ko III. azokan parte hartze-
ra deitu ditu bere langile 
eta bazkideak. Liburuak, 
eskola materiala eta hau-
rrentzako arropak eta zapa-
tak batuko dituzte, eta Her-
mansoloña GKEren eskuetan 
jarri, bere hezkuntza proiek-
tuetan berrerabil ditzan. 
ULMA Taldeko zerbitzu zen-
traletan egingo dute bilketa, 
azaroaren 19ra arte.

VII. Argazki Lehiaketa ere 
abiarazi du taldeak. Lanak 
bidaltzeko: begira@ulma.es, 
abenduaren 14ra arte.

eskola materiala 
jasotzeko kanpaina 
azaroaren 19ra arte

Uztaila ezkero dihardute 
Debagoieneko Ospitaleko 
hainbat langilek elkarreta-
ratzeak egiten, eguaztenero, 
ospitaleko murrizketak sala-
tzeko. Eta hala segitzeko 
asmoa dute, "ospitaleko egoe-
ra aldatu ezean". "Lan han-
diagoa" dutela eta "langile 
gutxiago" direla salatu dute, 
besteak beste. Sindikatu guz-
tiek babesten dituzte salake-
tok: UGT, ELA, CCOO, SATSE, 
LAB, UTESE, SAE eta Sin-
dikatu Medikoak. 

Debagoieneko 
ospitaleko murrizketak 
salatzen, astero

udala

oñatiko
udala

udala

aramaioko
udala

udala

leintz gatzagako
udala

e u s ko 
J a u r l a r i t z a ko 
ku l t u ra  sa i l a k 
d i r u z  l a g u n d u ta ko 
a l d i z ka r i agoienak ez du bere gain hartzen iritzia eta gutunak orrialdeetan, edo  bestelako orrialdeetako kolaboratzaileek, adierazitako iritzien erantzukizunik.

KOMUNIKAZIO tALDEA

laguntzaileak

g u t u n a k

Urbiako 
Fondatik, esker 
onez
Aritz Altube  
(Urbiako Fondako arduradunak)
Oñati

Urriaren 23an Urbiako 
Fondan izan genuen sutea 
dela eta, eskerrik beroena 
eman nahi genieke 
zorigaiztoko egun hartan 
garrak itzaltzen lagundu 
ziguten artzain eta 
mendizaleei.

Beraien laguntza 
ezinbestekoa izan zen sutea 
kontrolatu eta itzaltzeko, 
askoz okerragoa izan zitekeen 
ondorioa saihestuz. 

Aguraindik etorri ziren 
suhiltzaileen lana ere eskertu 
beharrean gara, sutea non zen 
kontuan hartuta nahiko azkar 
azaldu baitziren. 

Era berean, sutearen 
ondorioak garbitu eta dena 
txukuntzen lagundu ziguten 
mendizale, artzain, 
familiarteko eta lagunen lana 
bihotzez eskertu gura genuke, 
beraiei esker zerbitzu normala 
eskaini ahal izan baikenuen 

ezbeharra gertatu eta ordu 
gutxira. 

Mila esker, guztiei.

Askapenak 25 
urte: azaroaren 
10ean, 
Debagoienetik 
Altsasura 
kirmen gaztelu
(Arrasateko Askapenaren izenean)
Arrasate

Duela 25 urte sortu zen 
Askapena, zapalduok elkar 
hartu eta beste mundu baten 
alde egiteko desioan. 

Jakitun, betiere,  
gainerako herriei egin 
dakiokeen mesederik 
handiena gure askapen 
nazional eta soziala gauzatzea 
dela. 

Ordutik hona, herri 
langileen arteko joan-etorriko 
elkartasunak ez du etenik 
izan. 

Euskal Herriak jaso duen 
bezala elkartasuna, eman 
beharra dauka elkartasuna. 

Kapitalismoa eta 
inperialismoa ahultzen 
dituzten prozesuak babestu 
behar ditugu, eta horretan ari 
gara mundu arabiarrean, 
iraultza bolibariarrean, 
jatorrizko herriekin, 
Europako ezkerrarekin eta 
estaturik gabeko nazioekin. 

Azaroaren 10ean, 
internazionalistok hitzordua 
daukagu Altsasun. 

Auzatea, joaldunak, 
txalapartariak,  
zanpantzarrak, trikitilariak, 
material postuak, bazkaria, 
Porrotx eta Irrien Lagunak, 
ekitaldi internazionalista,  
Rojo Cancionero, Salvador 
Amor, Gabriel Ortega, 
nazioarteko gonbidatuak, 
Herriak Gora martxa 
internazionalista, Vendetta, 
Obrint Pas, Los Zopilotes 
Txirriaos...

Eskualdetik busak egongo 
dira. 

Aretxabaletan 09:00etan 
(tiketak urbaltzen),   
Arrasaten 09:15ean (tiketak 
Iratin), Oñatin 09:30ean 
(tiketak Arranon) eta 
Bergaran 09:45ean (tiketak 
Herrikoan). 

Itzulera, berriz, 05:00etan 
izango da.

atal honetan argitaratzeko diren gutunek, gehienez izan behar dituzte 1.900 karaktere (hutsuneak barne). goienak eskubidea du gutuna laburtzeko. 
gutunarekin batera, bidali: egilearen izena eta abizena, herria eta telefonoa. gutuna helarazteko bideak: otalora lizentziaduna 31, 20500 arrasate  |  gutunak@goiena.com  |  Faxa: 943 25 05 00

Aurten, Europako Batasunak Bakearen Nobela jaso duela eta, 
ez da beste izendatuez askorik idazten. Apenas lau lerro, 
literaturako saria txinatar batentzako joan dela esateko. Eta 

hori ere bere polemikarekin, ze Mo Yan, orain arte Nobel saria 
jaso duten hamar txinatarren artean, Txinan bizi den bigarrena 
baita. Aurrekoa kartzelaratua dago eta beste guztiek urte asko 
zeramatzaten atzerrian bizi izaten saria jaso zutenean.

Kontuak kontu, Medikuntzako sarituen lana oso esanguratsua 
izan da, komunikabideetan isla gutxi jaso duen arren. Sir John 
B. Gurdon britainiarrak eta Shinya Yamanaka japoniarrak 
zelula helduak birprograma 
daitezkeela ohartzeagatik jaso-
ko dute Nobel saria datorren 
abenduaren 10ean. 

1962an, Gurdonek igel zelu-
la heldu (diferentziatu) baten 
nukleotik igel berri bat garatu 
ahal izan zuen. Aurkikuntza 
harekin, biologiako dogma zahar 
bat zalantzan ipintzeaz aparte 
(zelulak bere garapenean atzerantz egin ezin zuela zioena), 
beste animalia batzuen klonaziorako bidea zabaldu zuen. Bide 
eztabaidagarria, zeren ikerkuntza hauetan derrigorrezkoa bai-
tzen zigoto edo enbrioiak erabiltzea, eta hau ez zen denen 
gustuko gauza. 

Ia mende erdi geroago, 2006an, Yamanakak zelulen birpro-
gramazioa zertan zetzan eta nola kontrola daitekeen azaldu zuen. 
Enbrioi edo zigotorik erabili gabe, zelula heldu bat enbrioi-mo-
duko estatu batera eramateko lau faktore nahikoa direla deskri-
batu zuen. Beraiekin zelula helduak (diferentziatuak) pluripo-
tente bihurtzen dira, eta zelula mota ezberdinak emateko gaita-
suna irabazi. 

Gurdonen eta Yamanakaren aurkikuntzek eragin handia izan 
dute osasun-ikerkuntzako arlo askotan, eta, ikerketa horien 
emaitzak oraindik gizakietan erabili ez badira ere, bada, laster 
zelula pluripotenteak organo berriak sortzeko erabiliko direla 
espero da.

IbANE AbAsOlO
http://goiena.net/iritzia/

Nobel sariak

"gurdon-ek beste 
animalia batzuen 
klonaziorako bidea 
zabaldu zuen"

z a b a l i k
uNAI busturIA | http://goiena.net/iritzia/

m a r r a z k i z

A
dituek diote krisi garaian kolore gorriko ezpainetakoak 
askoz gehiago saltzen direla. Gorri koloreak psikologi-
koki, behintzat, egun gogorrak baikortasunez hartzea 
dakarrelako. Hala, inbertsio txiki bati esker, egoera 

baten aurrean beste ikuspuntu batekin egin daitekeela aurrera 
diote. Emakumeok kolore hau erabiltzen badugu ezpainetarako, 
krisi garaian, indarra eta segurtasuna transmititu nahi dugu-
lako dela diote aditu hauek. 

Niri zer hausnartu eman dit kontu edo iritzi honek. Batez 
ere, lankide batek esan berri didanean ez zaiola gustatzen 
emakumeok ezpainak gorriz margotzea. 

mAIdEr ArrEgI | marregi@goiena.com

Ezpain gorriak gustuko?

u st e a k  u st e

AkupunturA
Integu 
Arrasate / Uarkape 18, behea, ezk / 943 77 13 34

etxeberrIA AnA
Antzuola / Errekalde 6, behea / 943 76 60 13

AlbAItArIAk
etxeberrIA JulIo  
(DebAgoIeneko AlbAItArI ofIzIAlA)
Bergara  / 609 54 16 13

DentIstAk
Ane lAsAgAbAster
Arrasate / Otalora lizentziaduna 18 solairu artea ezk. 
943 79 13 68

AgIrre hortz klInIkA
Bergara / Ibargarai 9-1B / 943 76 00 23

ArAnburu hortz klInIkA
Bergara / Telesforo Aranzadi 1 / 943 76 02 46

ArrAsAte hortz klInIkA
Arrasate / Erdiko kale 50 / 943 79 72 23

ArregI hortz klInIkA
Arrasate / San Bixente Ferrer 1, behea / 943 79 71 90

bergArA hortz klInIkA
Bergara / Bidekurutzeta 36, behea / 943 76 05 77

CAvIglIA sIlvAnA
Bergara / Simon Arrieta 3-2B / 943 76 38 54

gorosAbel J. Alberto
Bergara / Fraiskozuri 5A, 1D / 943 76 56 88

IrIArte Ane MAIte / ItzIAr ArAnDo
Arrasate / Iturriotz 7 – 1 / 943 79 69 45

IrIArte IDoIA
Bergara / Artekale 1-1C / 943 76 01 65

Elgeta / Torrealdea 2 behea ezk. / 943 76 80 06

lopez De goIkoetxeA
Arrasate / Alfontso X. Jakintsua 5 / 943 79 17 74

MAzMelA bolInAgA enrIke
Eskoriatza / Gorosarri J. plaza 3, 1. esk / 943 71 47 36

sAInz MAlkorrA AnA
Antzuola / Herriko Plaza 4 / 943 78 71 69

DerMAtologIA
tAMAyo ConCepCIon
Oñati / Atzeko kalea 6 behea 

620 12 48 43 / 943 71 61 82

entzuMen zentroAk
InstItuto optICo – bIoACustICA
Arrasate / Erdiko kale 22 / 943 79 71 68

erreuMAtologIA
gorosArrI zubIzArretA, xAbIer DoktoreA 
troJAolA zuluetA, lurDes DoktoreA
Arrasate / Zaldibar kalea, 1-1 / 943 77 00 40

fArMAzIA
AMAIA IgArtuA sAgAstIzAbAl
Oñati / Kale zaharra,1 / 943 78 01 22

amaiaigartua1@gmail.com 

hoMeopAtIA
AMAIA IrIArte (MeDIku hoMeopAtA)
Arrasate / Nafarroa etorbidea 11

943 08 11 00 / 695 78 19 21

kIroprAktIkA zentroA
lArrAñAgA AnDreA
Arrasate / Aprendices 2 / 943 79 92 83

logopeDIA
psIkopeDAgogIA zentroA
Arrasate / Inazio Zuloaga 10 / 943 79 48 77

MAsAJIstAk
AzpeItIA Irune
Bergara / Ibargarai 44, behea / 943 76 73 43

etxeberrIA AnA
Antzuola / Errekalde 6, behea / 943 76 60 13

optIkAk
begIonDo optIkA
Aretxabaleta / Loramendi 10 / 943 79 98 21

ortopeDIA
MArIA vICtorIA AnItuA
Aretxabaleta / Belorrieta auzoa 1 / 943 08 11 43

osAsun-DIAgnostIkoAk
uDAlAItz MeDIku-zentroA  
(erresonAntzIA MAgnetIkoA)
Arrasate / Nafarroa Etorbidea, 3 / 943 79 44 22

osteopAtIA
bengoA nereA 
Arrasate / Erdiko kale 22, 3 ezk / 659 58 66 89

etxeberrIA AnA
Antzuola / Errekalde 6, behea / 943 76 60 13

poDologoAk
erDIko klInIkA poDologIkoA
Arrasate / Erdiko kalea 54, behea esk. / 943 79 97 46

Ikerleku poDologIA zentroA
Bergara / Ikerleku zeharbidea z/g / 943 76 07 84

oInez poDologIA klInIkA
Aretxabaleta / Belorrieta 10 / 943 79 16 45

psIkIAtrA
gAllAstegI pAblo
Bergara / San Martin plaza 2-1. ezk. / 943 76 26 64

psIkologoAk
ArkAItz IrAzAbAl psIkologo klInIkoA 
Bergara / 646 06 28 18

arkaitz.irazabal@gmail.com

beItIAlArrAngoItIA AlzelAI, Ione 
Arrasate / Uarkape kalea 14, behea / 657720049

gArMenDIA lAnDer 
Arrasate / Obenerreka 2, 7H / 943 79 35 86

nuñez txoMIn 
Arrasate / Olarte 10 / 943 79 88 16

psIkopeDAgogIA zentroA
Arrasate / Inazio Zuloaga 10 / 943 79 48 77

yogA
sAMADhI yogA
Bergara / Masterreka 13, behea 

943 76 11 38 / 639 23 57 53.

Debagoieneko 
osAsun
zerbItzuAk

Iragarkia jarri nahi baduzu, 
deitu 943 25 05 05 zenbakira.

ENEkO AzkArAtE | ARRASATE

Sidneyn, Australian, topatu dugu, 
Ingalaterrara, Manchesterrera, 
eroango duen hegazkina hartu 
aurretik, eta duela 15 egun New 
Yorken egon ostean. Munduan 
barrena dabil, Mondragoeko 
kooperatiben esperientziaren 
berri ematen; munduko koope-
ratiben esperientziak elkartru-
katzen. Jakin-minez hartzen 
dituzte Mikel Lezamizen azalpe-
nak han eta hemengo kongre-
suetan. 
Euskal ikonoak munduan izenbu-
ruko mahai-inguruan parte hartu 
berri duzu New Yorken, Etxepare 
Institutuaren eskutik. mondragon 
taldeko ordezkariaz gain, kukuxu-
musu eta donostiako zinemaldiko 
ordezkariak ere izan ziren han. 
Euskal ikono bihurtu da munduan 
mondragon taldea?
Eusko Jaurlaritzak kanpoan 
Euskadiren berri eman behar 
duenean, Mondragon Korporazioa 
aintzat hartzen du. Alde horre-
tatik, hemengo ikurtzat hartzen 
gaituzte Guggenheim, Mondragon, 
euskal gastronomia, Kukuxumu-
su edota Donostiako Zinemaldia, 
mundu mailako hirugarren zine-
maldi bihurtu dena… 
ze ondoriotara iritsi zineten mahai
-inguru hartan?
Kooperatibismoaren gaineko 
jakin-min geroago eta handiagoa 
dago Ameriketako Estatu Batue-
tan ere. Hirugarren bide moduan 
hartzen dute kapitalismo neoli-
beralaren eta sozialismo totali-
tarioaren artean, hauen alterna-
tiba moduan. Erresilientzia edo 
irauteko ahalmen handiagoa 
dauka kooperatibismoak, eta 
hori da interesatzen zaiena, bere-
ziki, lanpostuei eusteko eredu 
egokiena delakoan. Geroago eta 
kooperatiba gehiago ari dira 
sortzen han ere. Gizaldi honetan, 
heziketak garrantzi handia dau-
ka eta gazte belaunaldiek eraba-
ki garrantzitsuetan parte har-
tzeko geroago eta interes han-
diagoa dute eta kooperatibismoak, 
laneko edo lan bazkideen koo-
peratibek, eskaintzen die hori. 
Langileak eurak dira etorkizu-
naren jabe, parte hartzen dute-
lako kudeaketan, emaitzetan eta 
baita jabetzan ere. Sistema fun-
tzionala eta positiboa da, erakar-
garria. 
kooperatiben nazioarteko urtea 
da aurtengoa. urtearen hondarrean 
gauden honetan, baliatu duzue 
euskal kooperatibek izendapena, 
enpresa eredu hau mundura zabal-
tzeko?
Orokorrean, munduan barrena, 
eta bereziki azken hiruhilekoan, 

mundu guztian, herrialde guz-
tietan, kongresuak-eta egiten ari 
dira kooperatiben gainean. Orain, 
esaterako, Australian nago, bai-
na aurki Manchesterren egongo 
naiz. Gure kasu konkretuan, 
iruditzen zait datorren urtea 
izango dela bereziki garrantzitsua, 
ze, lan kooperatibei dagokienez 
baita, batez ere, eredu Mondra-
gon eta berezitasun hori nabar-
mendu da aurten han eta hemen 
egin ditugun kongresuetan-eta. 
Aurten hazia erein dugula esan 
genezake. Izan ere, badakigu, 
nahiz eta gu ez heldu toki guz-
tietara, munduko geroago eta 
bazter gehiagotan ari direla azter-
tzen Mondragoeko lan koopera-
tiben eredua. 
Australiako kongresuan, bereziki, 
zer nabarmendu dute mondragoe-
ko kooperatiben gainean?
Gure eredua ezagutzen dutenean 
ustekabe atsegina hartzen dute. 
83.000 bazkide dituen enpresa 
taldea izatea; 120 enpresa koo-
peratibo izan arren, batera lan 
egitea; dirua batetik bestera era-
biltzea, baita lan bazkideak ere… 
Horrek harritzen ditu. Eta baita 
ze motatako produktuak egiten 
ditugun. Esaterako, Australian, 
eta mundu osoan, oro har, bere-
ziki, kreditu, kontsumo edo neka-
zaritza kooperatibak dira ezagu-
nenak. Ostera, lan kooperatibak 
eta industriakoak, ez dira horren-
beste ezagutzen. Ez daude. Eta 
ikusten dute gure enpresak zela 
ari diren mundu osoan lehiatzen, 
saltzen, esportatzen… eta horre-
kin harritzen dira. 
diplomazia lan honek izan ditzake 
fruituak etorkizunean?
Bai, bai, ziur. Etxetresnak edota 
bizikletak saltzen dituzten kon-
tsumoko produktuei begira, gure 
lan kooperatibendako onuragarria 
izan daiteke orain egiten gabiltzan 
hau. Izan ere, kooperatibista, 
edozein bazterretakoa dela ere, 
oso sentibera da beste koopera-
tiba batzuek saltzen dituzten 
produktuak erosterakoan. Eta 
aditzera ematen badiegu gure 
kooperatibek kalitatezko, pun-
tako, erosgaiak dituztela, erosi 
egingo dituzte. Gure helburu 
nagusia ez da gure salgaien publi-
zitatea egitea, gure balioak zabal-
tzea baizik, baina, bide batez, 
gure enpresendako onuragarria 
bada gure lana, ondo etorria!
Australiatik Ingalaterrara...
Mundu osoko kooperatibistak 
elkartuko gara, 10.000 lagun, 
Manchesterren. Eta han ere Mon-
dragoeko kooperatiba industria-
lak nabarmenduko dira. Gure 
ereduak jakin-min handia sortzen 

du kooperatibisten artean ere, 
aipatu dudan moduan, gutxi 
direlako gureak bezalako lan 
kooperatiba industrialak. Lan 
kooperatibek geroago eta indar 
handiagoa daukate, geroago eta 
ahots handiagoa kooperatibis-
moaren barruan. Gure koopera-
tibetan langileak dira bazkide; 
besteetan, kreditukoetan, neka-
zaritzakoetan, kontsumokoetan… 
ez dira. Mondragoeko koopera-
tibetan langilea da nagusi, eta 
ez kapitala. Horrek sortzen du 
jakin-mina. Guretako lanak dau-
ka boterea; kapitala baliabide 
bat da. 
Hori da gakoa?
Bai, kooperatibetan pertsonari 
ematen diogu boterea, eta ez 
kapitalari. Horregatik, irauli 
egiten dugu sistema eta etorki-
zuna. Paradigma inportantea da. 
Lan kooperatiba industrialak 
hor egon dira betidanik, baina 
Mondragonek erakutsi du koo-
peratiba horiek eredugarriak eta 
lehiakorrak izan daitezkeela gaur 
egun mundu mailako merkatu 
globalizatu honetan. 
durangon ospatuko da azaroaren 
11n kooperatiben festa...
Urte osorako egitaraua antolatu 
du aurtengo Konfekoop-ek, Eus-
kal Herriko kooperatiben kon-
federazioak. Eta amaiera ema-
teko, kongresu batekin amaitu 
beharrean, festa batekin amaitzea 
erabaki zen, egokiagoa zelakoan. 
Kooperatibistak, bazkideak eta 
haien familiakoak, baina koope-
ratibistak ez direnak ere hara 
gonbidatu nahi ditugu. Landako 
gunean eta Plateruenan egingo 
da. Bertsolariak, antzerkiak, 
umeendako jolasak, musika, eta 
abar izango dira, baita herri 
bazkaria ere. Egun osoko jaia. 
Kooperatibek mundu hobea erai-
kitzen dute izango da egun horre-
tako festan erabiliko den leloa.
Otalorako jauregia zertarako era-
biltzen duzue?
Kudeaketa eta kooperatibismoa 
erakustea helburu duen ikaste-
txe bat dago han. Masterrak, 
ikastaroak, eta abar antolatzen 
ditugu, kooperatibistak forma-
tzeko: balioak, printzipioak… 
Eta kudeatzaileak edo zuzenda-
riak ere formatzen ditugu. Min-
tegiak ere antolatzen ditugu: 
lidergoa, kudeaketa, marketina, 
estrategia… lantzen dira. Koo-
peratibek egin duten inbertsio-
rik inportanteenetakoa da Ota-
lora. Izan ere, taldea egiteko eta 
elkar ezagutzeko ere oso balia-
garria da han eskaintzen dena. 
Komunitatea garatzeko ezinbes-
teko oinarria da. 

Mikel Lezamiz.  |  ENEkO AZkARATE

Mikel lezamiz | Mondragon korporazioko zabalkunde kooperatiborako zuzendaria

"Mondragoeko kooperatibetan pertsonari 
ematen diogu boterea, eta ez kapitalari" 

Munduan barrena dihardu Mikel Lezamizek Mondragoeko eredua ezagutzera ematen

Manchesterren, ingalaterran, mundu osoko 10.000 kooperatibistarekin elkartu da

"lan kooperatibak 
eta industriakoak ez 
dira horrenbeste 
ezagutzen"

"guretako lanak 
dauka boterea, eta 
kapitala baliabide 
bat baino ez da"

"gure ereduak 
jakin-mina sortzen 
du kooperatibisten 
artean munduan"

"komunitatea 
garatzeko 
ezinbesteko oinarria 
da Otalora"

Kurtzetxiki mendiari balioa ema-
teko asmoz, zenbait egitasmo 
jarri ditu martxan Arrasateko 
Udalak. Astelehenean Kulturaten 
aurkeztu zituzten proiektu ezber-
dinak Ingurumen Saileko zine-
gotzi Josu Peredak eta Pello Garai 
teknikariak. Aurkezpenean zen-
bait auzotako alkateak egon ziren, 
baita lehenengo sektorean lan 
egiten duten arrasatearrak eta 
interesa agertu zuten herritar 
ugari ere.

Ospitale atzetik San Josepeko 
harrobi ingururainoko zona da 
Kurtzetxiki. Duela hamabost urte 
bertako lurrak publiko egin zire-
netik, zenbait proiekturi buruz 
egin da berba, eta horietariko 
batzuk martxan ipini dituztela 
adierazi du Ingurumen zinego-
tziak. "Esate baterako, Natur-
tzaindia elkarteak biodibertsita-
tearen inguruko konpromisoa 
hartzeko eskatu zion Arrasateko 
Udalari, eta hark bere egin zuen 
eskaera iraileko osoko bilkuran. 
Oraingo egitasmo hauek ongi 
txertatzen dira bertan". 

Hiru egitasmo 
Hiru egitasmo abiarazi ditu Uda-
lak: alde batetik, herritarrentza-
ko nahiko zona ezezaguna izanda, 
Kurtzetxiki gerturatu gura diete 
arrasatearrei, haiek aisialdirako 
balia dezaten. Orain arteko lan 
batzuen berri eman du Ingurumen 
Saileko teknikari Pello Garaik: 
"Abuztuan bertako elur-zuloa 
konpondu genuen, batetik, eror 
ez zedin, eta bestetik, antzinako 
bizimoduaren testigantza izan 
dezagun". Gainera, sei kilometro 
inguruko ibilbide proposamena 
hedatu gura dute: "Bideak gar-
bituta daude, neurri batean Besai-

deko lagunei esker, eta, orain, 
seinaleztapenak ipintzea geratzen 
zaigu". 

Bigarren egitasmoak berriz, 
basoa berreskuratzeko xedea 
dauka. Kurtzetxikin egin gura 
dituzten proiektuek 60 hektarea 

hartzen dituzte. "Horietatik 30 
dagoeneko baso trinko bat da, 
artadia. Beste 20 hektarea, berriz, 
artadi gaztea da. Artea hemengo 
zuhaitza da, eta oso garrantzitsua 
da, eta aberatsa noski, tokian 
tokiko florari lehentasuna ema-

tea". Horregatik, berreskurapen 
eta zaintza lana egitearen garran-
tzia azpimarratu du Garaik.

Azken 10 hektareetan, aldiz, 
larre bat egin du Udalak. "Herri-
ko abeltzainek euren abereak 
bertara bazkatzera eramateko 
tokia sortu gura genuen. Ongarria 
bota eta belarra erein dugu dagoe-
neko". Behar bat zegoela ikusita 
izan zuten ideia: "Debagoieneko 
Landa Garapen Elkarteak jaki-
narazi zigun lehenengo sektorean 
ziharduten hainbat pertsona haie-
kin ipini zirela harremanetan, 
abereentzako lur falta zutelako. 
Kurtzetxikin lurrak edukita, ego-
ki ikusi genuen zati bat horreta-
ra bideratzea". Bada, Pello Garai 
Udaleko teknikariak adierazita-
koaren arabera, interesa duten 
abeltzainek BAZera joz, Inguru-
men Sailera deituz edo auzo-al-
kateen bidez egin dezakete dagoe-
neko egitasmo horretan parte 
hartzeko eskaera. 

Hiru egitasmo jarri ditu martxan Arrasateko Udalak kurtzetxikiri balioa emateko asmoz

Ganadua eramateko zelaiak egin dituzte, eta aisialdia ere sustatu gura dute kurtzetxikin

Kurtzetxiki berreskuratuz

Pello Garai teknikaria entzuleei argibideak ematen.  |   ZURiñE VELEZ DE MENDiZABAL

Kurtzetxikiko elur-zuloa.  |   UBANE MADERA

"Kurtzetxikiko 
lurrak 
erabiltzeko 
zazpi eskaera 
jaso ditugu"
kurtzetxiki 
inguruan hiru 
egitasmo ipi-
ni ditu mar-
txan Udalak. 
Horietako bat lehenengo 
sektorera bideratuta dago.
lehenengo sektorea la-  
guntzeko apustua egin 
duzue.
Funtsezkoa ikusten genuen, 
sektoreak azken 30 urteetan 
bizi izan duen gainbehera 
ikusita. Dagoeneko zazpi 
lagunek egin dute kurtzetxi-
kiko lurrak erabiltzeko eskae-
ra, eta gainerakoek ere ireki-
ta dauzkate ateak. Bilerak 
egingo ditugu, eta denon 
artean lurren aprobetxamen-
durako formula bat adostu 
gura dugu.
kurtzetxikin bazkatuko 
diren animalientzat, ura 
funtsezkoa izango da.
Bedoñatik ura jaisteko ideia 
izan genuen, baina garestie-
gia zen. Hala, ur-bilatzaile 
batengana jo genuen eta ura 
badagoela esan digu. Zun-
daketa lan bat egin beharko 
da orain, zenbat ur dagoen 
ikusi, non... Eta ondoren, guz-
tia nola kudea dezakegun 
aztertu beharko da. 

JOsu PErEDa 
iNGURUMEN ZiNEGOTZiA

Z.V.D.M.

Bost euskal presoren bizipenak 
abiapuntu dituen Barrura 
begiratzeko leihoak dokumen-
tala asteon helduko da Arra-
satera. Filmak preso horien 
bizipenak kontatzen ditu, bost 
zuzendariren begietatik: Ena-
ra Goikoetxea, Eneko Olasa-
gasti, Josu Martinez, Txaber 
Larreategi eta Mireia Gabi-
londo. Estreinaldian polemi-
ka izan zen nagusi; egileek 
filma erakutsi ahal izateko 
jasan zituzten zailtasunak 
salatu  dituzte.  

Arrasateko Amaia antzo-
kian bi emanaldi izango dira, 
bihar eta etzi, 19:30ean hasita. 
95 minutu irauten du doku-
mentalak, eta, Udaleko Kultu-
ra Sailak aditzera eman duenez, 
azaroaren 2ko emanaldian 
Ewneko Olasagasti zuzendariak 
egingo du aurkezpena. 

'Barrura 
begiratzeko 
leihoak' filma 
bihar eta etzi 

j.b.  |  ARRASATE

Azaroaren 7an hasiko da Guraso-
landiaren laugarren edizioa. Aur-
tengoa ere berrikuntzekin dator; 
hilabete osoa hartuko da gai ezber-
dinak jorratu, esperientziak tru-
katu eta haur zein gurasoek elka-
rrekin ondo pasatzeko. 

Txatxilipurdiko Guraso Sailak 
azaldu digu zergatik antolatzen 
den: "Batetik, hizkuntzaren trans-
misioan gurasoek duten garran-
tzia nabarmendu nahi dugulako, 
azken finean, etorkizuneko belau-
naldien hizkuntza erabileretan 
egungo gurasoek zerikusi nabar-

mena dutelako. Bestetik, gurasoei 
gai ezberdinen inguruko kezkak 
eta esperientziak euskaraz elkar-
trukatzeko espazioa eta tartea 
eskaini nahi zaielako".  

Mintzapraktikarako aukera
Gurasolandia osagarria da Txa-
txilipurdik gurasoendako dituen 
beste bi jarduera nagusiekin: 
gurasoentzako transmisio proiek-
tua eta guraso.com webgunea. 
Egitasmoa gurasoei zuzenduta 
dago, eta eurak bakarrik edo 
haurrekin parte har dezakete 
ekintzetan. Hala, ekintza batzuk 

gurasoei soilik zuzendutakoak 
izango dira –haurrendako zaintza 
zerbitzuarekin– eta beste batzuk, 
berriz, guraso eta haurrak elka-
rrekin burutzeko ekintzak. Ekin-
tzak euskal hiztun diren gura-
soentzat bideratzen dira, baina 

antolatzaileek uste dute euskal-
duntze bidean dauden gurasoen-
dako ere positiboa izan daitekee-
la bertan parte hartzea. Hau da, 
mintzapraktika moduan: guraso 
euskaldunak ezagutzeko, euska-
razko edukiak entzuteko...

Gurasolandia, azaro 
osorako ekintzekin
Euskararen transmisioan giltzarri dira gurasoak

Gurasoek seme-alabekin jolasten ikastea da helburuetako bat.  |   ARTXiBOA

Astero gai bat 
landuko dute

Azaro osoan izango da 
Gurasolandia, eta astero gai 
bat landuko dute: Musika 
eta mugimenduaz familia 
garatzen (hilak 5-9), 
Haurren segurtasuna (hilak 
12-16), Haurren elikadura 
eta segurtasuna zaintzen 
(19-23) eta Berramesten 
(26-30). Hala, hilaren 7tik 
30era, 11 ekintza antolatu 
dituzte: dantza, jolasak, 
jostailu erakusketa, sare 
sozialen gaineko saioa, 
lehen sorospenak, haurren 
elikadura, hitzaldia eta 
dokumentala izango dira, 
besteak beste. 

jOkIN bErEzIArtuA  |  ARRASATE

Domu Santu eguna da bihar, gure 
hildakoak gogoratzeko eguna. 
Erlijiosoak izan edo ez, arrasatear 
gehienendako berezia da, utzi 
gintuzten senide, lagun edo mai-
te izan ditugun horiez akordatze-
ko zita delako. Katolikoa den 
gizarte honetan, kristaua izan 
edo ez, hilerriek hartzen dute 
protagonismoa azaroaren 1ean. 

aldai, XIX. mende hasieratik
Arrasatek bi kanposantu nagusi 
ezagutu ditu azken bi mendeetan: 
Aldaikoa XIX. mende hasieratik 
erabiltzen zela badakigu –1900ean 
kapera, 1935ean autopsien aretoa 
eta 1950ean arkupea eraiki ziren– 
eta 1994ko martxoko osoko bil-
kuran hartu zen ixteko erabakia. 
Egun Aldai parkean hileta zibilak 
egiten dira. San Kristobalgo kan-
posantua Aldaikoa itxi zen urte 
berean ireki zen, 1994an. 

Bide batez, alkatetzak jakina-
razi du 2013ko urtarrilaren 1etik 
aurrera hilerriko nitxoetan 2002-
ko bigarren seihilekoan lurpera-
tu ziren hildakoen gorpuzkiak 
aterako dituztela, baita 1994an 

24. hobian lurperatutako hilku-
txari dagokiona ere. Hala, gor-
puzki horiek nora joango diren 
zehaztu gura duenak azaroaren 
12rako eman beharko dio Udala-
ri horren berri. Gorpuzki horiek 
ehortzean Udalari ez bazaio ezer 
jakinarazten, hezurtegi oroko-
rrera bidaliko dira. 

urbanoak, zerbitzu bereziak
Hilerria egunero dago zabalik, 
08:00etatik 20:00etara. Gaur eta 
bihar ere ordutegi hori izango 
du. Era berean, autobus urbanoak 
zerbitzu berezia eskainiko du: 
gaur, urriak 31, 10:00etan abia-
tuko da lehen autobusa Gorosti-
za auzoko geltokitik, eta geltoki 

guztiak zeharkatu ostean, 10:25ak 
aldera helduko da kanposantura. 
Maiztasuna ordurokoa izango da; 
azkena, 18:00etan. Bueltako bidaia 
egiteko azken autobusa 18:30ean 
irtengo da kanposantutik. Bihar, 
berriz, maiztasuna bikoiztu egin-
go da. Lehen autobusa 10:00etan 
irtengo da eta ordu erdiro egon-
go dira autobusak. Bueltarako 
azkena 19:00etan irtengo da. 

Fededunen ospakizun bereziak
Fededunek San Kristobalgo kan-
posantuan hildakoen omenezko 
otoitza egiten dute Domu Santu 
egunean. Horacio Argarate parro-
koaren arabera, urtero 17:00etan 
100 lagun inguruko taldea elkar-
tzen da. Eguraldia ona bada aire 
zabalean egingo dute otoitza eta 
bestela, hilerriko bi pabilioieta-
ko baten egingo dute. 

Baina badira berezitasun 
gehiago. Esaterako, meza nagusian 
(12:00) urtean zehar parrokiako 
sagrarioaren ondoan etengabe 
pizten den kandela gorrien eskain-
tza egiten dute. Gainera, koroak 
Perosi-ren lehen meza pontifika-
la abesten du. 

Aldaitik San Kristobalera, gure 
hildakoak gogoratzeko eguna bihar
Hilerria irekita egongo da gaur eta bihar 08:00etatik 20:00etara; urbanoak zerbitzu berezia eskainiko du

Aldaiko kanposantu zaharra airetik ikusita, 1961ean.  |   pAiSAJES ESpAñOLES Aldaiko parkea ireki berri, 2010ean. Orain, hileta zibilak egiten dira.  |   ARRASATEkO UDALA

San Kristobal airetik ikusita; ireki zenean, 1994ean.  |   pAiSAJES ESpAñOLES

Borroka bizkarrean edo La 
lluita a la motxila. Hala deitzen 
da El Salvadorko iraultzan 
laguntzera doazen hiru per-
tsonaren istorioa kontatzen 
duen dokumentala. Hiru medi-
kuren istorioa, internaziona-
lismoaren erakusgarri; haien 
ekintza eta keinuekin, elkar-
tasuna herrien arteko goxota-
suna dela erakusten da. Amaie-
ran, Dan Ortinez zuzendariak 
dokumentalaren inguruko 
bitxikeria eta ezaugarri gehia-
goren berri emango du; ber-
taratutakoek harekin berba 
egiteko aukera izango dute. 
Bihar izango da, gaztetxean, 
gaueko hamarretan. 

'La lluita a la motxila' 
dokumentala bihar 
gaztetxean, 22:00etan

zurIñE vElEz dE mENdIzAbAl  

Ospitale inguruan dago Arrasa-
teko aterpetxea. Aurten ere zer-
bitzua eskainiko die gaua non 
pasatu ez dutenei. Arrasateko 
Udaleko Gizarte Zerbitzuak kudea-
tuko du, eta, etxerik gabeko per-
tsonei negua igarotzeko toki bat 
eskaintzeaz gainera, beste balia-
bide batzuetarako sarrera erraz-
tea bilatzen du zerbitzuak. Iaz, 21 
eta 62 urte bitarteko 44 erabiltzai-
le izan zituen aterpeak.

Hirugarren urtea 
Aterpetxeak hirugarren urteari 
egingo dio aurre aurten. Horacio 
Argarate Arrasateko parrokoak 
hasierei buruz egin digu berba: 
"Orain dela hiru urte elurra egin 
zuen egun batean hasi zen guztia. 
Orduan, errumaniar batzuk zeu-
den Atxa lantegian lotan, eta 
beldurra sortu zen ea egiten zuen 
hotzaren ondorioz zerbait gerta-
tuko ote zitzaien. Hala, goiz batean 
koltxoi batzuk eraman genituen 
Udalaren lokal batera, eta horre-
la hasi zen guztia". 

Dena den, Argaratek adierazi 
duenez, kasu hartan ez zuten pen-

tsatutako erantzunik lortu: "Gaua 
igarotzeko tokia eskaini genien, 
baina ez zuten hara joan gura 
izan". Zerbitzua antolatuta zegoen, 
eta poliki hasi zen jendea berta-
ratzen. "Inguruko herrietatik 
etorri ziren, eta baita herriz herri 
zebiltzanen batzuk ere". 

Behar bat zegoela argi zegoen, 
eta gauzak beste modu batera egin 
behar zirela ikusi zuten. "Udalak 
gauza antolatuagoa ipini zuen 
martxan. Hurrengo urtean aurre-
kontuen barruan sartu zuen ater-
petxea, eta, gainera, langile bat 
ere ipini zuen guztia kudeatzen". 
Modu horretan hasi ziren ospita-
le inguruan dagoen aterpetxeari 
forma ematen.

Zerbitzuak 
Egubakoitzean ireki eta 2013ko 
martxoaren 31ra arte egongo da 
irekita, 20:00etatik 09:00etara. 
Edozelan ere, Udalak adierazi 
duenez, hiru gradu baino gutxia-
goko egunetan, egun osoan izan-
go dute zabalik aterpea.  

Hamasei pertsonarentzako 
tokia dago neguko aterpean, eta 
bi zerbitzu mota eskaintzen dituz-

te bertan: alde batetik, zerbitzu 
materialak: "Dutxa eta garbigailua 
erabili ahal izango dute, gosaria 
emango zaie eta oherako izarak 
eta mantak eta toallak eskura 
izango dituzte". Bestalde, gizarte 
hezitzaile batek goizero bisita 
egingo die, eta hainbat arlo lan-
tzeko aukera egongo dela adiera-
zi dute Udaletik: "Edonolako kez-
ken inguruan informazioa eman-
go zaie, tramite desberdinak 
egiteko orduan laguntza...".

Boluntarioak, janaria gertatzeko
Jatekoa ere ematen diete Cari-
taskoek. Argaratek adierazi due-
nez, orain arte erabiltzaileei 
ogitartekoak ematen zizkieten. 
"Bergarako Elikagai Bankua edu-
kita, eta Uribarriko elkarte batek 
bere sukaldea lagata, pentsatu 
genuen janari beroa eskaintzea, 
askoz gizatiarragoa baita". Bada, 
boluntario bila dabiltza, eta inte-
resatuek 638 52 47 10 zenbakira 
dei dezakete.

Lorpen txikiak 
Lorpen txiki baina ederrak ere 
lortu dira urte hauetan, Argara-
teren esanetan. "Ibiltariak ziren 
bi lagun Arrasaten finkatu dira 
bizi izaten, eta nahikoa norma-
lizatu dute euren bizitza; lana 
ere eskuratu dute, gainera". Bada, 
aterpea zabalik dagoen bitartean 
"erabiltzaileak behar adina den-
bora" egon daitezkeela da lorpen 
horren gakoetako bat. "Hezitzai-
leak primeran bideratu zituen 
pertsonak, eta beste aukera bat 
eman zaie". 

Aterpeko ateak asteon irekiko dituzte, kaleko 
hotzaren aurka epeltasuna eskaintzeko asmoz

Egubakoitzean irekiko dute aterpetxea eta bospasei hilabetez emango du zerbitzua

Aterpetxeko erabiltzaileei janari beroa prestatuko dieten boluntario bila dabil Caritas

Garbigailua erabil dezakete aterpetxeko erabiltzaileek.  |   JOkiN BEREZiARTUA

Esanak

"Aterpeak 
beste aukera 
bat eman die 
pertsonei" 

H o r a c i o  a r g a r at e   |   Pa r r o k o a

Datua

2011-2012ko neguan 44 
erabiltzaile izan ziren: bi 
emakume eta 42 gizon.

44
ERABiLTZAiLE

gipuzkoa etorbidea 33 behea
tel.: 943 79 16 82

tel./faxa: 943 77 30 22

ArDurADunAk
Alberto ojanguren ugarte
kontxi bedia Madinabeitia

www.sanfelipeapostol.com 
 fsanfelipe@telefonica.net

1. erAkunDeA sAn felIpe Apostol etekinak  lortzeko  asmorik  ez  duen  eta  Eusko  Jaurlaritzako  
Gizarte Segurantza eta Lan Departamentuko Gizarte Segurantza Zuzendaritzan izena emanda duen elkarte 
bat da, 1.898ko apirilaren 13an sortu zen eta 13.265 bazkide ditu.

2. eskainitako prestazioak
San Felipe Apostol elkarteak hildako bazkideari honoko gastu hauetan lagunduko dio:
•  Espaniako Estatu barruan egin beharreko leku aldaketak; hau da, hileta gertatzen den tokitik hildakoa 
bizi zen edo erroldatua zegoen herrira eramatea
•  Hildakoari lur emateko arka.
•  Herrian zehar eskelak jartzea.
•  Auzitegian egin beharrekoak. Mediku ziurtagiria.
•  Hildakoen janzte lanak.
•  Auzitegian egin beharrekoak. Mediku ziurtagiria
•  700 euroko diru-laguntza, hildako bakoitzagatik. 

3. sarrerako kuotak
40 urtera arte sarrera doan
41 etik 45 urtearte 110 ?
46 etik 50 urtearte 170 ?
51 etik 55 urtearte 280 ?
56 etik 60 urtearte 390 ?
61 etik 65 urtearte 560 ?
66 etik 70 urtearte 900 ?
70 urtetik gorakoak 1.350 ?

4. urteko kuotAk
Titularrak:  25  e
Ezkontideak:  25  e
Onuradunak:  12 e

INFORMATU 
eTA eGIN 
BAZKIDe

sAn felIpeko zuzenDArI bAtzorDeA:
ezkerretik eskumara: Josu Axpe (Bokala), Jesus Merino (Bokala), 
Kontxi Bedia (Arduraduna), Ramon Azkarate (Presidenteordea), Luis 
Heriz (Presidentea) Alberto Ojanguren (Maiorala). 
eserita, ezkerretik hasita: Santiago Garai (Diruzaina), Joshe Elorza 
(Idazkaria), Aitor Ormaetxea (Bokala), Alberto Laskurain (Bokala).

LARRAiTZ ZEBERiO

Joan den domekan Elgetan elkartu 
ziren Debagoieneko eta 
Debabarrenako odol emaileak, eta 
Bergarako Odol Emaileen 
Elkarteko kideak ere bertan izan 
ziren. Bada, 135 lagun inguru 
elkartu ziren. Odola ematearen 
garrantzia azpimarratu zuten, eta, 
bereziki, gazteak animatu nahi 
izan zituzten odola ematera.  

Bergarako
odol emaileak
Elgetako
bilkuran

A.b.  |  BERGARA

Gizarte zerbitzuen alorrean 
diharduten hainbat elkarteri 
lokala eskaini die Bergarako 
Udalak. Horixe onartu zuen 
udalbatzak, aho batez, aste-
lehenean egindako osoko bil-
kuran. 

Bada, elkarte horietako bat 
da DYA. Martoko kalean koka-
tu du giza-osasun zerbitzuak 
eskaini ahal izateko bulego 
berria; hain justu ere, orain 
arte hauteskundeetan erabili 
izan diren gela biak utziko 
dizkio Udalak. Horrez gain, 
anbulantziak aparkatzeko toki 
berezia ere erreserbatu da 
inguruan. Irailaren amaieran 
kokatu zen DYA Martokon; 
anbulantziak dagoeneko tokian 
dira eta errotulazioa ere ipini 
dute. Dena dela, inaugurazio 
ofiziala azaroaren 10ean egin-
go dute. Antzuolakoarekin, 
DYAk Debagoienean irekitzen 
duen bigarren bulegoa izango 
da Bergarakoa.

AEPMI elkarteak ere izan-
go du aurrerantzean tokia 
Martoko kalean kokatuta 
dagoen eskola zaharrean. 
AEPMI elkarteak mitokondrio

-gaixotasunen ikerketekin 
jarraitu ahal izateko plasti-
kozko tapoiak biltzeko kanpai-
na martxan jarri du urtebete-
rako. Bada, kanpaina bukatu 
arte, Udalak eraikinaren sarre-
ra utziko dio elkarteari bilte-
gi moduan erabiltzeko.

Azkenik, Martokoko loka-
letan, burdinazko hesiaren 
barnean dagoen ezkerraldeko 
lehenengo lokala biltegi moduan 
erabiliko du Caritasek. Euro-
patik etorriko den janari sobe-
rakina gordetzeko biltegi 
moduan erabiliko dute, Elika-
gaien Bankutik datorren jana-
riarekin batera banatzeko.

Odol-emaileak azokan 
Oxirondo azokako bi gela ere 
utziko ditu Udalak. Lehenengoa 
odol-emaileen elkartearendako 
izango da. Bulegoko lanak egi-
teko eta material biltegi moduan 
erabiliko dute. Odol ateratzeak, 
orain arte bezala, anbulatorioan 
egingo dira. 

Bedelkar da azokan koka-
tuko den bigarren elkartea. 
Hark ere bulegoko lanak egin 
ahal izateko erabiliko du koka-
leku berria. 

Martoko kalean kokatu 
du DYAk bulego berria
Bulegoa prest dago eta anbulantziak bertan dira, 
baina azaroaren 10ean izango da inaugurazioa

DYA Martoko kalean kokatu da.  |   ARRiTXU BARRUSO

Zabalotegi aretoak Bergarako 
gaztetxoendako ateak irekiko 
ditu berriro ere zapatuan. 
Eta, hilero moduan, DJ dan-
tzaldia egongo da 18:30ean 
hasi eta 21:30era arte. Hum-
berto musika jartzailearekin 
estilo askotariko kantuak 
dantzatzeko aukera izango 
dute gaztetxoek. 

Domekan ere dantzan 
egiteko aukera izango da 
Zabalotegin, baina, kasu 
horretan, Herrixa dantzan 
ekimenari esker. 18:00etatik 
19:00etara haur eta gurasoen 
arteko dantzak egingo dira 
eta 19:00etatik 20:30era, hel-
duei zuzendutako ohiko saioa. 
Sarrera doan da.

DJ jaialdia zapatuan 
eta 'Herrixa dantzan' 
domekan Zabalotegin

2013an ura eta zaborra %3 
garestiago izango dira eta 
kiroldegia, berriz, %5

ArrItxu bArrusO  |  BERGARA

Udalbatzak 2013ko ordenantza 
fiskalak onartu zituen astelehe-
nean egindako osoko bilkuran. 
Hau da, datorren urtean udal tasa 
eta zergek zein igoera izango duten 
onartu zuten. Tasa zein zergetan 
Udal Gobernuak "KPI kontutan 
izanda" %3ko igoera proposatu 
du kasu gehienetan. EAJk eta 
PSE-EEk kontra bozkatu arren, 
Udal Gobernuaren gehiengoari 
esker aurrera egin zuen Gober-
nuaren proposamenak.  

Zaborra eta ura %3 garestiago
Esan bezala, salbuespenak sal-
buespen, udal tasak %3 igoko 
dira 2013an. Igoera hori izango 
dute, esaterako, zaborraren, ura-
ren eta estolderiaren tasek eta 
kanposantuko zerbitzuak; baita 
etxez etxeko zerbitzuak eta Miz-
pirualde zaharren egoitzak. 

Igoera are handiagoa izango 
dute kiroldegiak eta igerilekuek. 
Kasu horretan, tasak %5 igoko 
dira. "Aspalditik Udalak baditu 
zerbitzu batzuk oso defizitarioak 
direnak; esaterako, Agorrosin. 
Defizit hori estaltze aldera eta 
autofinantzazioa topatze aldera 
tasak igo behar izan ditugu", azal-
du zuen Ogasun zinegotzi Lauri 
Azkargortak. Bere horretan man-
tenduko den tasa bakarretakoa 
txakurtegiarena izango da.

Udal zergen kasuan ere, gehie-
nek %3ko igoera izango dute, 
ekonomia jardueren gaineko zer-
gak izan ezik; hori bere horretan 
mantenduko da. "Gipuzkoako 
Aldundiak onartutako lege baten 

ondorioz, zerga mota hori igo 
egingo da, eta uste dugu gehiegi 
izango litzatekeela Udalak ere 
zerga igotzea", azaldu zuen bil-
kuraren amaiera Azkargortak.

Udal Gobernuak azaldu zuen 
bi faktore izan dituela kontuan 
ordenantza fiskalen igoera pro-
posatzerakoan: "Alde batetik, 
krisi ekonomikoak gogor eragin 
digu; eta bestetik, ematen ditugun 
zerbitzuek, kalitate maila man-
tenduz, sorrarazten dituzten gas-
tuei aurre egin beharra daukagu". 
Gaineratu zuten 2013a 400.000 
euroko defizitarekin hasiko due-
la Udalak, 2009ko foru fondoa 
itzuli beharra duelako. 

EaJ tasak izoztearen alde
Oposizioak Gobernuaren propo-
samenaren kontra bozkatu zuen. 
EAJko zinegotzi Aintzane Oiar-
bideren esanetan, "garai zail 
hauetan Udalak lehentasunak 
markatu behar ditu, eta, zalantza 
barik, justizia sozialean oinarri-
tzen den herritar ororen eskubi-
de eta babesa" dira EAJren lehen-
tasuna. Adierazi zuen Udal Gober-
nuaren proposamenak ez duela 
justizia soziala babesten, ezta 
"kudeaketa on baten praxia on 
bat betetzen", eta Udal Gobernua-
rena "politika errekaudatzailea 
eta diru-bilketa hutsa" dela. Oiar-
bidek azaldu zuen bergarar askok 
egoera oso larria bizi dutela, eta 
Tavex eta Arcelor Mittaleko lan-
gileen egoera ekarri zuen gogora. 
Gaineratu zuen testuinguru horre-
tan ez dutela uste "tasak igotzea 
denik premiarik handiena". Jel-
tzaleek Udal Gobernuari eskatu 
zioten tasa guztiak izozteko eta 
gastu arrunta murrizteko. 

atez atekoaren gastua
Atez ateko zabor bilketak izango 
duen gastua azaltzea ere eskatu 
zuen Oiarbidek: "Ez daukagu 
informazio zehatzik. Dakiguna 
da Mankomunitateak ateratzen 
dituen pleguetan 18 milioi euro-
ko gastuak azaltzen direla eta 7 
milioi euroko inbertsioak aurrei-
kusten direla, baina ez dakite 
nola kalkulatu bilketaren kostua. 
Ez dauka zentzurik tasak igotzeak 
eta beharrezkoa ez den zabor 
bilketa batean horrelako dirutza 
gastatzeak".    

Esanak

"400.000 
euroko 
zorrarekin 
hasiko du 
udalak 2013a"

l .  a Z k a r g o r ta   |   u d a l  g o b e r n u a

"gobernuarena 
politika 
errekaudatzailea 
eta diru-bilketa 
hutsa da"

a i n t Z a n e  o i a r b i D e   |   e a j

Ordenantza fiskalak onartu ziren asteleheneko osoko 
bilkuran; EAJk eta pSE-EEk aurka bozkatu zuten 

943 71 66 52 / 619 44 71 75

j.b./m.b.  |  BERGARA

Bergarako Musika Eskola ikuski-
zun berriarekin dator, Erlauntza-
ren sekretua izeneko ipuin musi-
katuarekin, hain justu. Eskolako 
txikienengan pentsatzen prestatu 
dute proiektu berria. 5 eta 9 urte 
arteko neska-mutikoei herrian 
hain gustukoak diren musikal bat 
egiteko aukera eman gura izan 
diete, eta, horretarako, Erlauntza-
ren sekretua gertatu dute. Azaroa-
ren 10ean estreinatuko dute, Zaba-
lotegin, eta saio bikoitza egingo 
dute: 18:00etan eta 19:00etan, hain 
zuzen ere. Sarrera, gainera, debal-
de izango da.

David Azurtzarena da musika 
eta Jose Mari Iturraldek idatzi 
du ipuina, erle eta ardiak prota-
gonista dituena, "oso bertoko giroa" 
eman nahi izan diote eta, David 
Azurtza egileak eta Marije Ugal-
de Musika Eskolako zuzendariak 
aste honetan azaldu duten 
moduan.  

Harreman estua herriarekin 
Marije Ugaldek azaldu duenez, 
"aukera gutxi dago hain haur 
txikiekin antzeztutako obra musi-
kalak egiteko, eta horregatik jo 
genuen David Azurtzarengana". 
Azurtzak harreman handia du 
Bergararekin. 1994an Bergarako 
Orfeoia zuzendu zuen eta Musika 
Eskolarekin ere harreman estua 
izan du. Horregatik guztiagatik, 
proiektua "ilusio handiarekin" 
hartu zuela esan du Azurtzak: 

batetik, kolaborazioagatik bera-
gatik; eta bestetik, "halako obra-
rik ez dagoelako euskaraz eta 
proiektu honekin bat sortzeko 
aukera" izan duelako. Azurtzak 
aurrez badu Horra Mari izeneko 
ipuin musikatua, baina ordutik 
ez du besterik egin. 

Azurtzak azaldutakoaren ara-
bera, Musika Eskolakoen deia 
jaso zuenean Jose Mari Iturral-
derengana jo zuen, "haur eta gaz-
te literaturan lan handia egin 
duelako", eta obra horretarako 

ipuina "huts-hutsetik sortu du". 
Arlo instrumentalari dagokionez, 
flautak, klarineteak, txeloak eta 
akordeoiak laguntzen dute ipui-
na. 

Ugaldek, bestalde, proiektu 
hori eskolaren hezkuntza proiek-
tuko ekimen garrantzitsua dela 
azpimarratu zuen: eskolako txikiei 
aukera eman die nagusiagoek 
egiten dituztenetan parte hartze-
ko eta nagusiagoek boluntario 
moduan kolaboratzea ere lortu 
dute, dekorazio eta halakoetan. 

Azurtza eta Ugalde, ipuin musikatuaren kartelarekin.  |   JON BEREZiBAR

Ipuin musikatu berria 
Musika Eskolakoen eskutik
'Erlauntzaren sekretua' du izenburua eta azaroaren 10ean estreinatuko dute

O H a r r a k

1953an JaIOtakOEk 
aFarIa EgIngO DutE
Azaroaren 17an egingo dute, 
Txarrantxa jatetxean. Afaria 
21:00etan izango da eta 23:30ean 
dantzaldia egongo da. Izena 
emateko azken eguna azaroa-
ren 15a da, Txarrantxan edo 
Onceko kioskoan (Tasio). 

1930Ean JaIOtakOEk 
BaZkarIa EgIngO DutE
Azaroaren 10ean egingo dute, 
Zumelagan. Ibargaraiko oli-
bondoetan batuko dira, 14:00e-
tan, eta argazkia egingo 
dute.

MarraZtEn HastEkO 
EskOLak BEart-EkIn
Marrazketaren hastapenen 
gaineko tailerra antolatu du. 
12 ordukoa izango da, azaroa-
ren 10ean, 17an eta 24an eta 
abenduaren 1ean, 16:00etatik 
19:00etara, Luis Laskurainen 
eskutik. Prezioa 50 euro da 
bazkideendako eta 75 bazkide 
ez direnendako. Izena emate-
ko: 635 71 32 69 eta beart.
elkartea@gmail.com.

m.b.  |  BERGARA

Euskarazko liburuak trukatzeko 
azoka deitu du aurten ere Jardun 
euskara elkarteak. Ekimenaren 
helburu nagusia euskal irakur-
keta sustatzea da, liburuen berre-
rabilpena bultzatuta. 

Horretarako, dagoeneko era-
bili ez eta egoera onean dauden 
liburuak Jardunek kultura etxean 
duen bulegora eraman daitezke, 
azaroaren 5etik 22ra, 09:00etatik 
13:00etara eta 15:00etatik 19:00e-
tara –egubakoitzetan 18:00etara.

Eramandako liburuak sail-
katu egingo dira adinaren ara-
bera –haur, gazte eta heldu– eta 
liburu bakoitzeko txartel bat 
emango dute Jardunen. Hori 
horrela, txartel bakoitza sailkapen 
bereko edozein liburugatik tru-
katu ahal izango da truke azokan. 
Hain justu, truke azoka bi egu-

netan egingo dute: azaroaren 
23an, 18:00etatik 20:00etara eta 
azaroaren 24an 11:00etatik 13:00e-
tara. Bietan ala bietan, San Mar-
tin plazako arkupeetan egingo 
da truke azoka. 

Puntua eta gantxilloa 
Puntu eta gantxillo ikastaroa ere 
antolatu du Jardun euskara 
elkarteak gazteendako; 25 urtera 
arteko gazteendako, hain zuzen 
ere. 

Azaroaren 11n, 18an eta 25ean 
izango dira eskolak, 18:00etatik 
19:00era bitartean, Zabalotegi 
aretoan.

Izen-ematea debaldekoa da 
eta horretarako azken eguna 
azaroaren 7a izango da, Jardu-
neko bulegoan (kultura etxea) 
edo 943 76 36 61 telefono zenba-
kira deituta.

Euskarazko liburuen 
truke azoka, Jardunekin
Trukatu nahi diren liburuak Jardunen laga, eta 
txartela emango dute azokan beste bat hartzeko 

Aurten ere Azaroa Gaztañatan 
izeneko ekimena antolatu dute 
Osintxun. 

Ekimen horren barruan 
hainbat ekintza egongo dira 
azaroan barrena. Azaroaren 11n, 
Poxpolo eta Mokolo pailazoak 
egongo dira 17:30ean pilotale-
kuan; 16an, Eriz Magoak ema-
naldia egingo du, 22:30ean, Txu-

ringon; 19an, Animen Eguna, 
gaztainak eta sagardoa banatu-
ko dituzte iluntzean, plazan; 
25ean, Erretiratuen Eguna izan-
go da eta Musirakak ikuskizuna 
eskainiko du; eta egitarauari 
amaiera emateko, abenduaren 
1ean mus txapelketa egongo da 
Txuringo eta Euskalduna taber-
netan, arratsaldez.

Poxpolo eta Mokolo pailazoek irekiko 
dute Osintxuko Azaroa Gaztañatan 

m.b.  |  BERGARA

Oso pozik daude Miguel Gonza-
lez Bastida eta Alfredo Gonzalez 
Chirlaque domekan Bilboko 
Euskaldunan bizi izandakoare-
kin. Lehena, omendu egin zute-
lako, musikari eta bereziki ban-
den arloari eskainitako lan 
guztiagatik; eta bigarrena, Bil-
boko Musika Banda zuzendu 
zuelako, gaur egun dagoen ban-
da profesional onenetakoa. "Oso 
hunkigarria izan zen kontzertua", 
esan du Gonzalez Chirlaquek: 
"Bizitzan sekula ahaztuko ez 

dugun egun horietako bat izan 
zen". Musikari begiratuta, "Bil-
boko banda mundiala da".

Aita eta semea, biak hunki-
tu  ziren domekan, eta bergara-
rrek eskainitako sostengua 
azpimarratu nahi izan du Gon-
zalez Chirlaquek: "Ez nintzen 
batere arrotz sentitu; herritar 
asko joan ziren eta nirekin sen-
titu nituen emanaldian". Hain 
justu ere, Bilboko bandaren 
kontzertura, normalean, 600 lagun 
inguru joaten badira, domekan 
1.000 pasatxo izan ziren. 

Gonzalez aita-semeak "oso 
pozik" domekakoarekin 

Chirlaque, Bilboko banda zuzentzen Euskaldunako agertokian.  |   i.A.

Bastidari Ibone Bengoetxea alkateordeak eman zion oroigarria.  |   i.A.

Ana Bolinaga eta Beñat Herce alkateak hitzarmena sinatzen.  |   M.A.

Lankidetzan jarraitu 
gura du Udalak 
Eskoriatzarekin
Hitzarmena sinatu dute Eskoriatzako eta 
Aretxabaletako udalek elkarlanean jarduteko

m.A.  |  ARETXABALETA

Astelehenean, hilak 29, sinatu 
zuten hitzarmena Eskoriatzako 
alkate Beñat Hercek eta Are-
txabaletako alkate Ana Bolina-
gak. Hitzarmen hori lehenengoz 
egin dutela azaldu zuten, baina 
bi herrien arteko lankidetza ez 
dela berria gaineratu: "Modu 
ofiziala eman gura izan diogu, 
baina lankidetza historikoa da; 
bi herrietako auzokideek, era-
kundeek, herritarrek… betida-
nik jardun izan dute elkarla-
nean". Derrigortuta ere egon 
direla horretara esan zuten, 
Mendiola eta Gellao auzoenga-
tik, esaterako.

Krisi garaian, gainera, inda-
rrak batzea ezinbestekoa dela 
azaldu zuten: "Batetik, gure 
herrietan dauden eta etorkizu-
nean agertuko diren arazoei 
aurre egiteko, eta bestetik, dauz-
kagun eta izango ditugun beha-
rrei ahalik eta era eraginkorrean 
erantzuteko". Hala, baliabideak 
eta esperientziak konpartitzea 

da asmoa, eta, era berean, gas-
tuak murriztea.

Hiru urterako 
Hitzarmenarekin honako kon-
promisoak hartu dituzte bi 
udalek: orain arteko elkarlana 
sendotu eta bideratzea eta espe-
rientziak eta baliabideak kon-
partitzea. 

Hiru urterako izango da, 
2015era artean, eta izaera zabala 
izango du beste herri batzuekin 
lankidetza sustatu eta bermatze-
ko; Gatzagarekin, esaterako. 

"Elkartasuna du oinarri 
hitzarmenak; horregatik, diru 
kopurutan ezin izango da zehaz-
tu zenbat jarriko duen bakoitzak", 
zioten sinatzerakoan. Dagoene-
ko egon da pertsonal eta mate-
rial trukaketa, eta jakinarazi 
zuten Aretxabaletak Zainduz 
gimnasioan dituen makinak 
utziko dizkiola Eskoriatzari, eta 
Eskola Agenda 21erako Esko-
riatzak dituen baliabideak eman-
go dizkiola trukean.

O H a r r a k

1952-1953an JaIOtakO 
kIntOEn aFarIa
Azaroaren 10ean, zapatua, Taber-
na Berri jatetxean egingo dute 
afaria (21:00) 1952an eta 1953an 
jaiotako kintoek. Izena emate-
ko Taberna Berrira jo behar 
da (20 euro utzita); azken egu-
na: azaroaren 6a.

DOMu santu EgunEkO 
MEZak OHIkO OrDutEgIan
Bihar, azaroak 1, domeketako 
ordutegia izango dute mezek:  
09:00etan agustindarren monas-
terioan eta 11:30ean  parrokian. 
Eta gaurko meza monasterioan 
beharrean parrokian izango da 
(19:00).

Egubakoitzean, azaroak 2, 
hildakoen aldeko meza esango 
dute parrokian (19:00).

aHOtsa ZaIntZEkO 
IkastarOa
Ahotsa zaintzen ikasi nahi al 
duzu? ikastaroa antolatu du 
Loramendik. Eskolak egubakoitz 
iluntzean izango dira, azaroaren 
9an hasi eta 30era bitartean 
(19:15-20:15). Izena eman gura 
duenak Loramendira jo dezala; 
azken eguna: azaroaren 2a. Pre-
zioa: bazkideek 13 euro eta 
gainerakoek 15 euro.

ZInEMa: 'tED' HELDuEk Eta 
'ICE agE 4' uMEEk
Helduek Ted filma izango dute, 
Arkupen, egubakoitz eta zapa-
tuan (22:00), domekan (19:30) eta 
astelehenean (16:00). 

Umeek, ostera, Ice Age 4 
izango dute zapatuan –2 euro– 
eta domekan –3 euro– (17:00). 

m.A.  |  ARETXABALETA

Urritasunak dituzten kirolarien 
V. nazioarteko txapelketa jokatu 
zuten Donostian, zapatuan, eta 
bertan izan zen Alex Elortondo 
UDAko karate jokalari gaztea. 
Bikain jardun zuen, gainera, eta 
garaikurrekin itzuli zen.

garaikurrekin etxera
"Aparteko txapelketa jokatu du 
Aretxabaleta kirol elkarteko kara-
teka gazteak, eta arratsalde ede-
rra pasatu, gainera; izan ere, hori 
ere badago txapelketaren helbu-
ruen artean", azaldu du Odilo 
Vazquez entrenatzaileak.

Txapelketak bi atal zituen: lehe-
nengoan, kata modalitatean, 
bakarka jardun zuen. Bi saio egin 
zituen, eta hirugarren postua 
eskuratu.

Bigarren atala lan saio librea 
zen eta laguntzaile batekin (UKE) 
–Oxel Vazquez izan zuen lagun– 
kumite modalitatean jardun zuen. 
Minutu batean borrokan egitea 
zen ariketa, eta saio horretan 
finalista izan zen.

Garaikurrekin eta pozik itzu-
li zen Elortondo txapelketatik, 
eta entrenatzaileak, taldeko kideek 
eta UDAko guztiek zoriondu dute 
karateka gaztea.

Bikain jardun du Alex Elortondo 
karatekak V. nazioarteko txapelketan

Oxel Vazquez (UKE) eta Alex Elortondo jokalaria garaikurrekin.  |   ODiLO VAZqUEZ

m.A.  |  ARETXABALETA

Joan den eguazten iluntzean 
Durana kalea jendez bete zen 
herriko hainbat merkatarik 
eta Aretxabaleta kirol elkar-
teak antolatutako IV. moda 
desfilea ikusteko. Alfonbra 
gorria kalean, musika dan-
tzagarria bazterretan, mode-
lo alaiak ibiltokian atzera eta 
aurrera… Beste behin, arra-
kasta itzela izan zuen ekital-
diak, eta antolatzaileak oso 
pozik daude. 

Horregatik, eskerrak eman 
gura dizkiete bertan izandako 
guztiei: "Gure eskerrik beroe-
nak parte hartu zuten guztiei: 
modelo lanetan ibili ziren 
txiki, gazte eta helduei; aur-
kezleei; guztia gertatzen jar-
dundako laguntzaileei; eta 
zelan ez, animatzen egon ziren 
ikusleei". Izan ere, antolatzai-
leek badakite boluntario barik 
ezingo litzatekeela halakorik 
egin, ezta txalotzeko ikusle 
barik ere.

Gainera, uste dute herria 
bizitzen laguntzen dutela hala-
ko ekitaldiek, eta gehiago 
antolatzeko ere gertu daude: 
"Bete dezagun gure herria 
orain udazken eta hurrengoan 
uda kolorez, Aretxabaleta 
bizirik egon dadin".

"Eskerrik asko, 
moda desfilean 
egondako guztioi"

mIrArI AltubE  |  ARETXABALETA

Urriarekin batera bukatu zaio 
kontratua Arkupe kudeatu duen 
Amalur enpresa bizkaitarrari. 
Udalak erabaki du Kultura Sailak 
zuzenean kudeatzea, eta ardura-
dun nagusia Inma Miguel Kul-
tura teknikaria izango da. 

Erabaki horren arrazoia 
kudeaketa ereduan dagoela jaki-
narazi du Zigor Quintanillak, 
Kultura zinegotziak: "Arrazoi 
nagusia defendatzen dugun kudea-
keta motan oinarritzen da; hau 
da, kudeaketa zuzena eta publikoa 
egitea". Eta esan du kudeaketa 
publikoak onura ekonomikoa 
dakarrela: "Amalurren bidez 
–azpikontratazioaren bidez– 
400.000 euroko kostua du; kudea-
keta geure gain hartzen dugunean, 
ostera, 250.000 eurokoa; hortaz, 
150.000 euro aurreztuko ditugu". 
Horregatik uste du "gai izan behar 
dela" udaleko eta herriko balia-
bide pertsonal eta materialekin 
kudeaketa horri aurre egiteko.

Eta gaineratu du: "Aldaketa 
nagusiena herriari protagonismo 
handiagoa ematea da: herritarrak 
animatu gura ditugu gure eskain-
tzan parte aktibo izan daitezen 

eta elkarte eta talde ezberdinen 
arteko elkarlana sustatu". 

astelehenetik langile berriak 
Arkupek dituen pertsonal beharrak 
aztertu dituzte azken asteotan, 
"zerbitzuaren kalitatea baztertu 
gabe eta Udalaren egoera ekono-
mikoa kontuan izanik". Hala, 
erabaki dute argazki artxiboko 
lanpostua kendu eta zerbitzua 
"beste modu batera" mantentzea. 
Horren harira adierazi du gaizki 
ulertuak egon direla: "Udalak 
eskertuko luke prentsan iritziak 
eman baino lehen Udal ardura-
dunekin hitz egitea, informazioa 
kontrastatzea eta ondoren iritzia 
ematea". Hala, zerbitzuarekin 

jarraitzeko asmoa dutela jakina-
razi du, eta argazki taldearekin 
batera nola antolatu zerbitzu hori 
zehaztuko dutela. Eta argitu du 
lanpostua kentzearen erabakia 
ez zela izan alkatearena, aho batez 
hartu zutela zinegotzi guztiek.

Liburutegian, Joseba Lopez 
de Armentia funtzionarioarekin 
batera beste bi lagun egongo dira 
egun erdiz; eta harreran hiru 
lagun, bat lan jardun osoarekin 
eta bi egun erdiz. Langile horiek 
hartzeko probak egunotan egin 
dituzte, eta astelehenean dagoe-
neko lanean egongo dira. 

Eskaintzan murrizketarik ez 
Aldaketok ez dutela ekarriko 
murrizketarik eskaintzan esan 
du Quintanillak. Hala, azaroko 
egitaraua gertatu dute azken 
asteotan, eta ekitaldiz beteta aur-
keztu: UDAren historiaren gai-
neko erakusketa; zinema; eta 
emakumeenganako indarkeriaren 
aurkako egunaren bueltan anto-
latutako hitzaldi bi. Egitarau hori 
ez dute banatuko etxerik etxe 
datozen bi hilabeteotan, baina 
webgunean dago ikusgai: www.
arkupe.eu.

Kultura Sailak zuzenean 
kudeatuko du Arkupe
Argazki artxiboko lanpostua kendu arren, eutsi egingo diote zerbitzuari

Datua

Udalak beregain hartzen 
duenean ardura 150.000 
euro aurreztuko ditu.

150
MiLA EURO

HILETA ZERBITZUAK 
24 ORDUKO ZERBITZUA
HILETA ZERBITZUAK
24 ORDUKO ZERBITZUA

Tel.: 943 78 34 47 
943 78 06 71

Sakelakoa: 617 44 24 66
Obispo Otadui 27 

(Bolibar auzoan)
20560 OÑATI

Kliniketara joaten gara (Zerbitzu osoak egiten ditugu)

Leku aldatzeak
Dokumentazioa
Koroak
Eskelak (Irrati, egunkari eta paretetan)

MOYUAMOYUA

LARRAiTZ ZEBERiO

Oñatiarrak ere izan ziren Gipuzkoako Odol Emaileen elkarteak urtero 
Elgetan egiten duen ekitaldian. 135 lagun elkartu ziren bazkarian, eta 
100 saritik gora banatu zituzten; tartean, Odol-Emaile Handia 
izeneko sariak. Eta sari hori jaso zuten oñatiarrak izan ziren Miren 
Palacios, Jose Maria Balantzategi eta Federico Calzada.

Odol emaileen ekitaldian

Lapurrak sartu dira Oinarri elkartean eta Olakua 
eta Errekalde auzoetako hainbat garajetan
Oinarri elkartean astelehenetik martitzenera bitarteko gauan 
sartu ziren lapurrak. Bazkideek jakinarazi dutenez, ate nagusitik 
sartzen saiatu ziren, baina, horrela lortu ez zutenez, komuneko 
leihoko barrak apurtu zituzten sartzeko. Tabako makina txikitu 
zuten eta 500-550 euro inguru eraman bertatik. Bazkideek dirua 
sartzeko postontzitik beste 60 euro ere bai, gutxienez. Olakua 
auzoetako bi garajetan, berriz, janaria lapurtu zuten hil hasieran 
eta Moiua kalekoetan autoak indarrez zabaldu zituzten. 

txOmIN mAdINA  |  OñATi

Bi urte eta erdi pasatxo kostatu 
da Oñatiko Udalak eta Hezkuntza 
Sailak Larraña Insitutuko Kirol 
instalazioen lagapen hitzarmena 
sinatzea. Irailaren 17an gertatu 
zen hori, eta, hitzarmenaren ara-
bera, hamar urterako utziko zaiz-
kio instalazioak Udalari, eta hura 
egingo da mantentze eta erabe-
rritze gastuen kargu. Dena den, 
Mikel Biain alkatea pozik azaldu 
da sinadurarekin, eta esan du 
aurreko Udal Gobernuak martxan 
jarritako prozesu bati jarraipena 
ematen zaiola. Kepa Altube Zua-
zola Larraña institutuko zuzen-
dariak ere balorazio positiboa 
egin du.  

skate parkerik ez 
Hitzarmena gertu zegoela jakinda, 
Udalak uztailean enkargatu zuen  
kirol instalazio horietan egin 
beharreko proiektua. Horretara-
ko, aurretik Aloña Mendi kirol 
elkartekoekin, beteranoen futbol 
txapelketako ordezkariekin eta 
kirol teknikariekin egin zuten 
berba. 

Egoera aztertu ostean, kirol 
instalazioetan futbol zelaia baka-
rrik egingo dute. Aurreikusita 
zegoen skate parkea ez dute 

Larrañan egingo, nahiz eta dagoe-
neko Udala aztertzen ari den hura 
non egin. Fernando Azpiazuk eta 
Isabel Gordoak idatzi dute Larraña-
ko proiektua. 

Tamaina aldetik, futbol zelaia 
aurretik zegoenaren oso antzera-
koa izango da: 72 metro luze izan-
go ditu era 33 metro zabal. Berri-
kuntza handiena da belar artifi-
z i a l a  i z ango  due l a ,  b o s t 
zentimetro garai izango dena. 
Erabilerari dagokionez, berriz, 
eskola orduetatik kanpo edozein 
oñatiarrek erabili ahal izango du 

futbol zelaia, eta udaltzainak ardu-
ratuko dira itxi eta irekitzeaz. 

urtarril amaierarako 
Alkatearen esanetan, eraberritze 
lanak azaroa amaitu aurretik 
hasiko dituzte, eta espero dute 
urtarrilaren 31rako amaitzea. 
Lanak 210.000 eurotan aterako 
dituzte lehiaketara, eta Aldundiak 
emandako laguntza batekin ordain-
duko dira horietatik 50.000. Azkoa-
gaingo mantentze-lanak egiten 
dituen enpresak hartuko du 
Larrañako ardura.

Larrañako kirol zelaiak egun duen egoera.  |   OiHANA ELORTZA

Larrañako futbol zelai berriak 
belar artifiziala izango du
Azaroa bukatu aurretik hasiko dituzte lanak, eta otsail alderako bukatu 

Eskoriatzako Udaleko Gizarte 
Zerbitzuek hainbat ikastaro anto-
latu dituzte azarorako, langa-
beendako. Udazkenerako, kirol 
ikastaro gehiago egongo dira 
aukeran Eskoriatzako Udalak eta 
Mondragon Unibertsitateak anto-
latuta.

Langabeentzako ikastaroak 
Langabeei zuzendutako lau ikas-
taro aurreikusten dituzte azaro-
rako Gizarte Zerbitzuetatik. 
Lehenengoa, eraikuntzako txar-
tel profesionala ateratzeko ikas-
taroa da eta izen-ematea dagoe-
neko itxita dago. Bada, saioak 
azaroaren 5ean eta 6an izango 
dira, 09:00etatik 13:00etara bitar-
tean, kultura etxean.

Bigarren ikastaroa janari
-erabiltzaile txartela ateratzekoa 
da eta izena eman ahal izango 
da azaroaren 12tik 22ra bitartean 
Gizarte Zerbitzuetan edo telefo-
no zenbaki honetara deituta: 943 
71 31 36. Prezioa eskoriatzarren-
dako 5 euro izango da eta kan-
pokoendako, berriz, 10 euro. 
Ikastaroak izango dira azaroaren 

26an eta 27an 14:00etatik 17:00e-
tara kultura etxean.

On line bidez lana bilatzeko 
ikastaroa ere izango da eta egun 
hauetan emango dira saioak: 
azaroaren 7an, 14an, 21ean, 28 

eta abenduaren 5ean. 16:30etatik 
18:30etara bitarteko saioak izan-
go dira eta izen-ematea zabalik 
dago azaroaren 2ra arte. Doan 
izango dira saio horiek. Azkenik, 
Coaching ikastaroa ere egongo 

da. Bertan, nor bere gaitasunez 
jabetu ahal izango da, gero horiek 
indartzeko. Izena eman ahal izan-
go da azaroaren 8ra arte, eta doan 
izango da. Saioa azaroaren 16an 
izango da 10:00etatik 12:00etara.

kirol ikastaroak 
Lau kirol ikastaro berri ere izan-
go dira eta horietan azaroaren 
2ra arte eman ahal izango da 
izena kiroldegian bertan. 

Aerobik saioak azaro eta 
abenduko martitzenetan izango 
dira 19:00etatik 20:00etara; break 
dance saioak azaroko astelehe-
netan egingo dira 19:00etatik 
20:30era; boleibolekoak, berriz, 
azaroko eguenetan izango dira 
19:00etatik 20:00etara eta water
-polokoak, ostera, azaroko eguaz-
tenetan egingo dira 20:30etik 
21:30era bitartean.

Azarorako hainbat motatako 
ikastaro berriak antolatu dituzte
Gizarte Zerbitzuek antolatutako ikastaroak langabeendako dira

Emakume batzuk aerobika egiten.  |   FiTNESSpERFECTiON.HOMESTEAD.COM

Galiziako Rockers Go To Hell taldearen bailarako 
kontzertu bakarra zapatuan Inkernu tabernan
Galiziatik biran datorren Rockers Go To Hell taldeko kideek 
Eskoriatzan emango dute Debagoieneko kontzertu bakarra. 
Inkernu tabernan izango da hori, zapatuan, 23:00etan hasita. 
Kontzertuaz gozatzera joaten direnak Elvisen garaira eroango 
dituzte taldekideek, eta sekulako ikuskizuna eskaintzea da Roc-
kers Go To Hell taldekoen asmoa. Country eta rock-and-roll 
estiloak jorratzen dituzte taldekideek.

Sendabelarren 
ikastaroa

Eskoriatzako Amuska 
elkarteak, bestalde, 
sendabelarrei buruzko 
ikastaroa antolatu du. 
Saioak azaroan 
martitzenero izango dira, 
kultura etxean, 
18:00etatik 22:00etara.

Alberto Altubek 
emango ditu saioak eta 
izena eman beharko da 
azaroaren 2a baino lehen. 
Amuskako bazkideek 20 
euro ordaindu beharko 
dituzte; gainontzekoek, 35. 
Dirua Euskadiko Kutxaren 
kontu korronte honetan 
sartu behar da: 3035 
0044 85 0441021091.

A.t.  |  ESkORiATZA

Gaztelekuko egitaraua bete-be-
teta dator azaroan; beraz, Esko-
riatzako gaztetxoek izango dute 
zertaz gozatu datozen astebu-
ruetan.

Beldurrezko asteburua
Asteburu honetan, Halloween 
eguna aprobetxatuta, egubakoi-
tzean gore tailerra egingo dute. 
Zapatuan, gau beltza ospatuko 
dute; horretarako, Gaztelekua 
apaindu eta istorio beltzak kon-
tatuko dituzte. Domekan, aste-
buru beldurgarriari amaiera 
emateko, beldurrezko pelikula 
bat eskainiko dute.

gainontzeko asteburuak
Azaroko bigarren asteburuan, 
pilota partidua egingo dute 
egubakoitzean, zapatuan bertso 

eskola eta domekan Wii kon-
tsolarekin jokatzeko aukera 
izango dute gaztetxoek.

Azaroko hirugarren astebu-
ruan, berriz, egubakoitzean 
bertso eskola izango dute. Zapa-
tuan egun-pasa irteera egiteko 
asmoa daukate Gaztelekutik. 
Eta domekan, ostera, irrati tai-
lerra egingo dute, gaztetxoak 
mikrofonoen aurrean jarri eta 
irratian kontu kontari ibiltze-
ko.

Azaroko azken asteburuan, 
berriz, larrugintza tailerra egin-
go dute bai egubakoitzean eta 
baita zapatuan ere, eta dome-
karako filmen bat proiektatzea 
pentsatu dute.

Ekintza horiek guztiak herri-
ko gaztetxoei daude bideratuta; 
beraz, horietan parte hartzeko 
dei egin dute.

Gaztelekuak antolatuta, ekitaldi 
ugari azaroko aste bukaeretan

A.t.  |  ESkORiATZA

Hainbat ekitaldi izango dira aza-
roan Eskoriatzan, eta kultura 
gida bete-beteta dator.

Esaterako, Ibarraundi museoan 
bi dokumental proiektatuko dira. 
Lehenengoa azaroaren 16an izan-
go da, egubakoitza, 22:30ean, eta 
Barrura begiratzeko leihoak ize-
neko bost euskal presori buruz-
ko dokumentala eskainiko dute, 
doan. Bigarrena azaroaren 30ean 
izango da, ordu berean, eta Gaz-
ta zati bat dokumentala eskaini-
ko dute.

Azaroko hirugarren zapa-
tuan, bestalde, tailerrak egongo 
dira. 10:00etatik 13:00etara enea-
gramari buruzko hastapen ikas-
taroa eskainiko da. 35 euro 
ordaindu beharko dituzte saio 
hori jaso nahi dutenek. Horrez 
gain, Hitzik gabeko komunikazioa 
izeneko tailerra ere egongo da 
16:00etatik 18:00etara, eta, horra-
ko, 25 euro ordaindu beharko 
dituzte parte-hartzaileek. Bi 
tailerretan parte hartuz gero, 
45 euro ordaindu beharko dira. 
Izena emateko, idatzi joanva-

llespir@gmail.com-era edo deitu 
653 08 20 07ra.

Herrixa dantzan ere bai 
Hilaren 18an, berriz, Herrixa 

dantzan ekimenari berriro eman-
go zaio hasiera unibertsitateko 
kaperan, 18:30etik 20:00etara.

Hilaren 24an, zapatua, ekitaldi 
nagusia egongo da Eskoriatzan: 
Pirritx, Porrotx eta Mari Motos 
pailazoek Sentitu, pentsatu, ekin 
ikuskizuna eskainiko dute, 17:30ean, 
eta sarrerak 6 euro balioko du.

Negu partean hilero egiten 
den moduan, uretako parkea ere 
egongo da gaztetxoenendako hila-
ren 25ean, domeka.

Hilaren 26an, berriz, Arrieta 
ahizpen eskutik Begiek hitz egiten 
dutenean izenburuko hitzaldia 
eskainiko dute Ibarraundi 
museoan, 18:00ean. Marisol Andra-
de eskoriatzarrak antolatutako 
hitzaldi oso interesgarria izango 
da hori.

Emakumeentzako tailerrak 
ere egingo dira hilaren 21ean, 
22an eta 26an kultura etxean, 
18:00etatik 20:00etara, doan, ¿Espe-
jito, espejito, quién es la más gua-
pa del reino? Escuela para que-
rernos más izenburupean.Porrotx, Mari Motots eta Pirritx pailazoak Eskoriatzan egongo dira.  |   GOiENA

Dokumentalak, ikuskizunak, 
tailerrak eta beste, azaroan
Hileko ekitaldi nagusia pirritx eta porrotx pailazoen ikuskizuna izango da

Zapatuan, Debagoieneko 
odol-emaileei errekonozimendua 
egin zitzaien Elgetan; tartean, 
antzuolarrei. Jesus Mari Jauregik 
101 aldiz eman du odola, eta 
penaz dagoela azaldu du, ezin 
izango duelako aurrerantzean 
ondolik eman. Miren Zubillagak, 
aldiz, gazteak animatu gura ditu 
odola ematera, beharra dagoelako.

Antzuolako 
odol-emaileak
saritu dituzte
asteburuan

JOSETXO ARANTZABAL

O H a r r a k

IkastarOak
Biodantza eta txalaparta ikas-
taroak antolatu dira. Izena 
emateko epa zabalik duzue.

argaZkI LEHIakEta
Argazki lehiaketako lanak 
entregatzeko epea azaroaren 
9ra arte dago zabalik. Udale-
txera eraman beharko dira.

gurasOEnDakO saIOak
Droga Menpekotasunaren 
Prebentziorako Planaren 
barruan, gurasoei zuzen- 
dutako  formazio  sa ioa 
eskainiko da. 12 eta 18 urte 
arteko seme-alabak dituzten 
gurasoentzako programa 
da. Lau saio izango dira 
eta izen-ematea zabalik 
dago udaletxean.

m.A.  |  ANTZUOLA

Azken asteotan abian jarri 
du Udalak parte-hartze pro-
zesua. "Prozesu honen helbu-
rua herritarrokin batera 
2013ra begirako lehentasunak 
markatzea izango da", azaldu 
digute parte-hartze prozesuko 
lantaldeko kideek.

"Horretarako, zuen galde-
tegien emaitzak jada jasoak 
ditugu, bai Internetez eta bai-
ta eskuz idatziak ere, eta 
momentu honetan ondorioak 
sailkatzen gabiltza", azaldu  
dute. Lehen fasea azaroaren 
7an, eguaztenean, arratsalde-
ko zazpietan Olaranen egingo 
den herri batzarrarekin amai-
tuko da. Han aurkeztuko 
dituzte galdetegiaren emaitzak, 
eta baita arlokako bileren 
datak zeintzuk izango diren 
ere.

"Arlokako bilera hauek 
prozesuaren oinarria izango 
dira, guztion artean 2013ra
begira lehenetsi nahi ditugun 
proiektuak zehazteko", azaldu 
digute. "Amaitzeko, parte 
hartzen jarraitzera gonbidatu 
nahi zaituztegu, protagonista 
zu zarelako". 

arlokako bilera irekiak 
Bigarren fasean, arlokako 
bilerak egingo dira. Lehen 
arloa: Gazteria, Kirola, Hez-
kuntza eta Ongizatea. Bigarren 
arloa: Hirigintza, Ingurume-
na eta Nekazaritza. Eta hiru-
garren arloa: Kultura eta 
Euskara.

Azaroaren 7an 
parte-hartze 
prozesuko 
herri batzarra

2013ko otsailaren 24rako 
Antzuolako Udalak eta Deba-
goieneko Antxintxika Triatloi 
Taldeak mendi lasterketa anto-
latu dute. Herrian zein bailaran, 
ekintza osasuntsu eta denon-
tzako irekia izango den kirol 
festa herrikoia antolatu nahi 
dute. 

Lasterketaz gain, umeen-
tzako jokoek ere izango dute 
tokia prestatu nahi diren 
ekintzen artean. Horregatik, 
edozein ideia edo antolaketan 
parte hartzeko, gonbita zabal-
du nahi diete herritarrei. 

"Beharrezkoa da guztion 
inplikazio eta bultzada ekin-
tza polit bat aurrera atera 
nahi bada. Aldez aurretik 
eskerrak eman nahi ditugu", 
azaldu dute antolatzaileek.

Hala, bilera irekia azaroa-
ren 5erako, arratsaldeko zaz-
pietan, udaletxean egiteko dei 
egin nahi dute.

Lasterketa 
antolatzeko 
dei egin dute

mAIdEr ArrEgI  |  ANTZUOLA

Erretiratuen elkartean hirugarren 
urtez egin dituzte nagusiendako 
hitzaldiak eta tailerrak asteon. 
"Eusko Jaurlaritzak lagunduta 
antolatu izan dugu programa 
hau. Aukera ematen digute eta 
oso gustura gaude", azaldu digu 
Anastasia Gabilondo erretiratuen 
elkarteko idazkariak. Asko ikas-
ten dela nabarmendu gura izan 
digute, gainera, elkarteko kideek: 
"Adituak etortzen dira ikastaroak 
ematera, medikuak eta teknika-
riak  tartean. Asko ikasten da, 
pertsona egokiak datozelako".

Astelehenean, esaterako, mer-
kataritzaz kanpoko salmenten 
eta mirari-produktuen gainean 
jardun zuten Jon Ariño sendagi-

learekin. Horren ondoren, Begoña 
Olabarriarekin tailer praktikoa 
egin zuten, gai horretan gehiago 
sakontzeko asmoz. 

Martitzenean, aldiz, adinduen 
segurtasunaz jardun zuten Igor 
Marcos segurtasun teknikaria-
rekin. Gero, Begoña Olabarrie-
tarekin tailerra egin zuten. "Tal-
de handian, gure inpresioak eta 
usteak konpartitzen ditugu 
Begoñak gidatutako tailerrean. 
Oso aberasgarria izan da". 

Harrera ezin hobea
Erretiratuen elkartean 30-35 lagun 
inguru batu dira hitzaldi horietan 
parte-hartzeko. "Oso parte-har-
tzaileak dira eta jendearen harre-
ra ezin hobea da", diote. 

Hitzaldi ziklo horiek urtero 
egitea da Antzuolako Erretiratuen 
Elkartearen helburua, batez ere 
urtetik urtera duten harrera iku-
sita. "Aprobetxatu egin behar 
dute herriko nagusiek aukera 
hau; jende ona etortzen da, gai-
nera, guri irakastera", kontatu 
digute elkarteko bazkideek.

Irteera azaroan
Barikuan, eztia nola egiten den 
ikasi eta ikusteko aukera izango 
dute erretiratuek. "Getariako 
eusko label eztia nola ateratzen 
duten ikusiko dugu", esan digu 
Gabilondok.

Irteera horretan parte har-
tzeko, ordea, lehentasuna hitzal-
dietan parte hartu dutenek izan-

go  dute. Hala, 15-20 pertsonako 
taldea antolatuko da azaroaren 
2ko irteerarako eta arratsaldeko 
lauretan irtengo dira Antzuolatik.  
"Nik animatu nahi ditut hitzal-
dietan egondakoak irteeran ere 
parte hartzera", dio.

Hirugarrenez abiatu dute 
nagusiendako programa
Azaroaren 2an, barikuan, Getariara joango dira eztia 
nola egiten den ikustera hango Gizberri lantegian

Karmen Egaña, Anastasia Gabilondo, Anparo Arregi eta Genaro Laskurain elkartean bertan.  |   MAiDER ARREGi

anastasIa gaBILOnDO 
iDAZkARiA
"Talde handian, gure 
inpresioak elkar banatzen 
ditugu eta asko ikasten 
dugu horrelako 
hitzaldiekin. Lagungarria 
da, benetan, guretzako. Eta 
parte-hartzea ere handia 
da: 30 eta 35 lagun artean 
izan gara hitzaldietan".

gEnarO LaskuraIn 
LEHENDAkARiA
"Udaberrian urtebete 
beteko da lehendakaria 
izendatu nindutenetik. 
Esan behar da erretiratu 
gazteak behar ditugula. 
Animatu nahi ditut bazkide 
egitera. Izan ere, badago 
gure beharra duen oso 
jende nagusia elkartean".

anParO arrEgI 
BATZORDEkO kiDEA
"Hiru urte eta erdi 
daramatzat batzordean. 
Podologo lanak ere egiten 
ditut. Oso aberasgarria 
izaten ari da esperientzia. 
Egindako hitzaldi eta 
ekintzekin asko ikasi dut; 
jendea benetan ona da".

karMEn Egaña 
BATZORDEkO kiDEA
"Sukaldean, barran... 
tokatzen den lan guztia 
egiten dugu denon artean. 
Lan boluntario asko egiten 
dugu: txandaka antolatzen 
gara. Ikastaroetan 
ikasitakoa egunerokoan 
praktikan jartzeko balio 
digu, eta aberasgarria da".

Alaiak erretiratuen elkarteak 
autobusa antolatu du Arra-
saterako, Gigantes y cabezudos 
zarzuela ikusteko. Hilaren 
17ko emanaldirako autobusa 
jarriko du bazkide direnen-
dako; 18:45ean irtengo da 
kiroldegitik. Interesatuek 18 
euroko ordainketa egin behar-
ko dute Euskadiko Kutxan 
edo Vital Kutxan, urriaren 
31 baino lehen.

Zarzuela ikusteko 
autobusa antolatu du 
Alaiak elkarteak 

Hiru film eta ipuin kontaketa 
saioa antolatu dituzte. Lehen 
saioa atzo izan zen eta datozen 
filmak honakoak dira: azaroa-
ren 6an Una verdad incomoda 
eta hilaren 8an, Bowling for 
columbine. Kultur etxean izan-
go dira, 18:00etan. Amaitzeko, 
ipuin kontaketa saioa eskai-
niko du Ernesto Agirrek kul-
tur etxean, 22:00etan: ¿Quién 
dijo que todo está perdido?

Zineforuma antolatu 
du Itur-Zuri emakume 
elkarteak

Aramaion ere Domu Santu 
eguna ospatuko dute bihar. 
Urtero moduan, hildakoen 
oroimenez meza berezia egin-
go dute San Martin elizan, 
12:00etan. Bestalde, hilerria 
goiz eta arratsaldez egongo 
da zabalik, lore eskaintza egin  
gura dutenendako. Udaleko 
teknikariak hilerria txukun-
tzen aritu dira egunotan.  

Domu Santu eguna 
dela-eta meza berezia 
bihar 12:00etan

A
rabako lehenengo bertso 
eskolak sortu zirenetik 
30 urte igaro dira, 1982.
urtean Gasteizen eta Aia-

ran bertso eskolak abiatu zire-
netik. 1980ko hamarkadan Abel 
Enbeita zen Araban bertsolari 
bakarra eta Gasteiz eta Araban 
zehar bertsolaritza sustraitzeari 
ekin zion. Geroztik, makina bat 
belaunaldi, proiektu eta herri 
zapaldu ditu bertsoak. 

Gaur egun, 11 herri ezber-
dinetan bertso eskolak daude, 
29 talde dira guztira eta ia 200 
pertsona. Hargatik, pasa den 
zapatuan hori guztia ospatzeko 
aukera izan genuen Gasteizen 
11 orduz. Goizean hasi eta gaue-
raino, bertsoaz eta horrek sor-
tutako laguntasunaz gozatu 

genuen-eta, eguna borobiltzeko 
gala eder bat izan genuelarik. 

Galan, iragana, oraina eta 
etorkizuna –esperantzaz bete-
rikoa– nahastu ziren Arabako 
bertsozaletasuna bizirik dagoe-
la erakutsiz. 

Hamaika mezu aireratu ziren 
bertan: esker ona aurrekariei, 
falta direnei muxu eta besar-
kadak, umorez jositako konta-
kizunak… Nik, ordea, Manex 
Agirreren hau dut akorduan: 
"…mundu guztia aspertu arte 
bertsolaria izango naiz!". Lagun 
dut Manex eta izugarri poztu 
nintzen hori entzutean, baina 
neure ere egin nuen esaldia. 
Sentitzen dut aspertzen ditudan 
horiengatik, baina ezin naiz 
isilik geratu. 

Kantatu, batu, patu, bekatu, 
zirikatu, taularatu, pasatu, 
gozatu...

30 urte, 11 
ordu

xAbI 
IgOA

n i r e  u st e z

"sentitzen dut, 
baina ezin naiz 
isilik geratu"

jOkIN bErEzIArtuA  |  ARAMAiO

Arabako bertsolaritza bizirik, 
indartsu eta osasuntsu dago. Hori 
ondoriozta daiteke Arabako ber-
tso eskolek 30 urte bete dituztela 
ospatzeko zapatuan Gasteizen 
egin zen jaialdian: "Egun luzea 
eta ona izan zen, eta ekitaldi gutxi 
izaten dira luzeak eta onak dire-
nak aldi berean. 11:00etan hasi 
eta gaueko ordu txikietara arte 

giro ederra izan genuen, jendea 
oso gustura ibili zen. Parte-hartze 
altua izan zen eta hori garrantzi-
tsua da. Gainera, jende gaztea 
izan zen nagusi", dio Manex Agi-
rre bertsolari aramaioarrak. 
Denetariko ekintzak egin zituzten 
egun osoan zehar, adin guztien-
dako: "Gure buruei omenaldi 
txiki bat egiteko balio izan zuen. 
Bertso eskolen parte garenok 

gozatzeko eguna izan zen eta egia 
esan, asko gozatu genuen", adie-
razi digu Arabako txapeldunak. 

Egunez Gasteizko alde zaha-
rrean ibili ostean –bazkarian 100 
lagun elkartu ziren– gauean 
Jimmy Jazz aretoan borobildu 
zuten ospakizuna. Bertso eskolen 
sortzaileetako bik eman zioten 
hasiera galari, Abel Enbeitak eta 
Pedro Mari Bizkarguenagak: "Biak 
batera agertoki baten ikustea oso 
zaila da egun, azken urteetan ez 
dute-eta abestu. Guretako hun-
kigarria izan zen eta eurak ere 
oso gustura aritu ziren". 

Ezerezetik, erreferentzia izatera 
Agirre beteranoa da, 14 urte dara-
matza Aramaioko bertso eskolan. 
Garai hartako egoeraz egin digu 
berba: "Hasi ginenean Araban ez 
zegoen ia ezer. Aramaion eta 
Legutio inguruan izan ezik bertso 
eskolarik ez zegoen apenas. Bes-
talde, duela 30 urteko bertso esko-
len sorrera hutsetik hasitako 
fenomeno bat moduan ulertu behar 
da. Ez dago lekukotasunik, hain-
bat belaunaldiren ostean euskara 
galdu zenetik, Araban bertsolari-
rik zegoenik. Testuinguru hori 
kontutan hartuta, 1980ko hamar-
kadan Laudion eta Gasteizen 
bertso eskolak sortu zituztenek 
meritu handia dute", uste du ber-
tsolari aramaioarrak. 

Orain, berriz, eremu euskal-
tzalean  "erreferentzia" dira ber-
tso eskolak eta horren adibide 
da 2013ko txapelketarako 50 ber-
tsolari izango direla. 

gure ordezkaritza zabala
Aramaiok, noski, ez zuen kale 
egin: Agirre bera, Andere Arrio-
labengoa, Xabi Igoa, Idoia Beitia, 
Lierni Altuna, Paula Amilburu 
eta Beñat Burgi izan ziren Gastei-
zen, besteak beste. Hori bai, batzuk 
bazkaltzeko agertu ziren, herrian 
erretiratuen eguna zen-eta. 

Bertso eskolen urteurrena,
Arabako egoera onaren isla  
Aramaioko eskolako hainbat bertsolari izan ziren 
Gasteizen; 30. urteurreneko ospakizuna, borobila

Denetariko ekintzak egin zituzten, beti ere bertsoa oinarri. Bazkarian 100 bat lagun bildu ziren.  |   ARABAkO BERTSOZALE ELkARTEA

Esanak

"bertso eskolen 
parte garenok 
gozatzeko 
eguna izan zen"

ManeX agirre  |  arabako txaPelduna

ARAMAiOkO UDALA

ARAMAiOkO UDALA

Omenaldia urte
gehien dituzten 
aramaioarrei

Erretiratuen jaian omenaldi xumea 
egin zieten urte gehien dituzten 
aramaioarrei. 1918ko martxoaren 
1ean Altzagan jaiotako Maria 
Angeles Beitia eta 1918ko 
uztailaren 4an Eguzkierripan 
jaiotako Balentin Ibabe izan ziren 
omenduak. Argazkietan, Beitia 
udal ordezkariekin ageri da eta 
Ibabe, berriz, haren bilobarekin.

LEIntZ gatZagaLEIntZ gatZaga

Bihar, Domu Santu eguna, 
hasi eta maiatzeko lehen dome-
kara arte, Dorletako santute-
gian beharrean San Milixan 
parrokian esango dituzte 
mezak, ohiko ordutegian 
(12:30). Orain arte legez, Mar-
tin Mendizabal fraide fran-
tziskotarrak gidatuko ditu 
mezok; bihar, hildakoak izan-
go dituzte gogoan.

Mezak San Milixan 
parrokian esango 
dituzte bihar hasita

mIrArI AltubE  |  LEiNTZ GATZAGA

Astelehenean, urriak 29, bete 
zituen Astaisolo baserriko Nar-
ciso Beitiak 102 urte. Eugenio 
Otsoa alkatearen bisita jaso zuen, 
eta oparia eraman zion Udalaren 
eta herritarren izenean. Otsoak 
bertsoa bota zion osasuna eta 
umore ona lagun dituen Gatza-
gako edadetuenari. 

"Oso ondo dabil", diote etxe-
koek, eta gaineratu: "Hartzen 
duen botika bakarra ardoa da; 
horrek hiltzen omen dizkio birus 
guztiak". Osasun onaren sekre-
turik dagoen jakin ez, baina etxe-
koen errezeta hauxe da: "Ardo 
apur bat edan egunero eta ondo 
jan; lan gutxi egin eta estresik 
gabe bizi". 

Esanak esan Narciso Beitia 
lan asko egindakoa da. Zazpi 
anai-arreben artean gazteena zen 
eta goiz hasi behar izan zuen 
lanean. Iratiko basoetan jardun 
zuen sasoi baten, egurra errekan 
garraiatzen eta ondoren Eskoria-
tzako Forjas Vascas lantegian. 
Espainiako gerra hasi zenean lau 
hilabetez egon zen kartzelan eta 
borrokan egitera bidali zuten 
gero. 

Astelehenean etxekoekin –bi 
seme eta alaba– ospatu zuen urte-
betetzea "ondo jan eta edanda".

Narciso Beitiak 102 urte bete ditu 
osasuna eta umore ona lagun dituela

Narciso Beitia, 100 urterekin.  |   GOiENA

Proposamena da Mañariatik abiatu, eta lauzpabost orduko 
txangoa egitea. Taldea 08:00etan abiatuko da Elgetako Herriko 
Plazatik. "Izena emateko bideak orain artekoak dira, baina 
denbora luzerik ez dagoenez, nahi duena ager dadila plazan 
azaroaren 3an, goizeko zortzietan", jakinarazi dute elkartetik. 
Prezioa, garraio gastuak ordaintzeko, bost euro da.

Kantsatzekek mendi irteera antolatu du azaroaren 
3rako: Mugarra eta Leungane igoko dituzte

l.z.  |  ELGETA

Azaroaren 6an beteko dira 
hamar urte Elgetako KZgunea 
zabaldu zutela. Kultura etxeko 
hirugarren solairuan dago, eta 
zentro txikia da, baina baditu 
bere erabiltzaileak. Hilean bitan 
Debako KZgunetik etortzen den 
dinamizatzailearen esanetan, 
hamar bat erabiltzaile ditu 
astean. "Adin askotariko era-
biltzaileak dira, 26 eta 67 urte 
artekoak. Gehienak informazio 
bila eta inprimatzera etortzen 
dira", adierazi du Eliana Modre-
gok. "KZgunearen egoera nahi-
ko ona dela adierazi digu ardu-
radunak. "Hiru ordenagailu 
ditugu, eta, kultura etxean ego-
tera, kokapen ona dugu". Zen-
troa arratsaldero zabaltzen du 

Maria Elena Eztenaga liburu-
zainak. Elgetarrek, gehienbat, 
arratsaldez erabiltzen dute. 
"Jende gehiago etortzen da, 
liburutegia eta kultura etxea 
ere zabalik daudelako", esan 
du Modregok.

Ikastaroak 
Ikastaroak egiteko aukera ere 
ematen dute KZgunean. "Zentro 
txikia izanik, ikastaroak noiz-
behinka antolatzen ditugu, 
baina baditugu erabiltzaile fin-
ko batzuk, eta horiekin bi ordu-
ko seminarioak egiten ditut", 
adierazi du Modregok. "Datorren 
urteari begira bestelako ikas-
taroak antolatzen ari naiz: oina-
rrizko Interneti buruzkoak, eta 
astebetekoak". 

Elgetako KZguneak hamar urte 
daramatza zerbitzua ematen
Astero hamar bat erabiltzaile ditu; adin eta 
interes askotariko herritarrak dira

i X .  p i l Ota  t X a p e l k e ta

Barikuan jokatuko dira partiduak
Aste bukaera luzea izango da honakoa. Hala eta guztiz 
ere, aurreikusita dago pilota txapelketako lau norgehia-
goka jokatzea. Barikurako iragarri dituzte norgehiagoka 
horiek, 20:00etan hasita.

azken emaitzak
asier Morales-Fernando zenitagoia / jabier bolinaga-iñaki izagirre 22-11
sergio bouzas-jon irazabal / ibon untzetabarrenetxea- Mikel beretxinaga 13-22
iraitz bolinaga-koldo erostarbe / iñaki olaortua-oskar sarasua 19-22
iker irazabal-jabier larrañaga / Pello larrea-Mikel elkoro -    
angel ibarluzea-alberto telleria / igor irazabal-enrike elkoro 22-20
odei zenitagoia-andoni elortza / oskar askasibar-haritz gallastegi 22-14
oxel erostarbe-gorka arizmendiarrieta / iban retolaza-diego Cantabrana 07-22

barikukO partiduak, 20:00etan Hasita
iban retolaza-diego Cantabrana / ibon untzetabarrenetxea-Mikel beretxinaga 
iraitz bolinaga-koldo erostarbe / oxel erostarbe-gorka arizmendiarrieta 
Mikel ormaetxea-haritz Makarro / oskar askasibar-haritz gallastegi 
sergio bouzas-jon irazabal / iñaki olaortua-oskar sarasua

lArrAItz zEbErIO  |  ELGETA

Egunotako ospakizunetan Elge-
tako hilerrira joaten diren herri-
tarrek aldatuta aurkituko dute 
San Roke ermita. Maria Teresa 
Telleriaren ekimenez txukuntze 
lan garrantzitsuak egin dira ber-
tan, eta emaitza begi bistakoa 
da. "Etorri eta pena handia har-
tu nuen ermita zein egoeratan 
zegoen ikusita", azaldu du Telle-
riak. "Teilatua belarrez josita 
zegoen, itoginak zeuden ermitan, 
farolak ere ugertuta zeuden, eta 
margolanak hautsez beteta... Oso 
zoriontsua izan naiz Elgetan, eta 
hilerri honetan asko maitatu 
ditudan pertsonak daude: aita, 
ama, izeba-osabak... eta herritar 
asko. Jende on asko! Horregatik, 
txukuntze lanak egiteko baimena 
eskatu nuen".  

Esan eta ekin. Iraileko osoko 
bilkuran eman zuen Udalak lanok 
egiteko baimena, eta Domu San-
tuko ospakizunetarako gertu 
egongo da ermita. Teilatua gar-
bitu eta konpondu, eta kainuak 
berritu egin dituzte. Barnealdean, 
berriz, garbiketa lan sakona egin 
dute. Horrez gain, horma guztiak 
margotu, eta argia ematen duten 
sei farolak berritu dituzte. Heze-
tasunaren aurkako tratamendua 
eman diete, eta beltzez margotu 
dituzte.

Margolanak ere badaude San 
Roke ermitan; bost, zehatz esan-
da. Hezetasunak asko kaltetu 
ditu, tartean Pablo Uranga mar-
golari ezagunaren San Roke koa-
droa. "Hautsa kendu, eta markoak 
berritu ditugu", esan du Telleriak. 
"Orain, itxura hobea dute".

Telleriarendako laguntza han-
dikoa izan da Benedikta Berga-
retxe. Garbiketa lanetan asko 
lagundu dio. "Ermita oso ondo 
gelditu da. Egia esan, bazuen 
txukuntzeko premia!", adierazi 
du Bergaretxek. "Nik dakidala, 
ermita honetan ez da 30 urtean 
inolako lanik egin, eta egoera 
txarrean zegoen".

Meza, arimen Egunean
Txukundu dute ermita; loreak 
ere ipini dituzte Telleriak etxetik 
propio eramandako bi trofeotan. 
"Gizonak bere egunean irabazi-
takoak dira", esan du, harro. 
Arimen Egunean, azaroaren 2an, 
esango dute hurrengo meza San 
Roke ermitan. 10:00etan hasiko 
da ospakizuna.

Txukuntze lanak egin berri 
dituzte San Roke ermitan

Lanak egin ostean San Roke ermitak duen itxura berria.  |  L.Z.

Benedikta Bergaretxe eta Maria Teresa Telleria, San Roke ermitan.  |  L.Z.

Esanak

"Asko maitatu 
ditudan 
pertsonak 
daude hemen" 

M a r i a  t e r e s a  t e l l e r i a

Maria Teresa Telleriaren ekimenez garbiketa eta konponketa lanak egin dira



2012-10-31  |  EGUAZTENA  |  gOIENA20 kirola

Azken urteak Lehen Nazional 
Mailako jaitsiera fasea joka-
tzen ibili da MU. Aurtengo 
hasiera onak, baina, beste 
helburu batzungatik lehiatzea 
posible dela erakusten du. 
Horrekin itsutu barik, Josu 
Larreategiren mutilek orain 
arteko leloaz jarraitu nahi 
dute, "partiduz partidu", eta 
ondo egiten dute, gainera. 
Baina, jokatutako bost parti-
duetatik lau irabaztea, eta 
kategoriako aurreko taldeen 
artean sailkatuta egotea ez 
da kasualitatea. Hala, MUkoek 
Biok Zerbitzuak taldearen 
kontra jokatuko dute zapatuan 
Iturripen (18:00); bosgarren 
garaipenaren bila.

Ligako lehenengo jardunal-
dian lider jarri dira Eneko 
Blancoren mutilak. Easoren 
kontrako garaipen erosoak 
(70-50) baliatu du liga lehe-
nengo postuan hastea, eta, 
marka horri eustea zaila 
izango den arren, gustura 
hartzen den kuriositatea da. 
Hala, oraingo asteburuan 
Natra Oñatik etxetik kanpo-
ra jokatuko du bigarren jar-
dunaldia, Santurtziren kontra 
(Zapatua, 18:45, Santurtzin). 
Talde bizkaitarrak ere ondo 
hasi du liga, etxetik kanpora 
jokatuz eta lehenengoa ira-
baziz, Pas Pielagos taldearen 
kantxan, Kantabrian, 76-78 
irabazita.

Ohorezko erregionalean Mondra-
ren eta Bergararen arteko derbiaz 
batera, Aretxabaletak ere etxean 
jokatuko du. Hala, Albistegiren 
taldeak zubia dela-eta partidua 
aurreratzea erabaki du, eta bihar, 
eguena, jokatuko dute sailkapenean 
atzealdean dagoen Urolaren kon-
tra (16:30, Ibarra futbol zelaia). 
Hala, partidua eguenean jokatuta, 
ondoren jokalariek hiru eguneko 
atsedenaldia izango dute. Aloña 
Mendiko mutilek ez dute zorte 
bera izango, eta asteburuko par-
tidua zapatuan izango dute (16:30) 
Touringen zelaian. Errenteriakoak 
hirugarren daude sailkapenean, 
eta duela bi aste erakutsi zuten 
Mojategin, Mondraren aurrean 
talde polita daukatela.

aretxabaletak eguenean 
jokatuko du; aloñak, 
berriz, zapatuan

igoera fasea jokatzeko 
moduko liga hasiera 
egin du Muk

natra oñati lider dago 
eban, zapatuko 
garaipenaren ostean

Ford Mugarri Arrasatek (7 
puntu) eta Soraluce Bergarak 
(6 puntu) ez dute zubian par-
tidua aurreratuko, eta dome-
kan jokatuko dute ligako 
seigarren jardunaldia. Berga-
rakoek etxean jokatuko dute, 
sailkapenean kontrario zuze-
na den Ereintza Aguaplast 
taldearen kontra (Labegaraie-
ta, 12:15). Mahoneroek beste 
urte batzuetan baino hobeto 
hasi dute liga, eta aurrealde-
ko bost taldeen artean daude. 
Ford Mugarri da txanponaren 
beste aldea; bikain hastera 
ohituta, hasiera normalagoa 
izan dute; hala, El Pilarren 
kontra jokatuko dute Gastei-
zen (10:00).

Azaroaren 13tik hasita ikusen-
tzuteko erakargarriak egongo 
dira Oñatin (19:30, Kultur Are-
toan). Hala, hilaren 13an Ian 
Baquerinek eski eta mendiko 
bizikletako irudi ederrekin 
egindako lana erakutsiko du. 
Azaroaren 14an Iñigo Gabiriak 
Transpirenaika zeharkaldi 
ezaguna izango du berbagai, 
baina parapentez egina. Aza-
roaren 20an Bergarako lagun 
batzuek Kanadako Bugaboos 
inguruan egindako eskalada 
saioak erakutsiko dituzte, eta 
hilaren 21ean Aloña Mendiko 
lagun talde batek Alpetan egin-
dako Chamonix eta Zermatt 
arteko zeharkaldia. Eta tartean, 
sorpresak egongo dira.

Ford Mugarri arrasatek 
eta soraluce bergarak 
domekan jokatuko dute

aloña Mendik gertu du 
mendi hamabostaldia, 
azaro erdialderako

xAbIEr urtzElAI  |  ARRASATE

Arrasate Errugbi Taldea haserre 
agertu da Euskal Errugbi Fede-
razioaren aurrean. Haserre, 
nazional mailako liga txapelketa 
oraindik ez dutenez hasi Euskal 
Ligako aurreneko bi jardunal-
dietan Uribealdeak eta Irunek 
lehen taldeko jokalariekin joka-
tu dutelako, hain zuzen ere, arra-
satearren kontra.

Arrasateko Zuzendaritza 
batzordearen esanetan, "gertae-
ra horiek txapelketa erabat fal-
tsutzen dute; are gehiago, sail-
kapen faseak 6 partidu baino ez 
dituela kontuan hartuta". Fase 
hau amaiturik, sailkapen buru-
ko taldeak mailaz igotzeagatik 
borrokatzen dira denboraldiaren 
bigarren zatian, eta besteek 
amaierako sailkapena ezartzeko 

ligaxka jokatzen dute". Hori ger-
ta zitekeela aurreikusita, zozke-
tatutako egutegiaren berri izan 
bezain pronto Arrasate Errugbi 
Taldeko agintariek egutegia mol-
datzeko proposatu zioten Euskal 
Federazioari. 

Irailaren 20an Federaziora 
bidalitako gutunean sarrailagileak 
arduratuta agertu ziren euren 
jokalarien segurtasuna arriskuan 
zegoelako, "kategoria bateko eta 
besteko jokalarien ezaugarri tek-
niko eta fisikoak oso bestelakoak 
direlako". 

Legezkoa, filialarekin jokatzea 
Ikuspuntu juridikotik legezkoa 
da filial batek lehen taldeko joka-
lariak zelairatzea, muga bakarra 
lehen taldearekin 6 partidu joka-
tu ez izana da. Baina Arrasatekoen 

proposamena izan zen goiko liga 
hasi artean, Euskal Ligako lehen 
jardunaldietan Getxok, Uribeal-
deak eta Irunek elkarren artean 
jokatzea, besteen lana ahalik eta 
gutxien baldintzatzeko.

Federazioak ez zuen kasurik 
egin –nahiz eta proposamena 
denboraz egin– eta hala ere, Arra-
satekoak konturatu ziren egute-
gian beste aldaketa batzuk egin 
zituztela. Aurreikuspenak beteta, 
ligako lehen hiru jardunaldietan 
Arrasatekoek errepaso galantak 
jaso dituzte berdegunean. Ramon 
Barrutia presidenteak salatu du 
Federazioak erabat gutxietsi 
dituela: "Ez dugu Federazioaren 
jokabidea ulertzen, aurkeztu 
genituen argudioak parekotasu-
na eta jokalarien segurtasuna 
bermatzea zirelako".

ramon barrutia: "gutxietsi 
egin gaitu Federazioak"
Hainbat klubek lehen taldeko jokalariekin jokatu izana salatu dute arrasatearrek

Fitxaketaz osatutako taldeen aurrean Arrasatekoek ez dute lehiakor izateko aukera txikienik ere izan.  |   GOiENA

bihar, eguena, hartuko 
du Mondrak bergara 
Mojategin, 16:30ean
Mondrak klubaren egun erdi izendatu du 
'mahoneroen' kontrako biharko derbia

Pavon atezainaren aurrean, duela bi urteko derbian.  |   GOiENA

xAbIEr urtzElAI  |  ARRASATE

"Beti Gazteren kontra 4-1 ira-
bazi ostean Bergarakoak mora-
lez topera egongo dira, gu 
bezala. Ez da kontrario batere 
erraza izango, baina kanpoan 
txukun ibili ostean etxeko lehen 
garaipena nahi dugu, eta horre-
tan saiatuko gara", adierazi 
zion domekan Lutxo Iturrinok 
Goiena telebistari, Azkoagainen 
Aloñari 0-3 irabazi ostean.

Izan ere, Mondrak lau egu-
nen tartean bi derbi jokatuko 
ditu: lehenengotik bizirik ate-
ra ziren zuri-moreak, eta zelan, 
gainera, Azkoagain moduko 
zelai zailean hiru gol eder egin-
da (Dueñas, Aizpurua, Uriba-
rren), ondo jokatuta eta defen-
tsan orain arteko lanik onena 
eginda. Iturrinoren mutilek, 
baina, Mojategin dute gaindi-
tu beharreko azterketa, orain-
dik ez dute-eta etxean irabazi. 
Horretarako derbiaz baliatu 
beharko dute, bihar, etxean 
oso indartsu baina kanpoan 

makalago dabilen Bergararen 
kontra.

kanpoan puntu bakarra 
Bergarak (10) Mondraren (9) 
bilakaera erabat ezberdina izan 
du ligan, etxetik kanpora pun-
tu bakarra lortu dutelako Ber-
garakoek, Aretxabaletaren 
kontrako derbian (0-0). Etxean 
ez da ezustekoa ondo ibiltzea; 
joan den astean, Iñigoren, Eloi-
ren eta Baltzategiren golei esker 
Beti Gazte ez zen kontrario 
izan. Baina mahoneroak desea-
tzen daude kanpoan ere batzen 
hasteko, eta, datuei begitatuta, 
Mojategi plaza aproposa izan 
daiteke. 

klubaren egun erdia 
Derbi erakargarria dela apro-
betxatuta, Mondrako zuzenda-
ritzakoek erabaki dute klubaren 
egun erdi izendatzea partidua. 
Hala, bazkideek 4 euro ordain-
du beharko dituzte eta gazte-
txoek, 3 euro.

ErrugBIa

FutBOLa

EskuBaLOIasaskIBaLOIasaskIBaLOIaFutBOLa MEnDIa

ENEkO AzkArAtE  |  BERGARA

Azkeneko urteotan indarra har-
tu duen Antxintxika lasterketa-
ren beste edizio bat jokatuko da 
oraingo zapatuan Bergaran. Sora-
luzetik Bergararaino 10.000 metro. 
Lasterkariak, gurpil aulkietan 
doazenak zein patin gainekoak. 
Lasterketarekin batera beste 
hainbat ekimen antolatuko dituz-
te: neska-mutikoendako laster-
keta herrigune historikoan 
barrena eta herri kirolak Esait
-ekoen eskutik. 

Parte hartzea, sariak, anto-
laketa eta data kontuan izanda, 
jende asko espero da. "700 lagu-
nendako tokia izango da, moda-
litate guztiak kontuan hartuta", 
diote antolatzaileek, Antxintxi-
ka Debagoiena Triatloi Taldekoek. 
Hortaz, parte hartze handia espe-
ro da, Behobia-Donostiaren ata-
rikoan. Izena emateko aukera 
ere bada oraindik, bihar, eguena, 
iluntzera arte, hain justu ere. 
Kirolprobak.com webgunean egin 
behar da. 20:00etan amaitzen da 
epea. Azken bi urteetan Dabid 
Gartzia izan da azkarrena.

16 urtetik gorakoek har deza-
ke parte, hiru modutan: antxin-
txika, gurpildun aulkian edo 
patinetan. Soraluzetik Bergarako 

San Martin plazaraino, 10 kilo-
metroko ibilbidea. 16:30ean hasi-
ko da lasterketa gurpil aulkietan 
doazenendako; 16:50ean, patine-
takoendako, eta 17:00etan, gaine-
rakoendako. Izen-ematea 13 eta 
17 euro artean kostatzen da.

Lasterketaren aurretik, 
14:45ean, herriko benjamin, ale-
bin eta infantil mailetako neska
-mutikoendako lasterketak 
jokatuko dira San Martin plazan 
hasi eta bukatuta. Txikienek 
400 metroko ibilbidea egingo 
dute; alebinek, 800 metrokoa; 
eta infantilek, 1.200 metrokoa, 
herrigune historikoan barrena. 
150 bat lagun espero dituzte 
karrera horietan.  Eguerdi par-
tean, Esait-en eskutik, herri 
kirol frogak egingo dituzte. 
"Halako egun bat oso aproposa 
da ofizialtasuna aldarrikatzeko", 
adierazi dute Esaitekoek.

Hiru kamiseten zozketa 
Goienak, bestalde, lehiaketa 
antolatu du, Goiena klubeko 
kideendako. Galdera honi eran-
tzun behar izango zaio: Nor 
izan zen iaz lehenengo deba-
goiendarra? Erantzuna bidali 
beharko da SMS bidez: KLUBA 
Erantzuna eta bazkide zenba-
kiarekin 215800 zenbakira. 
WhatsApp bidez ere parte har-
tu ahal izango da 688 69 00 08 
zenbakira erantzuna eta baz-
kide zenbakia bidalita. Parte 
hartzaileen artean hiru kami-
seta zozkatuko dituzte.

Iazko helmugaratzea.  |  GOiENA

soraluze eta bergara artean 
lasterka behobiakoaren atarian
Zapatuan jokatuko da Antxintxika lasterketa, aurten zortzigarrenez

Azkeneko bi 
edizioetan dabid 
gartzia izan da 
irabazlea

E.A.  |  BiLBO

"Orain arte egin ditugun igoe-
rekin ezin da alderatu erron-
karen tamainari dagokionez, 
batez ere zailtasuna eta kon-
promisoa kontuan hartuta". 
Alberto Iñurrategiren berbak 
dira, Nepaldik Bilbora heldu 
berritan eginak, Nuptse 2012 
espedizioaren gaineko balora-
zioa egiterakoan. Aretxabale-
tarrak gaineratu duenez, "oina-
rrizko kanpalekura itzultzera-
koan oso argi geneukan ezin 
zitekeela bigarren saiakerarik 
egin". 

Alberto Iñurrategik, Juan 
Vallejok eta Mikel Zabaltzak 
gidatu dute espedizioa, "arris-
ku handikoa", Zabaltzaren 
esanetan.

Babesleak, "harro" 
Bestalde, espedizioko babesleen 
ordezkariek (BBK, Naturgas eta 
Basque Team) oso positibotzat 
jo dute esperientzia, ikusita 
behin baino ez dela egin saia-
tutako bidea eta inoiz ez alpetar 
erara. "Ikaragarrizko meritua 
dauka ezaugarri hauek dituen 
igoera honetan tontorretik 150 
metro geratzeak, eta guk arra-
kasta bezala ikusten dugu", esan 
du Juanjo Sansebastian men-
dizaleak (BBK), eta Naturgas 
Energiako harreman instituzio-
naletako zuzendari Rafa Karea-
gak, ostera, "pozik eta harro" 
dagoela azaldu du haiek eraku-
tsi duten "umiltasuna, zintzo-
tasuna eta erantzukizuna" 
nabarmendu ditu.

gailurra ez zapaldu arren, nuptse 
2012ren erronka nabarmendu dute

Alberto Iñurrategi eta beste bi taldekideak, atzo, Bilbon.  |  BASqUE TEAM

MEnDIa

Iragarkia jarri nahi baduzu, 
deitu 943 25 05 05 zenbakira.

Debagoieneko 
greMIoAk

AroztegIAk
AzkArAte AroztegIA
Bergara
• Ateak, leihoak, horma-armairuak, tari-
mak, parket flotatzaileak, sukaldeak.
• K-21
Telleria 19 B02-B03
Tel.: 943 76 47 19 / 610 88 40 20
www.goiena.net/blogak/azkarate

erAIkuntzAk
ArrAsAte erAIkuntzAk sl 
Arrasate 
Meatzerreka auzoa
Tel.: 943 77 12 26 / 659 67 17 59
e.arrasate@euskalnet.net

IturgIntzA
egIA IturgIntzA
Arrasate 
Gipuzkoa etorbidea 39, behea
Tel.: 943 77 01 85

oyAnguren IturgIntzA
Eskoriatza 
• Iturgintza eta gasa
• Berogailuak eta petrolio-produktuak
• Klimatizazioa
Aranburuzabala 15
Tel.: 943 71 47 14 / 606 00 73 69
f.oyanguren@ctv.es

urko MAntenIMIento sl
Aretxabaleta
• Instalazioen mantentze-lan guztiak
• Berokuntza eta gasa
• Aire girotua eta haizeztatzea 
Basabe industrialdea B-3
Tel.: 943 77 19 88 
Faxa: 943 79 59 97

leIhoAk
ArgI-plAstIk
Arrasate 
Zigarrola kalea 1, 8 pab
Tel.: 943 77 11 30
http://merkatua.net/argiplastik

Ion leIhoAk
Arrasate 
Debagoiena Industrialdea 11.Pab
Tel.: 943 79 11 35
Faxa: 943 773 120
http://www.ventaion.com

lorezAIntzA
MAkAI koop. elkArteA
Aretxabaleta 
• Barruko zein kanpoko lorezaintza
• Ureztatzeko sistemak
• Loreontzi-euskarriak eta balkonerak
Basabe poligonoa D-2-1
Tel.: 943 79 78 45 / 616 96 57 98
Faxa: 943 79 78 45

MArgoAk

Azken orduko urduritasunak 
azaleratu dira Arimazubiko ohol-
tza gainean. Izan ere, Arizmendi 
Ikastolako guraso eta irakasle 
talde bat Asaba zaharren oihar-
tzuna antzezlana prestatzen dabil, 
Nafarroako konkistaren 500. 
urteurrenaren harira. Azaroaren 
9an, jendaurrean estreinatuko 
dute, Arrasateko Amaia antzokian, 
22:00etan.  

Baina nondik sortu zen ideia? 
"Orain hiru urte, Nabarralde 
elkarteak 500. urteurrena zeto-
rrela eta, kongresuak abiatu 
zituen. Iaz Oñatin egin zuen.  
Hala, Oñatiko ikastolak eta Ariz-
mendik parte hartu zuten anto-
laketan eta ikastolen ekarpena 
egiteko. Eta hortik bururatu 
zitzaigun antzerkia egitea gura-
so eta ikasleen artean", azaldu 
digu Joxerra Zubizarretak, Ariz-
mendiko irakasleak eta ideiaren 
bultzatzaileak.

Txikitxu-Arrostaitz dantza 
taldea, Arrasateko dultzaineroak 
eta Goikobaku-Arizmendi abes-
batza; denekin batu eta ideia 
aurrera atera dute, gure historia, 
Nafarroako konkista ardatz har-
tuta eta herri partaidetzan oina-
rrituta. "Oso ekimen polita dela 
uste dugu eta aurrera doa". 

"Gidoia egiteak lan handia 
ekarri du, batez ere dokumenta-
zioari dagokionez. Gure taldekoa 
da Mañole Ezenarro arte eta his-
toria irakasle ohia da. Oso jantzia 
dago eta hark eman dizkigu oina-
rriak. Baita Dabid Errasti zuzen-
dariek ere", kontatu digu Kar-
mele Uribarri antzerki taldeko 
kideak. Testu batzuk originalak 
dira, beste batzuk asmatuak. Eta 
gidoia hortik abiatuta egin 
dute.

500. urteurrena ospatuz
Bete-betean sartzen gara 2012an 
Nafarroako konkistaren 500.urteu-
rrenean. "Kurtsoan zehar egin 
dugu lana, eta argi geneukan 2012a 
baino lehen antzerkia egin behar 
genuela. Nabarraldek testuak 
pasatu dizkigu eta guk Dabidi 
eman, Mañolerekin gorpuzteko", 
dio Zubizarretak. Antzerki talde-
koek sekulako lana egin dute 
puzzlea osatuta: "Izugarri ondo 
interpretatu dituzte gure histo-

riako zatiak eta modu bikainean 
prestatu eta irudikatu dituzte gure 
historiako protagonistak".

Gure herriko historiako pasar-
te garrantzitsuenak esketx gisa 
aurkeztuko dituzte antzezlanean. 
"Ez da historia bat hasi eta buka-
tu. Gureak diren historiak asko-
tan ukatu egin dizkigute. Asmoa 
izan da benetan konkista horren 
inguruan gertatutakoak eta gure 

historian izandako gertakariak, 
pasarteak esketx moduan azaltzea. 
Mimo handiz eta modu goxoan 
aurkeztutakoak dira", dio Zubi-
zarretak. 

Baina nola lortu dute uztartzea 
dantza taldea, dultzaineroak eta 
Goikobaku-Arizmendi abesbatza?  
"Lana izan da, baina lortu dugu 
denak bat egitea, eta oso ondo 
aurkeztua egongo da. Adibidez, 
dantzarien kasuan, badaude  dan-
tza batzuk gerra adierazten dute-
na; ezpata-dantza, esaterako. 
Elkarlan bikaina izan da".

8 urte lanean
Dagoeneko 8 urte daramatza 
lanean Arizan taldeak, Arizmen-
diko guraso eta irakasleen antzer-
ki taldeak. "Tailer ezberdinetan 
parte hartuz hasi ginen. Hortik 
etorri zen Arizan taldearen sorre-
ra. Tailer horietan inprobisazioak 
egiten genituen eta Ikastolatik 
proposatutako lanak egin izan 
ditugu beti elkarlanean. Ez gara 
profesionalak, baina gogo eta 
ilusio handia jarri dugu", esan 
digu uribarrik. "Dabidek espe-
rientzia handia du eta ziurtasu-
na ematen digu".

Arrasateko dultzaineroak, Txikitxu-Arrostaitz dantza taldea eta Goikobalu-Arizmendi 
abesbatza, bat eginda Arizan taldearekin, azaroaren 9an Amaian, 22:00etan

nafarroako konkista agertokian 
ikusiko dugu arizan taldearen eskutik

Arizan, Arizmendiko guraso eta irakasleen antzerki taldea, Arimazubin astean egin duten entseguan.  |   MAiDER ARREGi

Dabid Errastik zortzi 
urte daramatza Ari-
zan taldea zuzentzen. 
Antzerki  taldeko 
Mañole Ezenarrore-
kin batera egin ditu 
gidoiak.
zelako lana izan da 
gidoia egitea?
Historian begiratu 
dugu, eta garai ezber-
dinak ikusi eta gero, 
gure lanerako esanguratsuenak 
ziren pasarteak erabili ditugu.
Esketx moduan aurkeztuko 
duzue?
Testu ezberdinak dira, baina esze-
na bakoitza uztartuta dago. Erregea 
egon aurreko testuinguruan dago 
kokatuta; gero etorriko da erregea 
nola aukeratzen duten. Gaur egu-
nerainoko garapena da. Testu ira-
kurketa ezberdinak egin ditut. 
Nolabait, historiak ateratzeko. pio 

Baroja, Sarrionandia 
eta Bernardo Estor-
nes Lasa azaltzen 
dira, besteak beste.
talde handia aritu-
ko zarete agerto-
kian, ezta?
Asteon lotutako zer-
bait izan da. Ez da 
ikuskizun handia 
izango. Dantzariak, 
txistulariak eta dul-

tzaina-jotzaileak historiarekin lotu 
ditugu. 
Entretenitzeko eta irakasteko 
lana egin duzue?
Beste era batera ikusteko historia 
da; azaletik eta bihotzetik iritsiko 
dela uste dut, eta ez testuagatik 
edo burutik. Badakit jendeak tes-
tuari jaramon egiteari utziko dio-
la antzezlanean zehar. Narratzai-
le bat dago garai ezberdinei sarre-
ra egingo diona.

MAiDER ARREGi

"Azaletik eta bihotzetik sartuko den 
antzezlana da; eta ez burutik"

DaBID ErrastI | ZUZENDARiA

Esanak

"gidoia egiteak  
dokumentazio 
lan handia 
ekarri digu"

J oX e r r a  Z u b i Z a r r e ta   |   a r i z a n

"Ez gara 
profesionalak; 
ilusio handia 
jarri dugu"

k a r M e l e  u r i b a r r i   |   a r i z a n

OIHANA ElOrtzA  |  OñATi

Martxan da Oñatiko VI. Bertso-
lari Txapelketa. 12 bertsolarik 
hartuko dute parte, guztira, eta 
bi kanporaketa eta finala izango 
ditu txapelketak. 

Oñatiko bertsolariak 
Oñatiko VI. Bertsolari Txapelke-
ta bertako bertso eskolak anto-
latu du. 12 bertsolarik parte har-
tuko dute, eta guztiak dira oña-
tiarrak: Egoitz Aizpuru, Joseba 
Lasagabaster, Gorka Larrea Txa-
pel, Jon Irizar, Joseba Igartua 
Urze, Josu Igartua, Maider Arre-
gi, Urko Egaña, Iñaki Olalde, 
Iñaki Igartua, Beñat Alberdi eta 
Andoni Goitia.  

Epaile lanetan ibiliko direnak 
dira: Lander Diaz de Gereñu, 
Patxi Goikolea, Iñaki Beristain 
eta Gerardo Elortza. Eta gai-jar-

tzaileen artean, berriz, hauek 
daude: Endika Ruiz, Egoitz Atxa-
ga, Julen Aranburu, Imanol Altu-
be, Oneka Anduaga eta Mirari 
Sagarzazu. Azken bi horiek, gai-
nera, aurkezle lanetan ere ibili-
ko dira txapelketak izango dituen 
hiru saioetan.

Bi kanporaketa eta finala 
Txapelketak hiru saio izango 
ditu: bi kanporaketa eta finala. 
Lehenengo kanporaketa azaroa-
ren 24an izango da, Antixenako 
gaztetxean, 18:00etan, eta parte 
hartuko dutenak dira: Aizpuru, 
Josu Igartua, Urze, Egaña, Txapel 
eta Arregi. Bigarren kanporake-
ta, berriz, abenduaren 1ean izan-
go da, Arrano elkartean, 18:00etan, 
eta han parte hartuko dutenak 
dira: Lasagabaster, Iñaki Igartua, 
Olalde, Irizar, Alberdi eta Goitia. 

Bi kanporaketa horietan puntu 
gehien lortzen dutenek finala 
jokatuko dute. Finalera saio bakoi-
tzetik lehen sailkatua pasako da 
eta ondoren puntu gehien batzen 
duten lau bertsolariak. Finaleko 
saioa abenduaren 15ean izango 
da Gaztelekuan, eta saio hori ere 
18:00etan hasiko da.

Berritasunak 
Bestalde, berritasun bat baino 
gehiago izango ditu aurtengo 
txapelketak: batetik, finaleko 
eguna festa bihurtu gura dute 
antolatzaileek, eta, horretarako, 
goizean goiz hasiko da giroa. 
Eguerdian triki-poteoa egongo 
da finaletik kanpo gelditu diren 

bertsolariekin, eta bazkaria ere 
antolatu dute. Bazkarirako txar-
telak herriko hainbat lekutan 
jarriko dituzte salgai.

Bestetik, aurtengo txapelketak 
sintonia berria izango du. Ezozi 
Sobak eta Agurtzanek sortu dute 
sintonia hori eta txapelketako 
saioetan entzun ahal izango da.

12 bertsolari lehian oñatiko 
bertsolari txapelketan
Azaroaren 24an eta abenduaren 1ean dira 
kanporaketak, eta finala abenduaren 15ean

Oñatiko bertsolari txapelketa antolatzen ibili den lagun taldea.  |   OñATikO BERTSO ESkOLA

O.E.  |  ARRASATE

Julen Rivas marrazkigile 
arrasatearrak ilustratutako 
Azken garaipena komikiak 
Euskadi literatura saria ira-
bazi du. Iban Zaldua idazleak 
egin du komiki horren gidoia, 
eta testu horregatik jaso du 
saria gasteiztarrak, euska-
razko haur eta gazte litera-
turaren kategorian. Berez, 
ilustraziorako eta gidoirako 
aurkeztu zuten lana egileek, 
eta gidoiagatik saritu dute. 
Azken garaipena 12-13 urte-
tik gorako gazteei zuzenduta 
dago, fikziozko eta genero 
beltza nahasten ditu eta 
2056an kokatzen da, naziek 
eta japoniarrek menderatu-
tako munduan.

Aste honetan eman dituz-
te aditzera 2012ko Euskadi 
literatura sarien irabazleen 
izenak, eta sari banaketa aza-
roaren 13an egingo dute. 

rivasen 'azken 
garaipena'-k 
euskadi saria 
irabazi du

Julen Rivas.  |   GOiENA

OIHANA ElOrtzA  |  ARRASATE

2000. urtean joan zen Arrasatetik 
eta Hego Korean bizi da egun 
Unai Urretxo tronboi jotzailea. 
Handik erantzun ditu GOIENA-
ren galderak.
zer egiten duzu Hego korean?
2004ko irailean etorri nintzen. 
Aurretik, San Paolon bizi izan 
nintzen, Brasilen. Daejeon Philhar-
monic orkestrara etorri nintzen 
lanera, tronboi bakarlari moduan 
garai hartan. Hego Koreak musi-
ka klasikoaren eta orkestraren 
aldeko apustua egiten du. Garai 
hartan maila handiko atzerriko 
musikariak hasi ziren ekartzen 
eta haietako bat izan nintzen ni. 
Orkestran lau urte eta erdi lan 
egin ondoren, Suwon-eko Uni-
bertsitateko irakasle izateko 
proposatu zidaten, 2009an, eta 
han jarraitzen dut. Horrez gain, 
Hwaseong Festival orkestran hasi 
nintzen zuzendari artistiko 
moduan, eta urte honetan ere 
beste talde batzuk zuzentzeko 
aukerak izan ditut.
Arrasate musikalen ikasi zenuen 
tronboia jotzen?
Bai. Lau pertsona ditut bereiziki 
eskertzeko: Juanito Artzamendi, 
Jose Ramon Vitoria, Mertxe Men-
dizabal eta Alberto Urretxo. Jua-
nito Arrasate Musikaleko arima 

da eta lehen ezagutu nuen maisua. 
Beti gogoratuko dut harekin eta 
amarekin haren bulegoan izan 
nuen lehen elkarrizketa, nire 
entonazioa eta erritmoa neurtze-
ko. Jose Ramon Vitoria pertsona 
berezietakoa da niretzat. Asko 
ikasi nuen harekin, ez bakarrik 
musikari buruz, baita heziketari 
buruz ere. Nola ikasi eta nola 
irakatsi. Mertxe, berriz, nire sol-
feoko irakaslea izan zen. Eta 
noski, Alberto niretako jarrai-
tzeko eredua izan da, nire anaia 
izateaz gainera.
zergatik tronboia?
Garai hartan Arrasaten ez zeuden 
tronboilari asko eta orkestrak 
tronboilariak behar zituen. Gero, 
Haritz Solupe ezagutu nuen, eta 
errazagoa izan zen lagunen artean 
jotzea. Denborarekin konturatzen 
zara instrumentuak dituen kali-
tateekin. Hala ere, instrumentu 
bat aukeratzean uste dut instru-
mentu horren inguruan dagoen 

zaletasuna dela faktorerik han-
diena. Gu zaleak ginen eta garai 
hartan ia 20 tronboi ikasle izan 
zuen Arrasate Musikalek.

Bestalde, instrumentu asko 
jo gurako nituzke. Biolina, txeloa, 
klarinetea, tronpa edota perkusioa, 
esaterako. Egun, pianoa ere ikas-
ten dut; oso txarra naiz, baina 
egunero aritzen naiz, ordu pare 
batez. Hala ere, uste dut garran-
tzitsuena musika egitea dela 
edozein instrumenturekin, edo 

baita abestuz ere. Modu asko 
daude musikaz gozatzeko.
jo bakarrik ez, kontzertuak ere 
zuzentzen dituzu, ezta?
Bai, horrela da. Ez da erraza bi 
bide aurrera eramatea. Zuzen-
tzeko, partiturak ikasteko den-
bora luzea behar da. Zuzendari-
tzan AEBetan murgildu nintzen, 
baina Koreako musikariak hasi 
ziren lan horretan motibatzen. 
ze proiektu dituzu agendan urtea 
bukatu aurretik egiteko?
Proiektu handiena Hwaseong 
Festival orkestrarekin izango da. 
Abenduaren 30ean kontzertua 
zuzenduko dut. Euskal Herrira 
joateko gogoa badut, urte asko 
dira-eta uzi nuela, baina ez dut 
aukerarik izan eta tristura apur 
bat ematen dit horrek. Ea egunen 
batean etxean jotzen dudan!  

"Arrasateko 
orkestran tronboi 
jotzaile falta zegoen 
hasi nintzenean"

"Ez dut aukerarik 
izan Euskal Herrian 
jotzeko, eta horrek 
tristatu egiten nau"

Unai Urretxo, tronboia eskuetan duela.  |   UNAi URRETXO

unai urretxo | tronboi jotzailea

"Hego koreak musika 
klasikoaren aldeko 
apustua egiten du" 
Arrasate Musikalen ikasi zuen tronboia jotzen, 
eta, jotzailea ez ez¡k, orkestra zuzendaria ere bada

AmAIA gArAtE  |  BERGARA

Bergarako Aroztegi aretoan 
egongo dira ikusgai Josu Oki-
na margolariaren lanak. 
Hamaika urteren ostean berri-
ro Bergarara etorri den pin-
tura erakusketa hori azaroa-
ren 2tik 25era egongo da 
irekita. 

Erakusketa Afizio eta bizio  
izenpean ireki du Okinak. 
Haren asmo nagusia izan da 
era askotako lanak, ezberdi-
nak, jartzea. Hori dela eta, 
lan grafikoak aurkeztea era-
baki du, nahiz eta gehienak 
hamaika urte baino zaharra-
goak izan.

Bestalde, esker ona bida-
li dio Migel Okina bere osa-
bari, irakatsitakoarengatik.

Josu okina 
margolariaren lanak  
aroztegi aretoan

Josu Okina margolaria.  |   GOiENA

AmAIA gArAtE  |  ARRASATE

Fermin Muguruzak zuzendutako 
Zuloak film dokumentalerako 
sortutako taldea azaroan iritsiko 
da Arrasatera eta Oñatira. 

Filmaren izen bereko talde 
hori fikziorako sortu zen arren, 
datozen aste eta hilabeteetarako 
kontzertu mordoa hitzartu dituz-
te. Hiru lagunek osatzen dute 
zuzeneko banda: Tania de Sousa 
abeslariak, Ainhoa Untzueta gita-
rristak eta Uxua de la Fuente 
Ursula Strong bateria jotzai-
leak.

Irailaren 14an kaleratu zuen 
taldeak aurreneko diskoa, Bil-
boko Kafe Antzokian. Haien 
kantuetan, besteak beste, sexua-
ren, askatzeko gogoaren eta 
abortuaren inguruan hitz egiten 
dute.

Film dokumentalerako sor-
tutako taldeak mugaeguna izan-
go duela azaldu du Fermin Mugu-
ruzak: "Taldeak urtebete iraungo 
du, asko jota". Izan ere, taldeko 
abeslaria eta gitarrista beste 
proiektu batzuetan dabiltza. Las 
Putas del Mistol taldean De Sou-
sa eta Itzalen, Untzueta.

Beste kontzertu batzuk 
Donostia, Gasteiz, Iruñea, Bilbo, 
Madril eta Bartzelonako zineme-
tan bi astez egon eta gero, Fermin 
Muguruzaren Zuloak filma zine-
ma jaialdietako ibilbidea hastera 
doa, eta, aldi berean, Zuloak tal-
deak kontzertuak eskaintzen 
jarraituko du. Ourense, Berlin 
eta Mexikoko zinema jaialdietan 
emango ditu kontzertuetako 

batzuk, eta baita Euskal Herriko 
bestelako agertokietan ere: aza-
roaren 9an Oñatiko Gaztelekuan 
eta 22an Arrasateko Gaztetxean; 
10ean Barakaldoko BECen; eta 
24an Ondarroako Kafe Antzo-
kian.

Film dokumentala 
Euskal Herriko eszena musika-
leko emakumeez hitz egin nahi 
zuen Muguruzak, eta horixe egin 
du Zuloak filmean, errealitatea 
eta fikzioa nahasten dituen "sor-
kuntzazko dokumentala"-ren 
formula erabilita. Fermin Mugu-
ruzak zuzendu du eta Eider 
Rodriguezek egin ditu gidoigile 
lanak. Donostiako Zinemaldian 
estreinatu zuten filma, irailaren 
22an, eta urriaren 5ean zinema 
aretoetan.

Filma Debagoienera iritsiko 
den edo noiz iritsiko den jakite-
ko dago oraindik, baina filmera-
ko sortutako rock taldearen 
musikaz gozatzeko aukera izan-
go dela segurua da; gogora ezazue, 
Oñatiko Gaztelekuan azaroaren 
9an eta Arrasateko Gaztetxean 
azaroaren 22an.

azaroan, Zuloak taldeak kontzertuak 
emango ditu oñatin eta arrasaten 
Azaroaren 9an Oñatiko Gaztelekuan izango dira eta 22an Arrasateko Gaztetxean

Zuloak taldea.  |   MUSikAZUZENEAN.COM

Esanak

"taldeak 
urtebete 
iraungo du, 
asko jota" 

F e r M i n  M u g u r u Z a   |   a b e s l a r i a

Debagoiena Ezagutzen

IraBaZLEak

Abantailaz betetako kluba!
2012

Tel.: 943 25 05 05 | e-posta: kluba@goiena.com | goienakluba.com 
Urteko kuota: 50 €.

Lierni Olmedo Palacios
(Oñati)

txaro Velez de Mendizabal Llodio
(Arrasate)

Jon Pildain Igartua
(Oñati)

Miren gurutze arana Oregi
(Bergara)

Jakionek emandako 
Produktu sorta *
* Jakioneko produktuz osatutako otarrea.

LAiDA BERiSTAiN

Peru, goienako 
erredakzioan lanean.

lAIdA bErIstAIN  |  ARRASATE

Peru Arregi (Donostia, 1992) Ikus- 
entzunezko Komunikazioa gra-
duko hirugarren maila ikasten 
ari da Aretxabaletako Mondragon 
Unibertsitateko fakultatean. 
Horretaz gain, aurten Goiena 
Komunikazio Taldean ari da 
praktikak egiten.
zerk bultzatu zintuen ikasketa horiek 
egitera? zergatik  mu?
Zinemazalea izan naiz betidanik 
eta pelikula baten sorreran par-
te hartzearen ideiak asko erakar-
tzen nau. Fikzioa dut gustukoen, 
nork bere burua soilik erabiliaz 
istorio bat sortzeko aukera ema-
ten baitigu; ideia soil bat izatetik 
mundu bat osatzera igarotzen da, 
horregatik iruditzen zait horren 
interesgarria. Irratiko eta Inter-
neteko euskarri asko gustuko 

ditut, eta orain arte ikasitakoa-
rekin nahiko gustura nago. 
gustura zaude Aretxabaletako 
campus berriarekin?
Bai eta ez. Alde batetik, argi dago 
teknologikoki beste gauza bat 
dela; proiektore berriak, edizio 
gelak... noski, ez da oso handia 
eta liburutegia eta mailegu zer-
bitzua eskas samarrak dira, bai-
na dena oso txukuna da, hori bai. 
Hala ere, egokia izango litzateke 
terrazaren bat edo eserlekuren 
bat kanpoan jartzea, parkingaren 
ondoko harri erraldoi horiekin 
dirua gastatu beharrean.
Praktikak egiteko leku ezberdinen 
artean, zergatik aukeratu zenuen 
goiena?
Komunikabide euskalduna dela-
ko batez ere, eta lehenagotik 
aipatu zidaten zer edo zer Goie-

nari buruz; gainera, familiako 
lotura bat badaukat bertan lanean. 
Bestalde, Arrasaten pisua har-
tzeko asmoa neukan, eta egoitza 
bertan dagoenez, joan-etorriak 
laburrak egiten zaizkit eta ikas-
teko denbora luzeagoa daukat.
zein arlotan aritzea duzu gogokoen 
lanean?
Batez ere, kamera atzeko lanak. 
Kamera kontrolatzeaz gain, 
bideoak editatu, soinu teknikari 
moduan ibili, irratsaioren batean 
parte hartu... Hori praktikei dago-
kienez. Bestalde, telebista edo 
zinemarako eduki bat sortu eta 
zuzendu nahiko nuke (zuzendari, 
gidoigile...).
debagoiena irudikatzen zenuen 
bezalakoa al da?
Egia esan, nik hasiera batean 
uste nuena baino bizitza handia-

goa du bailarak. Arrasaten, batik 
bat, ikasle asko dabiltza, eta giro 
ona sortzen dute, ostegun arra-
tsalde eta gauetan batez ere. 
Gainera, jaialdi asko antolatzen 
dira, Maritxu Kajoi Arrasaten 
eta Txomin Txapel Eskoriatzan, 
eta sortzen den giroa oso gertu-
koa eta atsegina izaten da. Baina 
eremu urbanoa baino nahiago 
dut naturala. Debagoienak oso 
inguru politak dauzka, eta ez 
dago batere gaizki noizean behin 
txangoren bat egiteko.
zinemaz gain, beste zaletasunik 
baduzu?
Musika oso gustuko dut. Egune-
ro entzuten dut musika eta egu-
nero jotzen dut gitarra pixka bat. 
Egia esatearren, ume mokoa 
nintzenetik nahi izan dut rock 
talde batean jo. Honetaz gain, 
marraztea gustatzen zait, eta 
betidanik moldatu izan naiz 
horretan. Askotan esan didate 
oso ondo marrazten dudala, eta 

etekina atera nahiko nioke. Zei-
nek daki, agian egunen batean 
nire afizioak batu eta Pixar edo 
DreamWorks-en ariko naiz lanean 
[Barre].
Etorkizunean nola ikusten duzu 
zure burua?
Zaila da esaten. Gradua atera-
tzean, seguruena, zerbaitetan 
espezializatuko naiz. Badut kon-
tuan Donostiako animazio aka-
demia bat, edo baliteke zuzenda-
ri moduan masterren bat atera-
tzea, baina dirua eskatzen du. 
Gaur egungo egoera kontuan 
hartuta, ez da erraza izango, 
baina esperantzarik ez dut gal-
duko. 
Orain gustura sentitzen al zara 
aukeratutako bidearekin?
Bai, oso. Klaseko gaiak, oroko-
rrean, oso gustura lantzen ditut. 
Gustuko dudan zerbait ikasten 
ari naiz, lagun onak egin ditut...
Hemen egoteagatik zorte handia 
daukadala uste dut.

Zure herriko txoko maiteena: alde 
zaharra. 
Pelikula bat: Taxi Driver. 
liburu bat: El nombre del viento. 
Musika talde bat: Pearl jam. 
bidaia gustukoena: san Frantziskora. 

bizi izateko herri bat: donostia. 
gogoko jarduera bat: gitarra jotzea. 
etorkizuneko erronka bat: zinemaren 
alorrean lan bat lortzea.
beldurra, zeri? heriotzari.
gogoko janari bat: kroketak.

PErtsOnaLa

"eremu urbanoak baino 
nahiago ditut naturalak; 
Debagoienak oso inguru 
politak dauzka" 

Peru arregi | ikaslea

1. etXebiZitZak

101. salDu
aramaion etxea salgai. 105 
metro koadrokoa: hori logela, 
egongela, sukaldea eta bi komun. 
sukaldea eta komunak guztiz 
ekipatuta ditu. 18 metroko 
garaje itxia atari ondoan. erabil-
garriak diren 15 metroko ganba-
ra. 669 70 39 77 edo 652 72 
83 60 (Mariasun) 

 
103. errentan eMan

arrasate. zerrajeran pertsona 
bakar edo bikote batentzako 
apartamentu atsegina errentan. 
Patio pribatua eta terraza dauka. 
650 92 26 86 

eskoriatza. etxebizitza ematen 
da errentan, erdialdean.bi loge-
la.  eguzkitsua. oso egoera 
onean.  615 73 59 10 

oñati. etxebizitza ematen da 
errentan kurtzebide kalean. hiru 
logelakoa. 615 73 29 83 

 
104. errentan Hartu

bergara. Familia batentzat 
etxebizitza behar dugu errentan, 
prezio ekonomikoan. Marijose. 
696 70 55 09 

bergara. Pisua hartuko nuke 
errentan, pertsona euskalduna. 
635 74 61 45 

 
105. etXeak osatu

arrasate.  logela bila nabil 
astean zehar erabiltzeko. gizo-
nezko langilea naiz. 250 euro 
inguru ordainduko nituzke hilabe-
tean. Posible bada zigarrola edo 
erdigunean. 622 00 13 19 

arrasate. logela ematen da 
errentan erdigunean. interesa-
tuok 657 55 81 15 

arrasate. Pertsona bat behar 
da etxea osatzeko. etxe berria. 
erdigunean. azaroaren 1etik 
aurrera sartzeko aukera izango 
luke. Presazkoa da. interesatuok 
630 94 68 37 (eli) 

bergara. lagun bat behar da 
etxea osatzeko bolun. Prezioa: 
250 euro, dena barne. interesa-
tuok 670 85 86 68 

bergara. logela ematen da 
errentan. interesatuok 699 09 
46 26 

elgoibar. logela daukat erren-
tan emateko. interesatuok 699 
60 91 90 

 

2. garaJeak

203. errentan eMan
arrasate. 15,5 metro koadroko 
garaje itxia saldu edo errentan 
ematen da erdigunean. kontze-
zino-iturbide egoitza artean. 
deitu 628 14 92 74 edo 943 77 
08 02 telefono zenbakietara. 

bergara. ibargarai kalean garaje 
itxia ematen da errentan. Manio-
bra egin barik sartzeko modukoa. 
interesatuok 679 74 00 61 

 

3. lokalak

303. errentan eMan
arrasate. lonja ematen da 
errentan, san andres auzoan, 
elektronika parean. interesatuok 
94 467 60 20 

 304. errentan Hartu
arrasaten. lagun koadrila 
batendako 50 metro koadro 
baino gutxiagoko lokal bat nahi-
ko genuke errentan. 689373143 
(ander) 

Pabiloia. Pabiloia behar dugu 
errentan debagoienean. 605 
76 98 97 

 4. lana

402. eskaerak
arrasate edo bergara. nes-
ka gertu lanerako. nagusiak edo 
umeak zaitzen eta garbitasun 
lanetan. erreferentziaduna. 636 
47 64 92 

bergara. esperientziadun 
e m a k u m ea  l a n e ra ko  p res t . 
617126144.

bergara, arrasate edo are-
txabaleta. neska lan bila 
etxeko lanak egiten edo nagusiak 
zaintzen. tabernatan sukaldari. 
oso langilea. interesatuok 697 
20 00 86 

bergara, arrasate eta are-
txabaleta. neska boliviarra 
gertu nagusi eta umeak zaintze-
ko eta garbiketak egiteko. egu-
nez, gauez zein asteburuetan. 
Paperak eguneratuta dauzkat 
eta esperientziaduna naiz. 618 
14 71 34 

bergara. Mutil arduratsua 
gertu nagusiak zainteko. geria-
tria ikasketak ditut. interesatuok 
651 09 04 97 

bergara. neska arduratsua 
gertu ume edo nagusiak zain-
tzeko. esperientziaduna. 632 
82 87 69 

Debagoiena. neska euskaldu-
na haurrekin esperientzia handia 
duena, prest haurrak zaintzeko, 
eskolara eramateko edota etxe-
rako lanak egiten laguntzeko. 
Pedagogian lizentziatua eta 
haur hezkuntza ikasten. 669 
884 955 

Debagoiena. arrasateko ema-
kumea gertu umeak eta nagusiak 
zaintzeko eta etxeko lanak egi-
teko ere bai. 943 25 05 72 edo 
658 70 56 94 

Debagoiena. astebukaeran 
lana egingo nuke, etxeak edo 
tabernak garbitzen. interesatuok 
699 09 46 26 

Debagoiena. bertako neska 
nagusiak edo umeak zaintzeko 
gertu. egunez zein gauez. dis-
pobilitate osoa. esperientzia. 
618 00 08 28 

Debagoiena. emakume lane-
rako gertu. 943 79 96 25 edo 
647 10 58 72 

D e ba g o i e n a .  e m a k u m ea 
gertu garbiketak egin edo etxean 
bertan bizi izaten lan egiteko. 
hamar urteko esperientziaduna. 
646 78 81 40 

Debagoiena. emakumea gertu 
orduka edo astebukaeretan per-
tsona nagusiak zaintzeko, baita 
ospitaletan ere. tabernak ere 
garbituko nituzke. disponibilitate 
osoa. 699 60 91 90 

D e ba g o i e n a .  e m a k u m ea 
gertu, arduratsua eta esperien-
tziaduna, umeak zaintzen, gar-
biketak orduka egiteko edo 
nagusiak zaindu edota paseoan 
laguntzeko. 943 71 53 74 edo 
695 73 87 95 

Debagoiena. garbiketak egin-
go nituzke. baita zerbitzari lanak 
ere.  662 08 22 03 

Debagoiena. ikasketak eta 
esperientzia dituen emakumea 
nagusiak eta gaixoak zaindu edo 
garbiketa lanak egiteko prest. 
672 67 76 26 

Debagoiena. Mutila gertu 
arratsalde eta asteburuetan 
sukaldean lan egiteko. Pintxo, 
menu eta abarretan eskarmen-
tu handikoa. 666 83 21 95 

D e ba g o i e n a .  e m a k u m ea 
lanerako gertu. 943 76 52 39  

Debagoiena. Mutila gertu 
lanerako. eskarmentua daukat 
hegazti granjatan, biltegian, 
eraikuntza zein margoketa 
lanetan. ordutegi malgua eta 
edozein herritan lan egiteko 
prest nengoke. 631 10 57 91 . 

Debagoiena. Mutila gertu 
nagusi zein umeak zaintzeko, 
garbiketak eta abar. baita base-
rrietan ere.  622 77 60 65 

Debagoiena. Mutila gertu 
harakin laguntzaile lanetarako. 
esperientzia daukat hezurrak 
kentzen eta aurrekozinatutan. 
edozein lanetara moldatzen naiz. 
610 91 33 40 

Debagoiena. Mutila gertu 
harategian edo sukaldean lagun-
tzaile lanetan aritzeko, baita 
tabernetan, garbitasun lanetan 
edo nagusiak zaintzen ere. 
esperientzia. 647 15 18 23 

Debagoiena. Mutila gertu lan 
egiteko: garbiketak, nagusiak 
zaindu eta abar. etxean bizi 
izaten eta orduka ere bai. 633 
28 81 24 

Debagoiena. Mutila lan bila: 
peoi, gidari, zaindari eta abar. 
651 55 36 29 

Debagoiena. neska arduratsua 
garbiketa lanak egin (etxe, atari 
eta abarrak) eta pertsona nagusiak 
zaintzeko gertu. 616 62 85 91 .

Debagoiena. neska gertu ume 
eta nagusiak zaintzeko edo gar-
bitasun lanetan jarduteko. 691 
03 25 02 edo 943 54 09 41.

Debagoiena. neska arduratsua 
lan bila nagusiak eta umeak 
zaintzen zein garbiketak egiten. 
nahiago etxean bertan bizi izaten 
baina bestela ere bai. erreferen-
tzia onak eta esperientzia. 633 
34 76 22 

Debagoiena. esperientizadun 
neska edozein motatako lanak 
egiteko prest. 639 08 86 33

Debagoiena. neska gertu 
lanerako: nagusiak zaintzen, 
etxeko lanak egin, garbiketak, 
sukalde zein tabernatan. 610 
99 70 46 .

Debagoiena. neska arduratsua 
lan bila: nagusi edo umeak zain-
tzen eta garbiketak egiten. gauez 
zein orduka. zaintza ikasketak 
egindakoa. berehala hasteko 
moduan. 685 13 48 63 

Debagoiena. neska gertu lan 
egiteko: umeak edo nagusiak 
zaintzen zein garbiketak egiten. 
dendari ere bai. etxean bertan 
bizitzen, egunez zein orduka. 636 
41 98 14. erreferentziak ditut.

Debagoiena. neska gertu 
nagusi eta gaixoak zaintzeko. 
klinika laguntzaile tituluarekin, 
egoitza eta abarretan esperien-
tziaduna. ospitale zein etxean 
gauak egiteko ere gertu. 943 25 
02 96 edo 662 58 96 11 

Debagoiena. neska gertu 
umeak edo nagusiak zaintzeko, 
orduka. baita garbitasun lane-
tarako ere. 672 70 71 25 

Debagoiena. neska gertu 
nagusi, gaixo edo umeak zain-
tzeko. baita garbitasun laneta-
rako ere. egunez. urte askotako 
esperientziaduna. Yesenia. 634 
12 56 87 

Debagoiena. neska gertu 
nagusiak zaindu, garbitasun 
lanek egin edo bestelako lane-
tarako. etxean bizi izaten zein 
egunez. 722 14 42 86 

Debagoiena. sukalde lagun-
tzaile gisa lan egingo nuke. sei 
urteko esperientzia. elikagai 
erabiltzaile titulua daukat. 
Miguel. 634 41 90 51 

Debagoiena. urte askotako 
esperientzia duen emakumea, 
arduratsua, lanerako gertu. 
umeak zaindu, etxeko edo taber-
nako lanak eta etxe, jatetxe zein 
bestelako garbiketak egingo 
nituzke. 943 79 96 25 edo 647 
10 58 72 

lan bila. ostalaritzan eta 
umeak zaintzen esperientzia 
duen neska gaztea lan bila. 615 
72 72 86 

oñati. neska euskalduna gertu 
tabernako eta etxeko lanak 
egiteko. baita umeak zaintzeko 
ere. 685 73 06 80 

 

5. irakaskuntZa

501. Jaso
euskara eskolak. kazetari-
tzako ikasle bat naiz eta karrera-
ko 1go mailako euskara arloa 
prestatzeko laguntza behar dut.  
iosune. 665 71 10 03 

italiera oñatin. italierako 
eskolak jasoko genituzke onatin. 
685 73 06 80 

 
502. eMan

aretxabaleta. ingeles eskolak 
ematen ditut, talde txikitan edo 
bakarka. adin guztiak (5 urtetik 
aurrera). errefortzua eta hobe-
kuntza. azterketen prestakuntza 
ere bai (ket, Pet, FCe..). 606 
72 47 10 

oñati. neska, ingeniaritza 
ikasketak bukatuta, bigarren 
hezkuntzan dauden ikasleei 
eskola partikularrak emateko 
gertu. 617 76 48 25 

 

7. aniMaliak

703. eMan
txakurkumeak opari. hiru 
hilabeteko border Collie txakur-
kumeak ematen dira opari. 943 
79 75 31 

 
704. bestelakoak

Hezitzaile. neska gazte eus-
kaldun eta esperientziadunak 
txakurrak hezten lan egingo luke. 
697 41 66 24 

 

8. Denetarik

801. salDu

almirante trajea. lehen jau-
nartzeko almirante trajea salgai. 
neurria: 10. zapatak izan ezik 
gainontzeko guztia. behin era-
bilitakoa, 150 euro.618 00 08 
28 telefono zenbakira.

biolinak. hasi berrientzat bi 
biolin salgai. Prezioa adosteko. 
649 76 79 64 

galdara. gasoliozko berogai-
luarendako roca etxeko galdara. 
10 berogailurendako modukoa. 
osagai guztiekin. baserri edo 
familia etxeetarako egokia. 
termo elektrikoa opati. Merke. 
943 79 34 74. 945 44 53 03 
edo 616 23 81 74. 

gas galdara. junkers etxeko 
gas galdara daukat saltzeko. 
Ceraclass excellence zsC 35-3 
MFa. Potentzia handiko eta ia 
berria. negu bakar batez egon 
da lanean. erdi-prezioan (1.000 
euro).  685 72 83 24 

ileapaindegiko altzariak. 
salgai, egoera onean. deitu 652 
71 74 48  telefonora.

konsola salgai. sega Mega 
drive konsola salgai. hiru joku-
rekin.  deitu telefono zenbaki 
honetara: 652 71 74 48 

labea. labea salgai arrasaten. 
oso gutxi erabilia. ia berria. 686 
88 46 66 

nintendo Ds lite. kolore 
zuria. osagarri guztiekin (zorroa, 
etxerako zein kotxerako karga-
gailuak..). egoera oso onean 
dago. oso gutxi erabilia. 100 
euro. deitu telefono zenbaki 
honetara: 670 52 58 74 

VW t4 furgonetarentzat 
altzaria. t4 furgonetan (beste 
batzuentzat ere balio lezake) 
ohea egiteko balio duen altzaria 
saltzen da. gauzak gordetzeko 
edukiera handia. koltxoi barne. 
150 euro.  interesatuok deitu 
telefono zenbaki honetara: 667 
95 73 16 

 
802. erosi

baserritar jantzia. neskati-
laretzat 18 hilabeteko neurriko 
baserritar jantzia erosiko nuke. 
salgai baduzu deitu 686 21 02 
23  telefonora

klarinetea. klarinetea erosi 
nahiko nuke. interesatuok deitu 
telefono zenbaki honetara: 626 
43 25 03 

 
804. Hartu

Mutikoarendako arropa. 
11-12 urteko mutiko batentzat 
erropa falta zait. era batean edo 
bestean eskertuko da.  deitu 
635 00 69 26  zenbakira.

 806. galDu
argazki kamara arrasaten. 
sony dsC-W35 kamara digitala 
galdu genuen urriaren 7ko aste-
buruan, Munar eta arimazubi 
inguruan. Familia argazkiak 
daude bertan. aurkitu duenak 
dei dezala zenbaki hauetara, 
mesedez. aurrez esker mila. 
deitu 696 23 90 74 edo 679 
07 72 65 telefono zenbakira eta 
romanengatik galdetu. 

autobuseko txartelak. txar-
tel zorroa galdu nuen lurralde-
bus autobusean, urriaren 5ean, 
egubakoitza, 12:00etako linean. 
barruan autobuserako txartelak 
dauzka. aurkitu baduzu, deitu 
mesedez. norbaitek aurkitu badu 
dei dezala zenbaki honetara: 
943 76 52 39 

Disko gogorra aretxabale-
tan. disko gogorra, toshiba 
markakoa, galdu nuen urriaren 
11ko goizean, aretxabaletan, 
azbe eta Pagalday pentsuak 
inguruan. ume argazkiak daude 
bertan, norbaitek topatu badu 
mesedez deitu zenbaki honeta-
ra. aurkitu baduzu deitu 658 72 
52 33 telefono zenbakira. eske-
rrik asko. 

lepoko katea oñatin. lepo-
ko katea galdu nuen irailaren 
30ean, domeka, ilunkara aldean, 
barraka eta plaza inguruan. 
domina bat ere badauka. Miguel 
izena dauka idatzita. deitu 695 
73 45 74 edo 943 78 25 71 
zenbakietara.  eskertuko da

Patinetea arrasaten. urria-
ren 17an oxelo etxeko patinetea 
galdu nuen arbolapetan. norbai-
tek aurkitu badu dei dezala 
telefono zenbaki honetara:  669 
31 88 44 .

Zilarrezko pultsera. arrasaten 
zilarrezko pultsera galdu nuen 
urriaren 21ean, domeka. deitu 
664 35 75 15  telefonora.

 807. aurkitu

bizikleta aretxabaletan. 
umeen bizikleta txiki bat aurkitu 
da iralabarri plazan. galdu due-
nak dei dezala telefono zenbaki 
honetara 17:00tik aurrera: 679 
86 67 38 

ingeleseko liburuak. orain 
dela bi aste, urriaren 16aren 
inguruan, gasteizko autobus 
geltokian ingelesa ikasteko 
liburu batzuk topatu nituen 
lurraldebusaren makina gai-
nean. 644 59 03 23 

Panpina aretxabaletan. 
zezen itxurako panpina handia 
topatu nuen urriaren 10ean, 
aretxabaletako iralabarri plazan. 
udaletxera eraman nuen, bertan 
galdetu. 

 

9. HarreManak

902. HarreManak
ekologista zein feministei. 
kaixo lagun! atxabaltako edota 
inguruko ekologistak eta femi-
nistak ezagutu nahi ditut lagunak 
egiteko, elkarrengandik ikasteko 
eta ekimenak aurrera eramateko.
harremanetarako idatzi mezua: 
putoogle@gmail.com helbidera 
edo deitu 644 59 03 23  .

903. Deiak
gasteizera autoan arratsal-
dez. astegunetan arrasate edo 
bergaratik gasteizera joateko 
autoa partekatuko nuke. 14:00e-
tan irten eta 22:00etan itzuli. . 
627 38 72 38 

gasteizera autoan goizez. 
astegunetan arrasatetik edo 
bergaratik gasteizera joateko 
autoa partekatuko nuke. goize-
ko 5:10ean irten eta 14:00etan 
itzuli. 671 66 04 56 

Gipuzkoako Toki Ogasunei buruzko uztailaren 5eko 11/1989 Foru 
Arauan xedatutakoa betez, ondoko hau erabaki da behin-behi-
neko izaeraz:

Ondorengo ordenantza fiskalak aldatzea:
Ondasun higiezinen gaineko zerga arautzen duena. 1. 
Trakzio mekanikoko ibilgailuen gaineko zerga arautzen 2. 
duena.
Hirilurren balio gehikuntzaren gaineko zerga arautzen 3. 
duena 
Eraikuntza, instalazio eta obren gaineko zerga arautzen 4. 
duena.
Jabari publikoaren erabilera pribatibo edo aprobetxamendu 5. 
bereziagatik ordaindu beharreko tasak arautzen dituena.
Zerbitzuak eskaini eta jarduerak burutzeagatik ezarrita 6. 
dauden tasak arautzen dituena.
Zerbitzuak eskaini eta jarduerak burutzeagatik ezarrita 7. 
dauden prezio publikoak arautzen dituena.

Erabakia Udalbatza Osoak 2012ko urriaren 29ko bileran hartu zuen. 
Erabaki hori behin betiko bihurtuta, Gipuzkoako Aldizkari Ofizialean 
argitaratzen den egun berean jarriko da indarrean eta 2013ko urtarrilaren 
1etik aurrera sortuko ditu ondorioak.

11/1989 Foru Arauan xedatutakoarekin bat etorriz, behin-behineko 
erabaki hau 30 lanegunez jarriko da ikusgai jendaurrean Udaletxeko 
iragarki taulan, interesatuek espedientea aztertu eta egoki deritzoten 
erreklamazioak aurkeztu ahal ditzaten.

Erakustaldia Gipuzkoako Aldizkari Ofizialaren bitartez jakinaraziko 
zaio jendeari, eta iragarkia argitaratu eta hurrengo egunetik aurrera hasiko 
da epea kontatzen. Informazio honen arauzko epea erreklamaziorik gabe 
igaro ondoren, hartutako akordioak eta adierazitako agiriak behin betirako 
onartuak izango dira akordio berririk hartu beharrik izan gabe.

Bergara, 2012ko urriak 30
Alkatea

943 25 05 05   |   sailkatuak@goiena.com   |   www.goiena.net/sailkatuak
eguazteneko 12:00ak arte jasotako iragarkiak iragarriko ditugu. hortik aurrera, ez da onartuko aldaketarik edo iragarkia bertan behera uzterik. goienak ez du iragarkien ondoko operazioen erantzukizunik. 

Zure iragarkiak

g u a r d i a kO  fa r m a z i a k

arrasate
eguaztena, 31 irizar erguin, 11 943 79 12 39
eguena, 1 aMezua sta. Marina, 32 943 79 09 74
egubakoitza, 2 esPañol Morales araba etorb.,  14 943 79 18 65
Zapatua, 3 ruiz nafarroa etorb.,  1 943 79 14 09
Domeka, 4 erkuden zarugalde, 38 943 77 16 30
astelehena, 5 alberto azkoaga Ferrerias, 1 943 79 15 15
Martitzena, 6 M.FCa. azkoaga iturriotz, 17 943 79 79 99

bergara
eguaztena, 31 estella Matxiategi,  5 943 76 19 63
eguena, 1 Mozos iparragirre 943 76 12 15
egubakoitza, 2 urrutikoetxea orixondo plaza, 4 943 76 11 74
Zapatua, 3 zabala barrenkale, 25 943 76 16 87
Domeka, 4 zabala barrenkale, 25 943 76 16 87
astelehena, 5 guallar san antonio, 5 943 76 11 05
Martitzena, 6 estella Matxiategi,  5 943 76 19 63

Oñati
eguaztena, 31 garate kale barria,  42 943 78 05 58
eguena, 1 anduaga san lorentzo, 3 943 78 21 16
egubakoitza, 2 juldain kale barria,  6 943 78 11 28
Zapatua, 3 juldain kale barria,  6 943 78 11 28
Domeka, 4 juldain kale barria,  6 943 78 11 28
astelehena, 5 anduaga san lorentzo, 3 943 78 21 16
Martitzena, 6 anduaga san lorentzo, 3 943 78 21 16

aretXabaleta / eskOriatza
eguaztena, 31 irizar erguin, 11 943 79 12 39
eguena, 1 aMezua sta. Marina, 32 943 79 09 74
egubakoitza, 2 esPañol Morales araba etorb.,  14 943 79 18 65
Zapatua, 3 ruiz nafarroa etorb.,  1 943 79 14 09
Domeka, 4 erkuden zarugalde, 38 943 77 16 30
astelehena, 5 alberto azkoaga Ferrerias, 1 943 79 15 15
Martitzena, 6 M.FCa. azkoaga iturriotz, 17 943 79 79 99

Farmazien eskuko telefonoetarako 2012 egutegia eskuratzeko, bidali FarMa 25600 zenbakira. 
gehienezko kostua 1,9 euro + WaP deskarga, operadorearen arabera, altiria tiCek kudeatuta (www.altiria.es).

EguaZtEna, 31

Giro eguzkitsua izango dugu. 
Zerua hodei gutxirekin egongo 
da. Egunaren bigarren zatian goi
-hodeiak ugaritu egingo dira. 

EguEna, 1

Eguraldiak txarrera egingo du 
eguenean. Tenperaturak behera 
egingo du eta euria ere izango 
dugu.

Max. 16º Max. 10º

Min. 4º Min. 2º

e g u r a l d i a  as t e b u r u a n

DEBAGOIENA

EUSKAL HERRIA

Egun eguzkitsua izango 
dugu eta  egunaren 
amaieran hego haizea 
izango dugu,

g a z t e  i n f O r m a z i Oa

lana
merkataritza eta marketin 
teknikaria. pasaiako portuko 
Agintaritzaren merkataritza 
e t a  m a r k e t i n  t e k n i k a r i 
lanpostu  bat  betetzeko 
d e i a l d i a  i r e k i t z e n  d a , 
lehiaketa-oposizio prozeduren 
b i d e z .  L a n - b a l d i n t z a k : 
lanaldiaren uko aldi baterako 
errelebo kontratua. Eskaeren 
onarpen-epea: azaroak 5.

bekak
unibertsitateko 
tituludunak prestatzeko 2 
beka Eusko jaurlaritzaren 
garraio zuzendaritzan.
Baldintzak: goi mailako titulazio 
akademikoa eta EAEren 
Administrazioko Etxebizitza, 
Herri Lan eta Garraio Sailak 
emandako beste bekarik ez 
jaso izana. Zenbatekoa: 
1.200euro hilean; iraupena: 
12 hilabete.

Epea: azaroaren 3a. informazioa: 
Andia 13, Donostia.

DirulaguntZak
musika grabazioak. Musika 
taldeen arte produkzioa sus-
tatzeko, 2012an egindako 
grabaketa eta edizio kostuetan 
laguntzeko. Baldintzak: talde-
kideen erdiak arrasatearrak 
izatea eta azken 2 urteetan 
dirulaguntzarik jaso ez izana. 
Dirulaguntza: gehienez 680 
euro. Eskaera azaroaren 30a 
baino lehen egin behar da.

Aisialdiko begirale edo 
zuzendari ikastaroa. 2011
-2012 ikasturtean begirale 
titulua edo zuzendari titulua 
atera duten arrasatearrei 
laguntza ematea da helburua. 
Dirulaguntza: matrikula kos-
tuaren erdia. Eskaera azaroa-
ren 30a baino lehen egin 
behar da.

inForMaZio geHiago naHi iZaneZ gero:
arrasateko gazte bulegoa: biteri etorbidea 3  |  943 25 20 65  |  gaztebulegoa@arrasate-mondragon.net
oñatiko gazteendako  informazio gunea: Foruen plaza 4  |  943 71 82 57  |  gazteinformazioa@oinati.net

GOIENA TELEBISTA

as t e a  g O i e n a n

GOiENA

oteitza eta euskadiko 
orkestra sinfonikoa
Donostiako San Telmo museoan 
dagoen Oteiza eta Monumenta-
litate berria. Izarrak alde, Donos-
tiako hilerri bat erakusketa ezagu-
tuko dugu eta Euskadiko Orkestra 
Sinfonikoak Donostiako kursaa-
lean emango duen kontzertua ere 
ikusiko dugu.
'gipuzkoa kultura'
Eguena, 21:44

GOiENA

bizikleta bidezko 
garraio eta banaketa 
Donostian hiri barruko merkantzia  
bizikletan garraiatu eta banatzen 
duen Txita enpresa ezagutzeko 
aukera izango dugu Ekogune-n. 
Horrez gain, Euskal Herriko 
Hazien Sareko kide Jaime Ortiz 
de Urbina elkarrizketatuko du 
Julen iriondok.
'Ekogune'
Eguaztena, 22:02

ARRASATE IRRATIA

Azaroaren 1a Domu Santu 
eguna da eta egubakoitzean 
Arrasate Irratiko autobusa 
ez da garajetik irtengo. 
Azaroaren 5ean, berriz ere, 
garajeak ateak ireki, auto-
busa errepidera irten eta 
entzuleei ateak irekiko diz-
kie egun hauetan Arrasaten 
izandako albisteak konta-
tzeko.

arazoaren 5era arte 
autobusa garajean 
izango da

Zubia dela-eta, eguen hone-
tan ez da Kooltur ekintzarik 
izango. Datorren astean, 
hilaren 8an, itzuliko da 
Kooltur Ostegunak Javier 
Sun musikari donostiarra-
ren emanaldiarekin. Los 
Scooter taldeko sortzaileak 
pop rock errebeldea egiten 
du; sarrerak hilaren 8an 
zozketatuko dira. 

Datorren astean Javier 
sun ikusteko sarrerak 
zozketatuko ditugu

M. Pilar araiz uztarroz. bergaran, urriaren 24an. 80 urte.

rafael aranburu bidaburu. bergaran, urriaren 27an. 85 urte.

M. luisa olalde ituarte. oñatin, urriaren 28an. 87 urte.

Jesus M. terrazas iñurrieta. arrasaten, urriaren 29an. 50 urte.

Victoria tena Portalo. arrasaten, urriaren 29an. 78 urte.

Jesus ibañez badiola. bergaran, urriaren 29an. 88 urte.

Jose Zapata Martin. bergaran, urriaren 29an. 81 urte.

H i l da kOa k

Maritxu eta Daniel 
Maritxu Markiegi eta Daniel Elkoroberezibar orain dela 50 urte ezkon-
du ziren, urriaren 31n, Bergaran. igandean ospatuko dituzte urrezko 
ezteiak. Zorionak eta patxo handi bat, familiakoen partetik.

irma eta Jon 
irma bergararra eta Jon zarauz-
tarra azaroaren 3an ezkonduko 
dira Zarauzko San pelaio ermi-
tan. Familiaren partetik, zorio-
nak, ondo pasatu egun berezi 
horretan eta zoriontsu izaten 
jarraitu.

URTEURRENA

jesus zangituren alarguna

2011ko azaroaren 3an hil zen, 89 urte zituela.

Elizkizunetara joango zaretenoi, 
aldez aurretik eskerrik asko senideen izenean.

lehen urteurreneko meza domekan izango da,
azaroaren 4an, 12:00etan, osintxuko elizan. 

—
Beti gogoan izango zaitugu.

Basili 
Astigarraga Lete

OROiGARRiA

andoni Mujikaren –ikastolako lehendakariaren– ama.

Arizmendi Ikastolako langile, guraso eta kolaboratzaileak.
Leintz bailaran, 2012ko urriaren 31n.

Har beza familiak gure atsekabe-mina

Arrate
Ulazia Arriola

URTEURRENA

2011ko azaroaren 1ean hil zen, 69 urte zituela.

Aurrez eskerrik asko.

urteurreneko meza zapatuan izango da, 2012ko azaroaren 3an, 
19:00etan, oñatiko Mikel goiaingeruaren parrokian.

—
Hostoak airean direla,

egunak gauari ostutako
orduak eraman dituzu,

Eta harrezkero,

gauero begiratzen dugu
zeru ilunera,

izar batean baitzaude,
horren goxo, horren isil.

M. Pilar 
Agirrebalzategi Arejolaleiba

OROiGARRiA

gasteizen hil zen 2011ko azaroaren 4an.

Aretxabaletan, 2012ko urriaren 31n.

Beti izango zara zure familiaren 
oroimenean eta bihotzean.

Jesus
Errasti Uribetxebarria

eskelak JartZeko: 943 25 05 05
Egubakoitzean nahiz astelehenean argitaratzeko.

eskelaren prezioa:  130  euro.
egubakoitzean eta astelehenean, bietan, argitaratuz gero,  175 euro.
goiena: irakurriena Debagoienean.

D e b a g o i e n D a r r o k  D i o g u n a

lAguNtzAIlEA: 

VIII. antXIntXIka 
krOsa

gOIEna tELEBIsta | HarMaILatIk saIO BErEZIa
AZAROAk 5, 22:00 ETA 23:45 | XABi URTZELAik AURkEZTUA

sMsaren kostua: 0,15 euro + beza mezu bakoitzeko.
Indarrean dagoen LOPD 15/1999 legearen arabera, jakinarazten dizugu zure datu pertsonalak Goiena Komunikazio Zerbitzuaren fitxategi automatizatu baten sartuko direla. Datu-bilketa honen 
helburu bakarra da indarrean dagoen sustapena gestionatzea. eskubidea izango duzu datuotan sartzeko, haiek zuzentzeko edo ezeztatzeko, helbide honetara idatzita: kluba@goiena.com

Nor izan zen iaz lehenengo debagoiendarra?

sMs bidez: Bidali KLUBA erantzuna 
[Bazkidearen zenbakia] 215800 zenbakira.
E-postaz: kluba@goiena.com
Whatsapp bidez: 688 69 00 08

Parte 
hartzeko

sarIkEta

Goiena Klubeko kide bazara, galdera honi ongi erantzunez gero, ANTXINTXIKA kroseko kamiseta bat zurea izan daiteke 
(5 kamiseta ditugu zozketatzeko). Azaroaren 5eko HARMAILATIK saioan emango ditugu irabazleen izenak.

Abantailaz betetako kluba!

Musika

bergara DJ jaialdia
Zabalotegin izango da DBHkoen-
dako musika entzun eta dantza-
tzeko ohiko aukera. 
zapatuan, zabalotegin, 18:30etik 21:30era.

oÑati Jubilatuen abesbatzaren 
kontzertua
Erretiratuen etxeko aste kultu-
ralaren barruan, Pake Lekuko 
Aloña abesbatzaren eta Aretxa-
baletako Basotxo abesbatzaren 
kontzertua egongo da astelehe-
nean.
astelehenean, azaroak 5, agustindarren elizan, 
18:00etan.

antZerkia

arrasate 'asaba zaharren 
oihartzuna'
Nafarroako konkistaren 500. 
urteurrena gogora ekartzeko 
antzerkia prestatu du Arizmendi 
Ikastolak. Orain dela 500 urte 
gertatutakoak Euskal Herriak 
gaur egun bizi duenaren isla 
direla diote, eta David Errasti 
zuzendariaren gidaritzapean 
antzerkia prestatu dute. Parte 
hartuko dute Arizmendi Ikasto-
lako antzerki taldeak, Txikitxu
-Arrostaiz dantza taldeak, Arra-
sateko gaiteroek eta Goikobalu
-Arizmendi abesbatzak.
azaroaren 9an, amaia antzokian, 22:00etan.

ikus-entZuneZkoak

arrasate 'borroka bizkarrean' 
dokumentala
Arrasateko Gaztetxeari, Arrasa-
teko Askapenari eta Aixina pro-
duktore katalanari esker izango 
dugu gure artean dokumentalaren 
zuzendaria, Dan Ortinez katalu-
niarra. Hark azalduko ditu doku-
mentalaren nondik norakoak, 

eta dokumentala ikusteko auke-
ra izango dugu.
azaroaren 1a, eguena, arrasateko gaztetxean, 
22:00etan.

araMaio Zine foruma
Egungo errealitateari hiru erpi-
netatik begiratuko diote Aramaion 
datozen asteetan. Gainbehera 
ekonomikoa, ekologikoa eta sozia-
la aztertzen dituzten dokumental 
lanak eskainiko dituzte Itur Zuri 
elkarteak antolatuta. Azaroaren 
6an Una verdad incómoda eskai-
niko dute eta 8an Bowling for 
Columbine, biak ala biak Ameri-
ketako Estatu Batuetako film 
ezagun eta erreferentzialak. Bi 
saioak 18:00etan izango dira, kul-
tura etxean. Saioak amaitzeko 
eta hausnarketa borobiltzeko, 
azaroaren 10ean, Ernesto Agirre 

arrasatearrak ¿Quién dijo que 
todo está perdido?  izeneko hitzal-
dia egingo du, 22:00etan, Sas-
tiñan.
azaroaren 6tik 10era, kultura etxean eta 
sastiñan.

irteera

elgeta Mendi irteera Mugarrara
Kantsatzeke mendi taldeak anto-
latuta Mugarrako mendi inguruak 
ezagutuko dituzte Elgetako men-
dizaleek. Ibilbidea: Mañaria, Leun-
gane, Mugarra, Mañaria. Herriko 
plazatik 08:00etan abiatuko dira 
mendizaleak egun osoko txango 
egiteko. Prezioa 5 euro da. 
azaroaren 3a, zapatua, herriko Plazatik abiatuta. 
08:00etan.

bestelakoak

bergara 'Herio anderea', bisita 
gidatu tematikoa
Euskal heriotza errituak ezagu-
tzeko bisita gidatuak egingo dira 
Angiozarren. Domu Santu egu-
naren bueltan Angiozarko bizi-
lagunek euskal erritu horien 
berri eman gura diete bisitariei. 
Bi aukera egongo dira horreta-
rako. 
azaroaren 1ean eta 3an, 11:00etan, 
elizamenditik aterata.

bergara euskarazko liburuen 
truke azoka
Jardun euskara elkarteak euska-
razko liburuen truke azoka anto-
latu du. Egitasmoaren helburu 
nagusia euskal irakurketa sus-

pertzea da, liburuen berrerabil-
pena bultzatuta. Dagoeneko era-
bili ez eta egoera onean dauden 
liburuak Jardun euskara elkar-
tera (kultur etxea) eroan daitezke. 
Liburuak sailkatu egingo dira 
adinaren arabera (haur, gazte eta 
heldu) eta liburu bakoitzeko txar-
tel bat emango da. Ondoren, txar-
tel bakoitza sailkapen bereko 
edozein liburugatik trukatu ahal 
izango da azokan bertan. 
azaroaren 5etik 24ra, jardun elkartearen 
bulegoetan.

Debagoiena boluntariotza 
kanpaina
Boluntariotza kanpaina hasi dute 
ibarreko bost elkartek. Jendea 
erakartzeko, herrietako azoketa-
ra joko dute. Elkarteek ezinbes-
tekotzat jotzen dute boluntarioen 
lana aurrera egiteko. San Juan 
de Dios (gaixo psikiatrikoak), 
Aita Menni (psikiatria eta ezin-
duak), Gurutze Gorria (sorospe-
na eta gizarteratzea), Hurkoa 
(adinekoak eta mendekoak), Nagu-
silan (nagusiak) eta Gizalde 
(boluntarioen orientazioa) elkar-
teek antolatu dute. 
zenbait hilabete iraungo du kanpainak.

GOiENA

arrasate kantu txapelketa
Euskal Kantuzaleen Elkarteak 
Gipuzkoako kantu txapelketa 
antolatu du. Inguruko kanta-
ri gazte onenak elkartzen ditu 
txapelketa horrek. Euskal 
kantu tradizionalak eta kan-
tari gazte eta berriak elkartu 
eta tradizioari jarraipena 
ematea da txapelketaren hel-
buru nagusia bakarka zein 
taldekako lehiaketan.  |  zapatuan, 
amaia antzokian, 18:00etan.

GOiENA

bergara 'Herrixa dantzan'
Taldeko dantzaldi gidatuak beste saio bat izango du Bergaran. Euskal Herriko eta Europa 
mendebaldeko taldeko dantza tradizionalak egiten dituzte Patxi Monterok gidatuta. Dantza-
zaleak elkartu eta dantzez eta musikaz gehiago ikasteko aukera eskaintzen da Herrixa Dantzan 
ekimenaren saioetan.  |  domekan, zabalotegin, 18:00etan.

kEDiN.ES

eskoriatZa rockers go to Hell
Rock klasikoa eta rockabillya. Galiziakoak dira eta Estatuko 
eszenan izena hartzen joan dira, astiro-astiro, 1998. urtean 
elkartu zirenetik. Rockaren soinurik gordin eta klasikoena 
ekarriko dute Eskoriatzara.  |  zapatuan, inkernun, 23:00etan.

emaiguzue zuen ekitaldien berri eguazteneko eguerdia baino lehen. 
tel.: 943 25 05 05   |   kultura@goiena.com   |   Faxa: 943 25 05 00

HitZalDiak

oÑati espazio publikoen gaineko 
hitzaldia
Herriko hamar espazio publiko-
ren gaineko proiektuak egin ditu 
LKSk. Erakusketa Santa Anan 
dago ikusgai, eta LKSko kide 
batek proiektuen inguruko azal-
penak emango ditu eta galderei 
erantzungo die. 
urriaren 31, eguaztena, santa ana antzokian, 
18:30ean.

Deia

oÑati aurrekontuak Herrijorran: 
berdintasuna
Aurrekontuak aztertuko dira  
Herrijorran Gizarte Zerbitzueta-
ko arloan; Berdintasuna landuko 
dute, zehazki, eguazteneko 
saioan. 
gaur, eguaztena, udaletxean, 19:00etan.

antZuola 2013ko partaidetzazko 
aurrekontuak  
2013ko partaidetzazko aurrekon-
tuen beste saio bat egingo da. 

Lehen faseko ondorioen aurkez-
pena egingo da. 
azaroaren 7an, eguaztena, olaranen, 19:00etan.

arrasate gorpuzkiak ateratzea
Udalaren deia hilerritik gorpuz-
kiak ateratzeko. San Kristobalgo 
hilerriko nitxoetan 2002ko biga-
rren seihilekoan lurperatu ziren 
hildakoen gorpuzkiak aterako 
ditu Arrasateko Udalak, eta 
1994an hogeita laugarren hobian 
lurperatutako hilkutxari dago-
kiona. Nitxoetatik atera behar 
diren gorpuzkien destinoaren 
inguruan 2012ko azaroaren 12ra-
ko Udalari ez bazaio ezer adie-
razi, ehorzten direnean Arrasa-
teko San Kristobalgo hilerriko 
denon hezurtegian utziko dira 
gorpuzkiak.
beste edozein informazio behar izanez gero, jarri 
harremanetan:  943 25 20 06.

ikastaroak

bergara oinarrizko argazkilaritza
Argazkilaritzan lehen urratsak 
egiteko ikastaroa. 14 lagun onar-
tuko dira ikastaroan. Prezioa: 50 

euro (ikasle, erretiratu eta lan-
gabeek, 30 euro). Izen-ematea: 
kultura etxean egin daiteke (943 
77 91 59).
azaroaren 5etik 28ra, Pol-Pol argazkilaritza 
taldearen egoitzan.

bergara lehen sorospen 
ikastaroa gurutze gorrian
Debagoieneko herritarrentzako 
lehen sorospen ikastaroa anto-
latu du Gurutze Gorriak. 40 
orduko iraupena du. Parte har-
tzeko baldintza bakarra da 16 
urte baino gehiago izatea.
azaroaren 7tik 26ra bitartean, 18:00etatik 
21:00etara.

bergara Puntu eta gantxillo 
ikastaroa
Jardun euskara elkarteak pun-
tu eta gantxillo ikastaroa anto-
latu du 25 urtera arteko gaz-
teendako. Izen-ematea debal-
dekoa da eta horretarako azken 
eguna azaroaren 7a izango da 
(Jarduneko bulegoan, 943 76 
36 61).
azaroaren 11n, 18an eta 25ean, 18:00etatik 
19:00etara, zabalotegin.

aretXabaleta ahotsa zaintzeko 
ikastaroa
Ahotsa zaintzen ikasi nahi al 
duzu? izeneko ikastaroa antola-
tu du Loramendi elkarteak aza-
rorako. Eskolak egubakoitz 
iluntzean izango dira azaroaren 
9tik 30era. Izena emateko jo 
elkartera (943 77 09 70 edo lora-
mendielkartea@gmail.com). Pre-
zioa: bazkideek 13 euro eta gai-
nerakoek 15 euro.
azaroaren 9tik 30era loramendi elkartean, 
19:15etik 20:15era.

antZuola biodantza tailerra, 
bereziki umeentzat
4 eta 11 urte bitarteko haurren-
tzat dago bereziki zuzendu eta 
anbtolatuta. Irakaslea Mentxu 
Arjonilla izango da. Izena ema-
teko epea azaroaren 15era arte 
da. Prezioa: 15 euro hileko. Hile-
ro eman daiteke izena
astelehenero, 16:50etik 17:50era, olaranen.

antZuola txalaparta ikastaroa
Gazte zein helduentzakoikasta-
roa da. Arrasateko txalaparta 
taldeko bi irakasle arduratuko 
dira ikastaroa gidatzeaz. 24 euro 
da prezioa. Izen-ematea, hilaren 
6ra arte izango da.
azaroaren 10ean, 17an eta 24an eta 
abenduaren 1ean, 11:00etatik 13:00etara.

ZInEMa
arrasate

AMAIA ANtZOKIA

barrura begiratzeko 

leihoak

eguena, barikua: 19:30.

blancanieves

domeka: 19:30.

Don gato y su pandilla

domeka: 17:00.

oÑati

KULtUrA EtxEA

lo imposible

eguenetik domekara: 

19:30, 22:30.

astelehena: 19:30.

aretXabaleta

KULtUrA EtxEA

ted

barikua, zapatua: 22:00.

domeka: 19:30.

astelehena: 16:00.

ice age 4

zapatua, domneka: 

17:00.

eibar

cOLIsEO

lo imposible

eguena: 17:00.

barikua: 22:30.

zapatua: 19:45.

domeka: 20:00.

argo

eguena: 20:00.

zapatua: 22:30.

astelehena: 20:30.

Hotel transilvania 3D

zapatua eta domeka: 

17:00

cOLIsEO 1

looper

eguena: 17:00, 20:00.

barikua: 22:30.

zapatua: 17:00, 19:45, 

22:30.

domeka: 17:00, 20:00.

una botella en el mar 

de gaza

astelehena: 20:30.

cOLIsEO 2

una botella en el mar 

de gaza

eguena: 17:00, 20:00.

barikua: 22:30.

zapatua: 17:00, 19:45, 

22:30.

domeka: 17:00, 20:00.

gasteiZ

gOrBEIA

skyfall

eguaztenean eta 

astelehenetik eguenera: 

17:30, 19:00, 20:30, 

22:00.

eguenetik domekara: 

15:30, 17:00, 18:30, 

20:00, 21:30, 23:00, 

00:20.

sinister

egunero: 17:45, 20:00, 

22:15.

bariku eta zapatuan, 

baita: 00:30.

sinister (euskaraz)

eguen, zapatu eta 

domekan: 17:00.

el ladrón de palabras

egunero: 18:10, 20:20, 

22:30.

eguen, zapatu eta 

domekan, baita: 16:00.

bariku eta zapatuan, 

baita: 00:40.

lo imposible

egunero: 18:00, 20:15, 

22:30.

eguen, zapatu eta 

domekan, baita: 15:45.

bariku eta zapatuan, 

baita: 00:45.

Hotel transilvania

bariku eta zapatu: 15:30, 

17:30, 19:30, 21:30.

domekatik eguenera: 

15:30, 17:30, 19:30.

Hotel transilvania 3D

egunero: 18:30.

eguen, zapatu eta 

domekan, baita: 16:30.

Vacaciones en el 

infierno

egunero: 20:10.

looper

eguenetik domekara: 

19:50, 22:15, 00:40.

eguaztenean eta 

astelehenetik eguenera: 

17:30, 19:50, 22:15.

el fraude

egunero: 20:30.

Paranormal activity 4 

bariku eta zapatuan: 

23:30.

domekatik eguenera: 

21:30.

a roma con amor

egunero: 22:10.

bariku eta zapatuan: 

00:30.

blancanieves

egunero: 22:40.

bariku eta zapatuan: 

00:45.

las aventuras de 

tadeo Jones

eguazten, zapatu eta 

domekan, baita: 16:10.

egunero: 18:10.

brave

egunero: 17:50.

Frankenweenie

eguen, zapatu eta 

domekan: 17:50. 

K ritika bikainek aurrea 
hartuta iritsi da gureko 
zinema aretoetara 

Looper, Bruce Willis eta 
Joseph Gordon-Levitt 
aktoreek osatutako tandemak 
piztutako zeresanarekin. Izan 
ere, biek pertsonaia berdina 
egiten dute filmean, bata 
gaztetan eta bestea 
nagusitan. Zientzia fikziozko 
filma da eta iraganera 
itzultzeko teknologia asmatuta 
dago. 2090ean 2040ra 
itzultzen da filma, 
etorkizunaren etorkizuna, eta 
ahalmen hori mafiek erabiltzen 
dute iragana aldatzeko. 
Kontua da etorkizun horretan 
Gordon-Levitt gazteak 
etorkizunaren etorkizunetik 
itzuli den Willis hil behar duela, 
hots, bere etorkizuneko 'ni'-a. 
Planteamendu nahasia bai, 
baina ondo konbentzitzeko 
moduan kontatutako istorioa 
da eta horretan zeresan handia 
dauka bikote protagonisten 
antzezpen bikainak. 
Makillajeak ere asko laguntzen 
du eta erabat sinesgarria da 
Gordon-Lewittek Bruce 
Willisena nola egiten duen. 
Azken hau ere bere onenera 
iritsi da, El sexto sentido film 
zoragarriaren garaietan bezala. 
Protagonisten tandem hori 
Emily Blunt paregabeak 
osatzen du. Interpretazioek 

beraz, pisu  handia dute 
bestela askoz ere 
sinesgaitzagoa izango 
litzatekeen filmean. 
Aldrebeskeria asko bai, baina 
hausnarketarako aukera ere 
badakar filmak, 
planteamenduari balio erantsi 
oso aberasgarri bat erantsiz. 
Finean, iraganeko erabakiek 
etorkizunean duten eragin 
handiaz hitz egin du filmak eta 
hausnarketa horretako erpin 
asko erabiltzen ditu. Akziorik 
ez da falta, ezin Willisen film 
baten, baina oreka polita 
lortzen du filmak eta batez ere 
narrazioaren erritmoan 
asmatzen da bete betan 
Looper-en. 

Kritika askok diote urteko 
film onenen artean koka 
daitekeela. Genero horretan 
behintzat Lopper-ek lortzen 
duena oso film gutxik lortu 
dute aurten eta 
zientzia-fikziozko generoaren 
zaleentzako nahitaezko 
hitzordua da.

mAIdEr EtxEbErrIA

krItIka

looPer  
Zuzendaria: rian johnson.
Herrialdea: ameriketako estatu batuak.
urtea: 2012.
aktoreak: joseph gordon-levitt, bruce 
Willis, emily blunt.

GOOGLE

oÑati lehengo barruko arropa
Erretiratuen etxeko aste kulturalaren barruan, hitzaldia egingo 
du Jose Antonio Aspiazu historialariak: Ropa, higiene y baños 
en tiempo de nuestros abuelos. Barruko arropa hizpide, bitxike-
riaz jositako kontakizunean.  |  azaroaren 6a, Pake lekun, 17:30ean.

BiDEHUTS

bergara inoren ero ni
Bergarako Txapa irrati libreak Bergarako gaztetxean antolatutako azaroaren 3ko emanaldian 
Inoren Ero Ni eta Sonic Trash taldeek joko dute. Haien ondoren, DJ Mansilla egongo da gaua-
rekin jarraitzeko.  |  zapatuan, gaztetxean, 22:30ean.

Denbora kiribil sakonak fikzioan

mIkEl  
IrIzAr

E
uskal Herrian indepen-
dentziaren aukera bidea 
egiten ari da. Alderdi 
abertzaleak gero eta 

argiago mintzo dira indepen-
dentziaz, autodeterminazioaren 
aldarria ahultzen utzita. 

Neurri handian bilakaera 
hau zor zaio beste herri batzuek 
egindako bideari. Quebec izan 
zen lehena, eta azken boladan 
beste batzuk abiatu dira indar-
tsu: Eskozia, Katalunia, Flan-
dria... Gu bezala mendebalde-
ko herri garatuak, Europan 
kokatuak, politikaren bidez 
ari direnak. Hauek zuzenean 
ari dira aldarrikatzen inde-
pendentzia. Hain zuzen gehien-
go argi batek eskatzen duenean, 
estatuak derrigortuta egongo 
direlako aukera hori onartze-
ra. Hori ebatsi zuen Kanada-
ko epaitegi gorenak, eta horri 
egin dio bide Cameron agin-
tari britainiarrak eskoziarrei 
eman dienean erreferendum 
loteslea egiteko baimena. Alde 
ederra Espainiatik datorren 
zarata zatarrarekin! Demo-
kraziak ere primerakoak eta 
segundakoak daude nonbait.

Azkenean, eta demokra-
ziaren izenean, Europan bidea 
zabalduko da. Eta gurean, 
presak ahaztuta ganora nagu-
sitzen bada eta indarra meta-
tzen, independentzia ez da 
ezinezkoa izango. Ganora, 
indarra eta pazientzia, horiek 
dira behar ditugun hiru  ber-
tuteak.

Hiru  
bertute

a z k e n  b e r b a

ArrItxu bArrusO  |  OñATi

Frantzian gero eta ohikoagoa da 
etxea kartoizko altzariekin apain-
tzea, eta joera hori Debagoienera 
eta Euskal Herrira zabaldu nahi 
du Sophie Mallet-ek. Bretainia eta 
Oñati artean bizi da duela sei urte-
tik; Oñatin daukan tailer txikian 
egin dugu hitzordua harekin, eta 
esku zabalik hartu gaitu. Arotz 
baten tailerra izan zitekeen, baina 
noski, egurra beharrean kartoi 
xafla mordoa eta kaxa ugari topa-
tu ditugu. "Kartoia askok uste 
duena baino gogorragoa da. Jen-
deari nik egindako altzarien gai-
nean esertzeko esaten diodanean 
beldurrez esertzen da, baina bereha-
la konturatzen da egurrezko altza-
riak bezain gogorrak direla. Gai-
nera, amaieran berniz berezi bat 
ematen diet urak edo hezetasunak 
kalterik ez eragiteko; beraz, uretan 
bustitako trapu batekin garbi dai-
tezke, arazo barik".

Musikatik eskulanetara
Orain arte musikan ibili izan da, 
eta, besteak beste, El Bicho edo 
Los Delinqüentes taldeen mana-
gerra izan da. Orain, musikaren 
mundua eskulanengatik aldatu 
du. Herri Egunean erakutsi zituen 
lehenengo aldiz bere artelanak 
jendaurrean, eta erantzunarekin 

ezin poziago gelditu zen: "Izugarria 
izan zen. Oso gauza politak esan 
zizkidaten. Politena, beharbada, 
nire altzariek ipuinen mundukoak 
ziruditela".

Gau-mahai bat egiteak 20 ordu 
inguru ematen dizkio eta azaldu 
digu artisaugintzako objektu guz-

tiekin bezala esklusibitatea ordain-
du beharra dagoela: "Gau-mahaiak, 
esaterako, 80 euro inguru balio 
du. Oso altzari pertsonalizatuak 
dira, eta, nahi izanez gero, neu-
rrira egiten ditut. Gazteei asko 
gustatzen zaizkie eta umeen loge-
letarako ere oso aproposak dira. 

Ikastaroak egin nahian
Bere abilezia beste batzuei era-
kutsi nahi die orain, eta ikastaroak 
antolatzeko lau laguneko taldea 
osatu nahian dabil. www.ecolorea.
eklablog.com wegunea ipini berri 
du martxan bere lanaren gaineko 
informazioa eskaintzeko. 

Sophie Mallet Oñatin bizi da eta musika mundua utzi eta kartoizko altzariak egiteari ekin dio

Herri Egunean erakutsi zituen altzariak lehen aldiz jendaurrean eta oso erantzun ona jaso zuen 

kartoiarekin ere apaindu daiteke etxea
b u k at z e kO

Sophie Mallet, kartoiarekin eginda dituen altzarietako batzuk erakusten.  |   ARRiTXU BARRUSO


